
Píosa Deireanach 
de Phíblíne na 
Coiribe Ceadaithe
Treasa Bhreathnach

TÁ cead pleanála tugtha ag an mBord
Pleanála don phíosa deireanach de
phíblíne gháis na Coiribe an tseach-
tain seo.  Beidh tollán faoi uisce cúig
chiliméadar anois mar chuid den
chúrsa agus é ag dul tríd Sruth Fada
Con, limistéar caomhantais cé gur
athraíodh an bealach tar éis gur léirigh
lucht cónaithe a mbuairt faoi cé
chomh gar agus a bhí an líne dá dtithe.  
Úsáidfear an cúrsa nua chun nasc a

dhéanamh idir an radharc talún ag
Gleann Gad agus an críochfort gáis
Béal an Átha Buí.  

Is é seo an tríú hiarratas pleanála
dá gcineál atá déanta ag Shell E&P
Ireland taobh istigh de dheich
mbliana.   B’ábhar conspóide an
phíblíne ón chéad lá riamh agus
daoine áitiúla ag cur ina coinne de
bharr a gcuid imní faoi shláinte agus
sábháilteacht.  Maíonn Shell E&P Ire-
land nach bhfuil aon dainséar ag
baint leis an bpíblíne. 

‘Poster Girl’ Aer Lingus caite amach!

Island Ferries ag troid 
a gcáis san Ardchúirt
Meadhbh Ní Eadhra

TÁ Island Ferries Teoranta, an comh-
lacht is mó a chuireann seirbhís faran-
tóireachta ar fáil ó Ros a’ Mhíl i gCon-
tae na Gaillimhe go dtí na hOileáin
Árann, ag tógáil cáis in aghaidh Roinn
na Mara san Ardchúirt i mBaile Átha
Cliath. 

Maíonn an comhlacht, atá faoi
úinéireacht Paddy O’Brien agus a
mhuintir, go bhfuil Roinn na Mara ag
baint mí-úsáide as an gcumhacht atá
acu chun an costas a bhaineann le
húsáid a bhaint as cuan Ros a’Mhíl a
mhéadú ocht n-uaire. 

Tá an comhlacht ag lorg roinnt

dearbhuithe ón Roinn. Tá siad ag iar-
raidh go ndearbhófar go bhfuil na táil-
lí nua a cuireadh i bhfeidhm in 2003
míréasúnta, idirdhealaitheach agus
nach bhfuil baint acu leis an gcostas
chun an cuan a rith. 

Tá an gníomh seo á thógáil i
gcoinne Aire na Mara agus an Aire
Talmhaíochta agus Iascaigh a ghlac
freagracht ar Chuan Ros a 'Mhíl in
2007.  Tá sé á éileamh go bhfuil na
hAirí agus an Stát ag sárú dlí
iomaíochta agus an AE trí mí-úsáid a
bhaint as ceannasaíocht sa mhargadh
do sholáthar áiseanna calafoirt. 

Aideen Walsh, aeróstach agus ball de IMPACT, ag labhairt leis na meáin ag Aerfort Bhaile Átha
Cliath i gcaitheamh cruinnithe le IMPACT. Tá íomhá Aideen le feiceáil sa chúlra ar cheannoifigí
Aer Lingus. Baineadh den phárolla í i rith na seachtaine.  

(PIC. MARK STEDMAN/PHOTOCALL IRELAND)  

An Chóiré
Theas agus
Thuaidh i
gcainteanna
D’AONTAIGH an Chóiré
Theas inné le cainteanna
millteacha a bheith acu
leis an Chóiré Thuaidh.
Beidh plé sonrach á
dhéanamh acu ar an
long chogaidh ón Chóiré
Theas a chuaigh go tóin
poill, rud a d’fhág 46
mairnéalach marbh,
chomh maith leis an ion-
saí a rinneadh ar oileán
de chuid na Cóiré Theas
inar maraíodh ceathrar.
Tá súil anois go n-
osclóidh na cainteanna
seo an doras do chain-
teanna a thosú ar dhí-
armáil sa todhchaí.

Baill Maifia
Gafa
GHABH na hudaráis
áitiúla agus an F.B.I. os
cionn 100 duine as
seacht gclann Maifia i
Nua-Eabhrac, New Jer-
sey agus Rhode Island
inné. I measc na ndaoine
a gabhadh ba bhaill
‘made’ iad dhá scór acu
as na cúig chlann choir-
iúla i Nua-Eabhrac.  Tá
roinnt de na fir a gab-
hadh á gcúiseamh as
dúnmharuithe a tharla
sna 1980í agus 1990í
agus roinnt eile á
gcúiseamh as coireanna
mar chambheartaíocht
(racketeering), sracadh
(extortion), cearrbhachas
agus eile.   

Olltoghchán! 
Seacht seachtaine fágtha go
dtí Olltoghchán 2011, sé Airí
éirithe as, Harney imithe
Meadhbh Ní Eadhra

FAOI dheireadh, chinn an
Taoiseach, Brian Cowen, chun
dáta a dheimhniú don Oll-
toghchán - 11 Márta.

Ciallaíonn sé seo go bhfuil
seacht seachtaine fágtha go dtí
go bhfaighidh muintir na
hÉireann seans vóta a
chaitheamh ar son an chéad
rialtais eile. 

Tá an Taoiseach ag súil go
nglacfar leis an mBille
Airgeadais faoin am sin. 

Ag tús na seachtaine seo, bhí
gach duine ag díriú ar chruin-
niú Fhianna Fáil oíche Dé
Máirt agus ar an vóta muiníne
sa Taoiseach a bhí le cur os
comhair a pháirtí. 

D’éirigh Micheál Martin as a
phost mar Aire Gnóthaí Each-
tracha a luaithe is a fógraíodh
gur bhuaigh Brian Cowen an
vóta mímhuiníne. 

Dé Céadaoin, d’fhógair an
tAire Sláinte Mary Harney go
raibh sise ag fágáil an rialtais,
chomh maith leis na hAirí
Tony Killeen, Dermot Ahern
agus Noel Dempsey. Maidin
Déardaoin, thug an tAire Batt
O’Keefe le fios go raibh sé féin
ag déanamh an rud céanna. 

Sin ceithre Aire de chuid
Fhianna Fáil atá i ndiaidh éirí
as a bpoist agus slán a fhágáil
ag saol na polaitíochta agus
Fianna Fáil. 

Aer Lingus
agus a gcuid
paisinéirí i
gcruachás
Meadhbh Ní Eadhra 

THÁINIG go leor fadhbanna
chun cinn in Aer Lingus an
tseachtain seo, le heitilití á
gcur ar ceal, oibrithe á mbaint
ón bpárolla, agus go leor
easaontais laistigh den
chomhlacht. Inné, cuireadh 34
eitilt ar ceal mar gheall ar an
aighneas faoi na hathruithe ar
uainchlár chriú an chábáin.
Bhí tionchar ag na heitiltí a
cuireadh ar ceal ar 2,700 pais-
inéir, ar 17 aerchúrsa difriúil ó
Bhaile Átha Cliath go dtí an
Bhreatain agus an Eoraip. Níor
cuireadh aon eitiltí transat-
lantacha ar ceal ach tá Aer Lin-
gus ag iarraidh go ndéanfaidh

paisinéirí seiceáil ar an suíomh
gréasáin le haghaidh aon eolas
nua atá ag teacht chun cinn. Tá
82 ball d’fhoireann Aer Lingus
bainte ón bpárolla cheana féin
mar gheall gur dhiúltaigh siad
obair faoi na huainchláir nua, a
thug an bhainistíocht i bhfei-
dhm Dé Luain gan teacht ar
aontú leis an bhfoireann. Tá
tuilleadh oibrithe ag diúltú
aird a thabhairt ar na huainch-
láir nua de réir a chéile, agus
táthar ag súil go dtiocfaidh
ardú air seo. Tá an ceardchu-
mann IMPACT ag maíomh go
bhfuil na huainchláir nua ag
briseadh comhaontuithe.

Spriocanna leagtha síos
d’am freagartha otharcharr
i gcás éigeandála
Treasa Bhreathnach 

BEIDH ar fhoirne otharcharr
freagairt a thabhairt ar
chásanna éigeandála ina
bhfuil beatha duine i mbaol
taobh istigh d’ocht nóiméad
dar le spriocanna foilsithe ag
an Údarás um Fhaisnéis agus
Cáilíocht Sláinte (HIQA) an
tseachtain seo. 

Dar le tuarascáil dá chuid tá
moltaí déanta acu d’Fhei-
dhmeannacht na Seirbhíse
Sláinte gur cheart an t-am
freagartha éigeandála a bheith
faoi ocht nóiméad i 75% de
chásanna éigeandála. 

Molann siad chomh maith
go mbeadh foireann ag freast-
al ar an éigeandáil a bhfuil an
traenáil cheart faighte acu
chun déileáil le taom croí nó
éigeandálaí eile.  

Síleann Feidhmeannacht na
Seirbhíse Sláinte go mbeidh
dúshlán ollmhór rompu an
caighdeán seo a chur i bhfei-
dhm.  Teastaíonn ón Údarás

um Fhaisnéis agus Cáilíocht
Sláinte go ndéanfaidh an FSS a
n-am freagartha a fhoilsiú go
poiblí ó seo amach. 

Deir HIQA go dtuigeann
siad go mbeidh athruithe
móra le déanamh ag an FSS
chun na spriocanna seo a chur
i bhfeidhm agus le cinntiú go
bhfaigheann othar leis an
éigeandáil is dáiríre an t-am
freagartha is tapúla uaidh oth-
archarr. 

Ar an taobh eile den scéal
deir siad go bhfuil an baol ann
go mbeidh impleachtaí ag an
chaighdeán nua seo orthu
siúd le héigeandáil nach
bhfuil ag cur a mbeatha i
mbaol agus go mb’fhéidir go
mbeidh orthu fanacht níos
faide de bharr na n-athruithe
seo.  Is é an sprioc atá leagtha
síos acu d’am freagartha
d’otharcharr ag freagairt éige-
andáil dháiríre ach nach
bhfuil ag cur beatha i mbaol
ná 18 nóiméad agus 59
soicind.  

Pictiúir Comhaid de Mary Harney siar i 1997. D'fhogair an tAire Harney an tseachtain seo nach mbeidh sí ag seasamh sa chéad
toghchán eile. Is TD í ó bhí 1981 ann. (PIC PHOTOCALL IRELAND).

Fliú marfach na muc
Meadhbh Ní Eadhra

TÁ líon na mbásanna a
bhaineann le fliú na muc i dTu-
aisceart na hÉireann ó thús an
tséasúir fliú i mí na Samhna i
ndiaidh ardú go 21. Tá an
ceathrú duine, leanbh 10 mí
d'aois, i ndiaidh bás a fháil ón
víreas H1N1 ón gcruinniú fais-
néise is deireanaí a bhí ag
Gníomhaireacht Sláinte an

Tuaiscirt seachtain ó shin. 
Bás an linbh dhá bhliain

d'aois ó Phoblacht na hÉireann
ag ospidéal i dTuaisceart Éire-
ann ag an deireadh seachtaine,
ní raibh sé sin san áireamh sna
figiúirí a eisíodh inné. Socraíodh
go mbeadh an bás sin á chlárú sa
Deisceart. 

As an 21 bás atá deimhnithe
go dtí seo, bhí fadhbanna sláinte
ag ochtar othar déag, agus ní

raibh ag an mbeirt eile, ar
dhaoine fásta iad.  

Tá 28 duine fásta a bhfuil fliú
na muc orthu ag fáil cúram crit-
iciúil in ospidéil ar fud Thuais-
ceart Éireann. Ag cruinniú
eolais i mBéal Feirste maidin
inné, dúirt an Dr Carolyn Harp-
er ó Ghníomhaireacht Sláinte an
Tuaiscirt go bhfuil an fliú ar níos
lú daoine anois ná mar a bhí, in
ainneoin na gceithre bhás. 

Olltoghchán - 11 Márta
Ar lean ó leathanach a haon
Agus é ag labhairt sa Dáil

inné, thug an Taoiseach Brian
Cowen le fios go raibh an
tUachtarán Máire Mhic Giolla
Íosa i ndiaidh glacadh leis an
gcinneadh atá déanta ag na
hAirí atá ag éirí as.

Ní cheapfar Airí nua áfach ach
go mbeidh Airí atá ann cheana
ag glacadh le dualgais sa bhreis.

Beidh dualgais bhreise ar
Brian Cowen, agus é le post
Mhicheál Martin a líonadh mar
Aire Gnóthaí Eachtracha. 

Anuas air sin, is í Mary

Coughlan a bheidh mar Aire
Sláinte, Pat Carey a bheidh mar
Aire Iompair, Brendan Smith a
bheidh mar Aire Dlí agus Cirt,
Mary Hanafin a bheidh mar Aire
Turasóireachta agus Éamon Ó
Cuív a bheidh mar Aire Cosanta. 

Ciallaíonn sé sin go bhfuil na
hAirí sin ag déanamh dhá phost
éagsúla.  Bhí caint ann go
mbeadh Airí Sóisearacha á dtab-
hairt isteach chun áit na nAirí
eile a líonadh ach ní mar sin a
tharla.  Bhí raic mhór sa Dáil
maidin inné mar nach raibh an
Taoiseach Brian Cowen i láthair

agus bhí gach éinne ag iarraidh
a fháil amach céard a bhí ag
tarlú. Mar gheall ar bhrú ón
fhreasúra, cuireadh an seisiún
Dála ar fionraí agus thosaigh sé
arís ag 1.30in, nuair a labhair an
Taoiseach faoi thodhchaí an
rialtais.  Creidtear go ndearna an
Taoiseach agus ceannaire an
Chomhaontais Ghlais, John
Gormley, plé ar na folúntais sa
rialtas. 

Agus Gaelscéal ag dul i gcló,
bhí an seisiún Dála fós ar bun
agus ní raibh ball ar bith den
Chomhaontas Glas i láthair ann. 

Cáin Ghnóthachan
Caipitiúil?

SPRIOCDHÁTA CGC

www.revenue.ie

Má dhíol tú sócmhainn idir an 1 Nollaig agus an 31 Nollaig 2010, nó más
rud é go bhfuair tú íocaíocht chaipitil ó shócmhainní den sórt sin, caithfidh
tú Cáin Ghnóthachan Caipitiúil ar bith a íoc* roimh

31 Eanáir, 2011.
Maidir le diúscairtí idir 1 Eanáir agus an 30 Samhain 2010, bhí íocaíocht*
dlite faoin 15 Nollaig 2010.

Baineann na socruithe le gach cáiníocóir, íocóirí ÍMAT agus féinfhostaithe
san áireamh.

Mura bhfuil tú cinnte an bhfuil tú faoi dhliteanas, b'fhéidir gur mhaith leat
teagmháil a dhéanamh le comhairleoir cánach nó d'oifig chánach áitiúil.

Le haghaidh tuilleadh eolais agus chun duillín pá a íoslódáil is féidir dul ar
láithreán gréasáin na gCoimisinéirí Ioncaim: www.revenue.ie. 

Tá sraith ceisteanna ar an suíomh
freisin, a chuirtear go minic maidir le
Cáin Ghnóthachan Caipitiúil

* Beidh ús ar íocaíochtaí déanacha á ghearradh 
ar ráta 0.0219% in aghaidh an lae.

Michaela McAreavey curtha i dTír Eoghain
Fágann na sluaite slán ag Michaela Mhic Giolla Riabhaigh ag an séipéal inár phós sí coicís ó shin
Anton Mac Cába

BHÍ an Mháirt i dTír Eoghain
ina lá breá geimhridh den
scoth. Níor ghlan sin an ghru-
aim ar thórramh Mhichaela
Mhic Giolla Riabhaigh. 

Bhí na mílte ann, iad ciúin.
Ní raibh an monuar sin cainte a
bhíonn ag tórramh tuaithe. Ón
mbealach mór, bhí torann le
cluinstin sula bhfacthas an
cónra. B’shin trup 2,000 bróg
ag bualadh an bhóthair: an
scaifte a lean an cónra ó theach
a tuismitheoirí go teach an
phobail. D’iompair a teaghlach
agus a cairde an cónra bea-
gnach an bealach ar fad. 

Bhí teach pobail Bhaile Mhic
Giolla Rua plódaithe. Bhí deich
n-oiread daoine taobh
amuigh. Bhí dhá scáileán mór
acusan, a thaispeáin an tAifre-
ann. Bhí scáileán sa lár-ionad
preasa. Bhí sin i mBunscoil
Naomh Mhaolmhadóg, leath-
mhíle ó theach an phobail –
agus mar a raibh Michaela ina

dalta. Cuireadh gach eolas ar
fáil ansin. Dá bharr, bhí
iriseoirí ábalta ár jab a
dhéanamh – agus coinneáil
amach ón dá theaghlach a bhí
ag fulaingt. 

Dúirt an tEaspag Mac Giolla
Riabhaigh rud a chuir áthas ar
chuid mhór. Ón dúnmharú i
leith, is ar Mickey Harte an
chaint.  Luaigh an tEaspag
Marian Harte, máthair
Michaela: “I dteaghlaigh, den
chuid is mó, ceann de na
caidrimh is láidre ná an
caidreamh idir máthair agus
iníon, go háirithe nuair is aon
iníon amháin atá ann. Bhí seo
fíor ach go háirithe i dteagh-
lach Mhic Airt.” 

D’iarr an dá theaghlach ar
Mary Black teacht chun ‘Cale-
donia’ a cheoil le linn an
Aifrinn. Is ceoltóir thar a bhei-
th proifisiúnta í Mary Black,
an-taithí aici. Bhris an guth
uirthi leis an mhothúchán.

Léirigh an réimse daoine a
bhí ar an tórramh gur uafás seo

ag an phobal ar fad. Bhí na
heaspaig Harold Miller agus
Ken Good ann ó Eaglais na
hÉireann, agus an tUrramach
Earl Storey ó fhiontar na
hEaglaise ‘An Soiscéal Crua’,
John McAlister, Leas-Chean-
naire Pháirtí Aontachtach
Uladh, agus an feisire Basil
McCrea ón pháirtí, Uachtarán
Chumann Peile na hÉireann,
Jim Shaw, agus an Ridire Nigel
Hamilton, Uachtarán ar Chu-
mann Rugbaí na hÉireann sa
Tuaisceart. Shiúil mé leis an
chónra go teach an phobail;
díreach ar mo chúl, bhí an
Ministir Preispitéireach áitiúil.
Sa lár-ionad preasa bhí iriseoir
ón Newsletter, an nuachtán
Aontachtach sa Tuaisceart,
nach dtugann aird de ghnáth
ar chúrsaí Chumann Luthch-
leas Gael. Ag an deireadh,
d’iompair a teaghlach cónra
Mhichaela go dtí an reilig,
lámh le teach an phobail – agus
leis an teach inar tógadh a
hathair.

Lucht an dobróin ag siúl taobh thiar den eileatram, ag iompar chorp Michaela McAreavey chuig
Séipéal Naomh Malachy in aice Bhaile Uí Dhálaigh, Co. Thír Eoghain, an áit ar phós sí trí seach-
taine ó shin. Maraíodh í ar thréimhse na meala in Oileán Mhuirís. (Pic: Leon Farrell, Photocall Ire-
land) (PIC: LEON FARRELL PHOTOCALL IRELAND)

Ísliú stádais i ndán don
Ghaeilge san Ardteist?
Meadhbh Ní Eadhra

TÁ Conradh na Gaeilge i bpáirt le Guth na
Gaeltachta ag eagrú cruinnithe práinne
maidir leis an nGaeilge a bheith mar
phríomhábhar don Ardteist agus an baol atá
ann go ndéanfar iarracht ísliú stádais a thab-
hairt don teanga ag leibhéal na hArdteiste i
ndiaidh olltoghchán 2011. Tá cuirí curtha
chuig na páirtithe leasmhara (eagraíochtaí
oideachais, ceardchumainn mhúinteoirí,
coláistí samhraidh, grúpaí mná tí,
eagraíochtaí óige, eagraíochtaí Gaeltachta)

don chruinniú seo. Beidh an cruinniú ar siúl
inniu, Dé hAoine 21 Eanáir 2011, ag 14.00
san Óstán Menlo Park, Bóthar Áth Cinn,
Gaillimh. Eiseofar ráiteas i ndiaidh an chru-
innithe. Deir urlabhraí ó Chonradh na
Gaeilge go bhfuil an t-ábhar seo “rítháb-
hachtach”. “Tá gá le tacaíocht na bpáirtithe
polaitiúla ar fad a fháil le seasamh leis an
nGaeilge mar phríomhábhar,” ar siad.

Cruinniú ar cuireadh a bheidh ann inniu
ach beidh cruinnithe poiblí eagraithe amach
anseo le deis a thabhairt don phobal
tacaíocht a léiriú don fheachtas seo.

100,000 duine le dul ar imirce faoi 2012
Treasa Bhreathnach

DAR le tuarascáil ráithiúil de
chuid na hInstitiúide Taighde
Eacnamaíochta agus Sóisialta
(ESRI), beidh 60,000 duine ag
dul ar imirce i mbliana le
40,000 eile ag dul in 2012.
Ciallóidh na rátaí eisimirce seo
nach mbeidh an ráta
dífhostaithe ag ardú thar an
ardleibhéal de 13.5% a bhí
againn in 2010 ach táthar ag
tuar nach dtitfidh an ráta
dífhostaithe faoi 13% don
chéad dá bhliain eile. 

Cé go mbeidh ardú i dtitim
dífhostaithe na tíre agus ardú i

rátaí eisimirce beidh fás san
eacnamaíocht go fóill in 2011.
Meastar go mbeidh fás de 1.5%
i gceist i gcomparáid leis an
ráta de 2.5% a thuar an ESRI i
mí Dheireadh Fómhair. 

Tiocfaidh fás de 6% ar rátaí
easpórtála sa tír agus dá bharr
tiocfaidh fás de .25% ar
olltáirgeacht náisiúnta agus
1.5% an bhliain seo chugainn.
Ní thugann olltáirgeacht
náisiúnta brabús ilnáisiúnta
san áireamh. 

Meastar nach gcruthófar
25,000 post sa tír i mbliana.

Dar leis an ESRI beidh
impleachtaí ag na hathruithe a

tugadh isteach le linn
bhuiséad 2010 ar chruthú post,
mar shampla na harduithe i
rátaí cánach.  

Beidh tionchar ag na fad-
hbanna leanúnacha leis an
earnáil bhancála chomh maith
air seo. 

Ní raibh na leibhéil imirce
seo feicthe againn sa tír seo
óna 1980í. 

Dar leis na figiúirí imirce
caillfidh Éire líon daoine arb
ionann é agus daonra chathair
na Gaillimhe i mbliana agus
dhá oiread dhaonra chathair
Chill Chainnigh an bhliain seo
chugainn.



Meadhbh Ní Eadhra

AG cruinniú mór Fhianna Fáil
Dé Máirt, nuair a cuireadh
ceannaireacht Brian Cowen
chun vóta, chuir an tAire
Coimirce Sóisialaí Éamon Ó
Cuív, atá ina TD Fhianna Fáil
do Ghaillimh Thiar, agus atá
anois ag glacadh ról an Aire Dlí
agus Cirt freisin, muinín sa
Taoiseach agus sheas sé leis in
am an ghátair. 

“Vótáil mé ar son an
Taoisigh Brian Cowen Dé
Máirt, mar tá muinín agam as,”
a deir an tAire Ó Cuív. “Vóta
rúnda a bhí ann agus mar sin ní
fios cé mhéad go díreach a
rinne amhlaidh, ach thacaigh
mórlach leis an Taoiseach.”

Maidir le Micheál Ó Máirtín
ag éirí as, deir an tAire Ó Cuív
go bhfuil “an-mheas” aige air
agus nach bhfuil droch-
chaidreamh ar bith ann idir an
Taoiseach agus an tUasal Ó
Máirtín. 

“Bhraith Micheál Ó Máirtín

nach raibh aon rogha aige ach
éirí as. Sin a dúirt sé go ndéan-
fadh sé. Creidim, in ainneoin
go dtuigim gur am an-chrua é
seo don phobal, creidim go
mbeadh rudaí i bhfad Éireann
níos measa dá ndéanfaimis na
rudaí a bhí á mholadh ag an
bhfreasúra. Rinne muid na
taiscí sna bainc a chosaint.
Scriosfadh sé daoine agus

scriosfadh sé an tír dá
dteipfeadh ar na bainc. Crei-
dim go raibh an ceart againn
tacú leo.” Deir Ó Cuív gurbh é
an dara mórpholasaí a lean an
rialtas agus a bhí an-táb-
hachtach ná airgead a fháil ar
iasacht le hairgead leasa
shóisialaigh a íoc. 

“Gan é, ní bheadh muid in

ann múinteoirí agus mar sin de
a íoc. Táim sásta go bhfuil an
córas ag obair anois.”

Nuair a labhair an tAire ar an
Máirt, deirtear gur chuir sé an-
bhéim ar “fhréamhacha” Fhi-
anna Fáil agus ar oidhreacht an
pháirtí. 

“Thug mé freagra do dhuine
éigin agus mar chuid den
fhreagra sin chuir mé i
gcuimhne do dhaoine cad as a
dtagann Fianna Fáil, cé leis a
bhfuil muid ceangailte. An
dream a rabhamar i gcónaí
ceangailte leo ná na gnáthd-
haoine. Bím ag freastal ar
chruinnithe cumainn go minic
i nGaillimh Thiar agus is fíor-
ghnáthdhaoine iad na daoine a
bhíonn ann. Faigheann muid
neart agus misneach ón
ngnáthphobal,” ar sé.

An bhfuil an tAire
muiníneach go n-éireoidh leis
suíochán a bhaint amach? 

“Níl mé, agus ní bhím
riamh. Go mór mór an t-am
seo, tá sé an-deacair a rá cé a
bhainfidh na suíocháin. Cé go
gcreidim go ndearna muid na
bunrudaí cearta, mar rialtas, tá
sé deacair an scéal sin a dhíol
le daoine nuair atá ciorruithe á
gcur i bhfeidhm agus mar sin
de.”

Céard iad na rudaí is mó a
dhíreoidh Ó Cuív orthu agus é
ag feachtasaíocht?

“Le blianta, tá polasaí mór
Gaeilge againn go háirithe do
cheantar Gaeltachta Ghaillimh
Thiar, agus cuirim béim ar an
nGaeilge a bheith á múineadh
sna scoileanna freisin. Táim ag
troid i gcaitheamh mo shaoil ar
feadh seirbhísí agus acmhain-
ní níos fearr san iarthar, cosúil
le scoileanna, bóithre, seirb-
hísí uisce srl. 

Tá plean láidir fostaíochta
againn do Chathair na Gail-
limhe, agus tá go leor poist
cruthaithe ag an IDA le cúpla
mí anuas mar gheall air sin. An

rud is mó atá ag cuidiú chun
fostaíocht a chruthú i nGail-
limh, ná earnáil na Gaeilge. Tá
go leor poist le fáil san earnáil
sin anois.”

Ó thaobh seirbhísí sláinte
de, creideann Ó Cuív go bhfuil
gá le hathruithe sna hospidéil
má tá seirbhís den scoth le
bheith ar fáil don phobal.

“Tá córas oibre níos éifeach-
taí ag teastáil,” ar sé. “Tá an t-
uafás gur féidir a dhéanamh
chun é a fheabhsú. Tá athrú sa
chur chuige oibre sna hos-
pidéil ag teastáil. Ní aontaím le
dearcadh Catherine Connolly –
bíonn sí ag iarraidh rudaí a
choinneáil mar atá siad

seachas athruithe a chur i
bhfeidhm. Tá gá le hathruithe
suntasacha.”

Maidir le hAerfort na Gail-
limhe, tá daoine buartha go
mbeidh air dúnadh. Cad a
cheapann an tAire?

“Táim ag plé le lucht an Aer-
foirt go míosúil le bliain
anuas,” a deir sé. “Tá an t-aer-
fort an-tábhachtach. Má
fhaigheann siad an deontas atá
ag teastáil, ní bheidh siad i
mbaol. Táimid ag plé an deon-
tais sin sa rialtas faoi láthair.”

An bhfuil sé dóchasach go n-

éireoidh leis an aerfort an
deontas a fháil?

“Ní amháin go bhfuil dóchas
ann don aerfort ach tá an scéal
simplí go leor agus níor cheart
go mbeadh fadhb ann,” ar sé.

Deir sé freisin nach gcea-
pann sé go n-imeoidh Aer Lin-
gus, in ainneoin na bhfad-
hbanna faoi láthair.

Bhí ráflaí ann gur léirigh Ó
Cuív suim i gceannaireacht
Fhianna Fáil ag an gcruinniú
oíche Dé Máirt. An bhfuil sin
fíor?

“Dá mbeadh folúntas ann,
smaoineoinn faoin gcean-
naireacht, cinnte,” ar sé. “Ach
níl folúntas ann.”

Is léir nach mbeidh Éamon
Ó Cuív ag dul in áit ar bith,
agus is cinnte nach mbeidh sé
ag leanacht Mary Harney,
Mícheál Martin, Dermot
Ahern, Tony Killeen agus Noel
Dempsey agus iad go léir ag
fágáil an rialtais roimh na
toghcháin.

Béim á cur ar
“fhréamhacha”
Fhianna Fáil

“Tá athrú sa chur chuige
oibre sna hospidéil ag
teastáil. Ní aontaím le
dearcadh Catherine
Connolly – bíonn sí ag
iarraidh rudaí a choin-
neáil mar atá siad
seachas athruithe a
chur i bhfeidhm. Tá gá le
hathruithe suntasacha.”

“Bhíomar i gcónaí
ceangailte leis na
gnáthdhaoine”: 
Ó Cuív

“Dá mbeadh folúntas
ann, smaoineoinn
faoin gcean-
naireacht, cinnte ...
Ach níl folúntas ann.”

Eamon O Cuiv. (PIC: LAURA HUTTON/PHOTOCALL IRELAND)

Island Ferries ag troid a gcás san Ardchúirt
Ar lean ó leathanach a haon
Tá Island Ferries ag iarraidh dearb-

hú gur coinníodh ceann dá mbáid go
héagórach nuair a dhiúltaigh siad na
táillí nua a íoc. Tá damáistí á lorg acu
freisin. Tá na cosantóirí ag séanadh
na n-éileamh seo. Dúradh sa Chúirt
go nglacann 250,000 duine bád
farantóireachta go dtí na hOileáin
Árann gach bliain. 

Tá Island Ferries, an t-oibreoir is
mó ó Ros a’Mhíl, ag éileamh go
ndearna Aire na Mara ordú sa bhliain
2003 faoin Acht um Lárionaid Chuan-
ta Iascaigh 1968, agus mar thoradh air
sin gur tháinig méadú faoi ocht ar na
táillí bliantúla. Mar gheall ar an ordú,
bhí íocaíocht de €1.20 ag teastáil ó
gach paisinéir i gcomparáid leis an
gcóras roimhe sin de ráta comhréidh
in aghaidh an bháid. 

Fuair Island Ferries bille de €
201,476 faoi na táillí nua ar an 30
Meitheamh, 2005, agus ba é an meán
bhille a bhí acu gach bliain ó 2000 go

2003 ná €23,000.
Ag an am, bhagair an Roinn ceadú-

nas oibríochta Island Ferries a thar-
raingt siar mura n-íocfadh siad
€100,000 faoin 18 Iúil, 2005, ach dúirt
Island Ferries go raibh na táillí
mídhleathach. 

Osclaíodh an cás seo san Ardchúirt
Dé Máirt. Dúirt Colm Ó hOisín, ion-
adaí do Island Ferries, gur ainmníodh
Ros a’ Mhíl mar “chuan iascaigh”, in
éineacht le ceithre chuan iascaigh eile
sa tír. Sa chúirt, rinne sé an argóint
gurb é an tAire i Roinn na Mara an t-
aon duine leis an údarás chun na táil-
lí do na cuanta a shocrú.

Taispeánann cuntais Ros a’ Mhíl
gurbh é an costas iomlán a bhain leis
an gcuan a rith ó 2004 go 2007 ná
€1.24 milliún. Tugadh sonrasc de
€774,126 do Island Ferries. 

Tá an cás seo ag dul ar aghaidh go
fóill. Dhiúltaigh Island Ferries lab-
hairt faoin gcás go dtí go mbeidh sé
thart.

Fáinne  Fí  Bascach!
Rialtas na Spáinne, Batasuna agus Sos Comhraice ETA:
Tomás Mac Síomóin

D'fhógair ETA sos
comhraic Dé Luain na
seachtaine seo caite. Ní
léir fós go mbainfidh sé
seo an ngunna ón bpo-

laitíocht i réigiún Bascach na
Spáinne.

Tá an eagraíocht armtha seo ag iar-
raidh stát neamhspléach Bascach a
bhaint amach ó 1959 i leith. De réir
ETA, beidh an sos comhraice seo
“buan, ginearálta agus so-chin-
ntithe.” Dhéanfadh an “comhphobal
idirnáisiúnta” monatóireacht ar an
tsos lámhaigh. Bheadh buaine an
tsosa coinníollach ar thoil Rialtas na
Spáinne a bheith páirteach i
gcomhchainteanna le hionadaithe
de chuid ETA ina mbeadh todhchaí
Euzkal Herria (An Tír Bhascach,
Navarra agus ceantar Bascach na
Fraince)  á phlé. Maille le héirí as an
ngéarleanúint atá á déanamh ag
póilíní na Spáinne ar scarúnaithe
Bascacha.

Síleann údaráis na Spáinne, áfach,
gur léiriú ar laige ETA é an sos
comhraic seo. Molann siad fórsaí
slándála an Stáit as ETA a smachtú.
Luaitear gur tharla breis agus míle
cás d'fhoréigean sráide sa Tír Bhas-
cach in 1996 le hais 74 cás anuraidh.
Géilleadh neamhchoinníollach an
ETA lagaithe seo atá ag teastáil ó na
húdaráis.

Mar sin, diúltaíonn Rialtas na
Spáinne agus na hionadaithe tofa
uilig, nach mór, don tairiscint
síochána seo ó ETA. Mar a dúirt an
Leas-Uachtarán (Tánaiste) Perez
Rubalcava: “Ní drochscéal é ráiteas
ETA, ach ní hé an scéal é a raibh
muid ag súil leis. Ní bheidh glacadh
go brách ag Rialtas na Spáinne le
monatóireacht idirnáisiúnta ar an
tsos comhraic. Óir is iad fórsaí
slándála na Spáinne amháin atá i
dteideal glacadh le hairm a ghéill-
tear. Bhí muide ag súil leis na focla
‘deifnídeach’ agus ‘dobhriste’ a
chloisteáil i gcaint ETA seachas
‘buan’.”

Bunaithe ar ar tharla don tsos
cogaidh deireanach, tá seisean, agus
meáin cumarsáide na Spáinne,
amhrasach faoi úsáid an fhocail
“buan” ag ETA. Fógraíodh sos
“buan” comhraic i Mí an Mhárta
2006. Ach briseadh naoi mí níos
deireanaí é, nuair a leag ETA
pléascán in Aerfort Barajas, Maidríd,
a mharaigh beirt fhear agus a rinne
an t-uafás damáiste. Níor tugadh
foláireamh ar bith.

An t-aon ráiteas a rabhthas ag súil
leis ó ETA, a dúirt Ceann Comhairle
Chomhthionól na Spáinne, José
Bono, ná go bhfuil an eagraíocht le
deireadh a chur leis fhéin. Agus
maidir le comhchainteanna le ETA:
“Ní labhraíonn muide le coirpigh!” 

Bhí Lehendakari (Taoiseach) na
Tíre Bascaí, Patxi López, PSE (an

Páirtí Sóisialach Bascach),
urlabhraithe an PNV (An Páirtí
Náisiúnaíoch Bascach), an PP (Par-
tido Popular, príomhpháirtí an
fhreasúra i nDáil na Spáinne) mórán
ar aon fhocal le José Bono. An t-aon
scéal a theastaíonn uathu siúd ó ETA
ná go bhfuil “an eagraíocht sceim-
litheoireachta seo” le deireadh a
chur léi féin. Fós féin, molann
Uachtaráin an PNV agus an PSE do
Zapotero sos comhraic ETA a thapú
le labhairt faoi shíocháin leis na
scarúnaithe Bascacha seo. Cluas
bhodhar atá faighte acu siúd go dtí
seo.  

Bíodh is gur chuir Batasuna fáilte
roimh ráiteas ETA, dúirt baill dá
chuid go raibh díomá orthu nach
ndeachaigh sé sách fada. Tá mórán
an gaol céanna ag Batasuna le ETA
agus a bhíodh ag Sinn Féin leis an
IRA. De réir dhlí na Spáinne tá Bata-
suna mídhleathach. Ní bheidh cead
acu seasamh i dtoghcháin mura dtu-
gann siad droim láimhe, go
hoscailte, do ETA. Tá fonn ar chean-
nasaíocht Batasuna, go speisialta an

t-iar-ghníomhaí de chuid ETA,
Arnaldo Otegi, atá i bpríosún faoi
láthair, a bheith páirteach sna
toghcháin chathrach mí na Bealtaine
seo chugainn agus i dtoghcháin
náisiúnta na Spáinne an bhliain seo
chugainn. 

Tá fógraithe dá réir ag Batasuna go
mbeidh an conlán taobh le modhan-
na síochánta feasta. Ba i ngeall ar
bhrú ó Batasuna a d'fhógair ETA an
sos comhraice seo. Táthar ag tuar
anois go dtiocfaidh ETA faoi bhrú
breise ó Batasuna ráiteas níos láidre
a fhógairt. Óir tá sé tugtha le fios go
soiléir ag an aos polaitiúil abhus
nach leor ráiteas ETA le ligint do
Batasuna a bheith páirteach sa
bproiséas daonlathach, mar a
thuigtear sa Spáinn é. 

Mar sin, thiocfadh dó go
méadóidh sé seo teannas idir ETA
agus Batasuna. Óir, is léir go bhfuil
eite de chuid na mBatasúnach ag éirí
mí-fhoighdeach cheana féin le moil-
leadóireacht chomrádaithe na gleice
armtha.      

Cad chuige nach bhfuil Rialtas na

Spáinne sásta glacadh le “réiteach
Éireannach” ar an bhfadhb Bhas-
cach, mar atá á mholadh ag ETA? I
ndiaidh an tsaoil, nár lig Rialtas na
Breataine do choimisiún idirnáisiú-
na dí-armála feidhmiú i dTuaisceart
Éireann, ar chuid dá chríocha féin í,
dar leis! Dá n-úsáidfeadh  Rialtas na
Spáinne an múnla céanna sa Tír
Bhascach, nach bhféadfadh sé
réiteach scioptha síochánta a fháil
freisin ar an bhfadhb Bhascach?   

Maíonn urlabhraithe thar ceann
Rialtas na Spáinne, áfach, nach
ionann cás Thuaisceart Éireann agus
cás na Tíre Bascaí. Agus tá cuid den
cheart acu. Nuair a labhair Rialtas na
Breataine le Sinn Féin, rinne sé
soiléir nár spéis leis forlámhas na
Breataine ar Thuaisceart Éireann a
bhuanú. 

Bhí an Stát Breataineach i mbun
próiseas dílárnaithe ag an am a raibh
neamhspleáchas na hAlban is
Comhthionól an Tuaiscirt ar chuid
dá thorthaí. 

Baineann seasamh Rialtas na
Spáinne i leith na Tíre Bascaí, áfach,

le modh eile le stát ilnáisiúnaíoch a
bhainistiú. Baineann sé le smacht
láidir an láir, Maidríd, ar an Stát
Spáinneach mar atá. Tá claontaí
scarúna ag neartú i réigiúin áirithe
de chuid na Spáinne, go speisialta sa
gCatalóin — an réigiún is saibhre sa
Stát. Tá an claonadh seo á thapú ag
an rialtas nua náisiúnaíoch sa
gCatalóin le mí anuas. Bítear ag faire
ón gCatalóin le spéis ar imeachtaí
polaitúla sa Tír Bhascach. Dá lagófaí
cuid ar bith de fhlaithiúnas na
Spáinne sa Tír Bhascach, is cinnte go
mbeadh éileamh láidir ag an
gCatalóin, agus réigiúin eile, ar a lei-
théid chéanna.

Sa gcomhthéacs seo, is fánach a
bheith ag súil le géilleadh Rialtas na
Spáinne do na coinníollacha a leag
ETA síos le go mairfidh an sos
comhraic. Agus mura séanfadh Bata-
suna ETA, rud nach móide, is bocht
an seans atá ag an gconlán seo a
bheith ag plé le toghchánaíocht
amach anseo. Táthar ag faire le
spéis, mar sin, ar chéad chéim eile
ETA.      

Maraíodh Jose Francisco Querol, breitheamh de chuid na Cúirte Uachtaraí, i mbuma cairr in 2000
Burgos, tuaiseart na Spáinne. Ionsaíodh briogáid póilíní le buama cairr agus gor-
taíodh 46 duine, ar páistí seisear acu.  (PIC. REUTERS/VINCENT WEST  (SPAIN CONFLICT DISASTER))

Arnaldo Otegi
Patxi López, an Páirtí Sóisialach Bascach

Ceannairí úra
tofa ag Pairtí
Cumannach
Vítneam
Le hAngus Lampkin, 
in Hanoi, Vítneam

TÁ rialtas Vítneam i mbun cin-
neadh faoi láthair ar straitéis
cúig bliana a leagfas amach an
tionchar a bheas ag an bPáirtí
Cumannach ar thír atá faoi lán
seoil eacnamaíochta. 

Is mór an ócáid é an 11ú
Comhdháil Náisiúnta, le 1,377
ionadaithe ag tabhairt tuair-
imíochta ar son 3.6 milliún
comhalta le chéile in Hanoi,
príomhchathair na tíre, ar feadh
ocht lá, a tháinig chun deiridh
inniu (an 19 Eanáir). 

Ach is é an caipitleachas atá
taobh thiar den fhorbairt go mór
mór. Agus díríonn an
díospóireacht ar luas an ‘doi
moi’ (oscailt) mar gheall ar

choimeádaithe an Pháirtí a
bhraitheann go bhfuil
cumhacht á cailliúint acu.

Chuir Ho Chi Minh tús leis an
bPáirtí in 1930, ach bhí air
fanacht go 1976 go dtí go raibh
siad i gcumhacht tar éis a bheith
i mbun cogaidh leis an tSeapáin,
an Fhrainc, Meiriceá agus Deis-
ceart Vítneam idir an dá linn.
Inniu, níl ach an Páirtí Cuman-
nach ceadaithe sa tír ach tá dul
chun cinn déanta maidir leis an
daonlathas a chur i bhfeidhm sa
chorás aon-pháirtí  atá acu.

Is ag an gComhdháil Náisiún-
ta a roghnaíonn na baill taoisigh
na tíre. Toghadh Nguyen Tan
Dung mar phríomh-aire arís
chomh maith leis an Rúnaí Gin-
earálta Nguyen Phu Trong, agus
an tUachtarán Truong Tan Sang. 

Lena chois sin, foilsíodh an
Straitéis um Shóisialachas agus
Eacnamaíocht 2010-2020 agus
an Straitéis um Thógáil a dhéan-
faidh iarracht feabhas a chur ar
threo forbartha na tíre. 

De réir na hanailíse atá ar fáil
áfach ní mór an t-iontas na
torthaí agus ní mór an t-athrú
atá le tarlú. Ní chuireann an
suíomh an iomarca díomá ar

infheisteoirí is a leithéid cé go
bhfuil siad ag gearán faoi
bhoilsciú níos mó ná 10%, caim-
iléireacht (admhaithe ag an rial-
tas mar cheann de na fadhban-
na is mó sa tír) agus comhlachtaí
an rialtais (Vinashin) a bheith
féimhithe gan cúnamh airgid ón
mBanc Lárnach. 

Tá dul chun cinn nach beag
déanta ag Vítneam, agus
éifeacht an chogaidh
‘Mheiriceánaigh’ (agus an leith-
lisithe eacnamaíochta a tháinig
ina dhiaidh) fós le haireachtáil.
Tá an geilleagar ag fás go
sciobtha (7%) agus tá
féidearthachtaí fairsinge ar fáil
don lucht gnó.

Ach fós féin, tá 21.5% fós
bocht de réir chaighdeán na
Náisiún Aontaithe agus tá

deacrachtaí ann maidir le
saoirse cainte agus roinnt
easaontóirí curtha faoi chois sa
tír. 

Tá comhlachtaí carthanachta
sásta den chuid is mó le pola-
saithe an rialtais ó thaobh
bochtanais, sláinte, cúrsaí oibre
srl agus caighdeán beatha ag
beagnach gach uile dhuine ag
méadú. 

Tá an bhearna idir an dream is
saibhre agus an chuid eile den
tír ag méadú chomh maith ach i
gcomparáid le tíortha eile tá
áireamh an bhochtanais ar a
laghad ag laghdú. 

Mar is gnách, tá muintir na
tíre chomh sásta leis na torthaí
is a bhí siad leis an suíomh
roimh ré. 

Mar sin de, d’fhéadfá a rá go
bhfuil féidearthachtaí 83 mil-
liún duine curtha ar ceal, ach níl
siad curtha amú.

Tá Angus Lambkin ag obair
ar fhorbairt straitéiseach do
chomhlacht carthanachta
idirnáisiúnta i Hanoi, Vítneam.
Tá níos mó ná sé bliana caite
aige san Áis idir Hong Kong,
Shanghai, Beijing agus Hanoi.

Ho Chi Minh, bunaitheoir
Pháirtí Cumannach Vítneam.

Nguyen Tan Dung, Príomh-
Aire Vítneam.

GNÉ-ALT GAEILGE

Teanga gan Teorainn
An bhfuil ról ann don Ghaeilge i saol na nÉireannach ar imirce?
Ciarán Ó Braonáin

Má dhéantar scrúdú ar
thréithe
buanchruthacha na
nÉireannach ó thús
ama, d'fhéadfá a

áiteamh nach bhfuil aon ghné dár
scéal níos Gaelaí ná an imirce, ach
amháin an Ghaeilge í féin, b'fhéidir. 

Anois agus muid i lár géarchéim
geilleagair agus na sluaite ag dul thar
sáile sa tóir ar fhostaíocht, tagann an
cheist spéisiúil chun cinn: an bhfuil áit
ann don dá rud sa bhád deoraíochta
céanna? 

Nó go simplí, an bhfuil ról ann don
Ghaeilge i saol na nÉireannach ar
imirce?

Duine amháin a dearbhaíonn go
bhfuil an Ghaeilge rí-luachmhar mar
uirlis tacaíochta i ndrochscéal an deo-
raí ná Peadar Mac Fhlannchadha,
colúnaí Gaeilge leis an bpáipéar
Briotanach The Irish World. Dar leis,
fiú má tá tú ag bogadh as do stuaim
féin, ag iarraidh saol eile a bhlaiseadh,
níl sé éasca aistriú chuig tír eile agus
cuidíonn nasc le do theanga nó do
chultúr dúchais "tú féin a neartú agus
tú ag dul i mbun imirce." 

Ról eile a bhíonn á imirt ag an
nGaeilge ná go bhfeidhmíonn sí mar
fhoinse féinionannais don té atá báite
i gcultúr eile, rud atá feicthe againn
uilig ar ár laethanta saoire.

"Cuireann sé ionadh orm i gcónaí,
fiú cairde agam féin nach bhfuil aon
bhaint acu leis an nGaeilge, ach nuair
a bhíonn tú thar lear déanann siad an-
iarracht í a labhairt ... i Sasana mar
shampla, ar an 'Tube', is beag Béarla a
chuala mé i gcomparáid le teangacha a
bhain le tíortha eile ar fad. Agus cin-
nte, téann sé sin i bhfeidhm ar
dhaoine agus bíonn an dearcadh acu,
b'fhéidir go raibh siad ag caitheamh
anuas ar an nGaeilge sa bhaile, agus
b'fhéidir go bhfuil tábhacht léi, go dtu-
gann sí féiniúlacht dóibh."

Gan beag is fiú a dhéanamh de na
buntáistí féiniúlachta agus féin-
mhuiníne, ní hannamh go mbíonn
muintir an lae inniu ag lorg buntáistí
níos praiticiúla chun fiúntas ruda a
mheas. Bealach an ilteangachais is ea
an bua is luachmhaire a bhronnann an
Ghaeilge ar lucht imircíochta na hÉire-
ann, rud atá níos soiléire i gco-
darsnacht le scéal na mBéarlóirí eile, a
deir Ciarán Mac Guill ó Chraobh
Pháras Chonradh na Gaeilge.

"An taithí atá agam sa Fhrainc ná,
na daoine le Gaeilge, tuigeann siad go
bhfuil duine ábalta teanga eile a
fhoghlaim...tar éis trí mhí sa Fhrainc
tá Fraincis mhaith [acu, ach]...tagann
Meiriceánaigh agus Sasanaigh
anseo...agus ní bheidh Fraincis acu fiú
tar éis deich mbliana." De thoradh
taithí leis an dá theanga, ní fheiceann
na hÉireannaigh dheisbhéalacha
dhátheangacha constaic dhosháraithe
i ndul i ngleic le teanga úr: "Tuigeann
tú go bhfuil tú in ann teanga eile a lab-
hairt, ní draíocht atá ann, ní rud ais-

teach é."
Tá ciorcal comhrá á reáchtáil ag Cia-

rán agus a chomrádaithe i
bpríomhchathair na Fraince le thart fá
dhá bhliain anuas. Níl ann ach
smaoineamh an-simplí ar fad, "Uair
amháin sa mhí, i dtábhairne i gcroílár
Pháras, buailimid le chéile. An t-aon
riail ná - Gaeilge a labhairt!", ach tá ag
éirí thar cionn leo agus is léir gurb ion-
tach an áis shóisialta í do phobal Éire-
annach na háite, agus éinne eile a
bhfuil fonn orthu:

"Tá achan saghas duine ann: sean-
daoine atá ann ar feadh fiche bliain,
daoine óga ar Erasmus agus achan

duine idir shean, óg, ag obair, ag
staidéar...fiú Francaigh! Tá an-suim
agus an-Ghaeilge acu fosta!"

Ní hiad lucht Gaeilge Pháras an t-
aon dream a bhfuil ciorcal comhrá
leanúnach acu. Tá a mhacasamhail de
scéim ar fáil i nGlaschú, Learpholl,

Manchain agus Nua-Eabhrac freisin,
ach níl ansin ach na cinn le nasc
oifigiúil le Conradh na Gaeilge.

Is léir ón méid pléite go dtí seo go
bhfuil ról tacaíochta ann don Ghaeilge
i saol deoraí ón tír seo, gan amhras ar
bith. Sin ráite, ní féidir a shéanadh
gurb í an cheist is tábhachtaí ná, an
bhfuil ról ag an teanga i dtaobh post a
fháil thar lear?  Agus ón méid atá feic-
the agam tá. Níl aon dul as, tá go leor
deiseanna fostaíochta ann má tá tú
sásta dul sa tóraíocht. Duine amháin
ar éirigh léi dul i mbun obair na
Gaeilge trasna an Atlantaigh ná Marie
Young, léachtóir Gaeilge in Ollscoil
Bhaile Phitt, SAM. Is léiriú iontach é
scéal Marie ar na féidearthachtaí atá
ann. 

I ndiaidh Céim Baitsiléir Oideachais
le Gaeilge a bhaint ó Choláiste
Phádraig, Droim Conrach, bhog Marie
chuig Baile Phitt. Tar éis seal a
chaitheamh le Craobh Bhaile Phitt de
Chonradh na Gaeilge, d'éirigh léi post
a fháil in ollscoil na cathrach, áit ina
múineann sí Gaeilge  le ceithre bliana
anuas le timpeall is seasca mac léinn
sa bhliain.

Tá an-éileamh ar ranganna Gaeilge
timpeall na cruinne, le cúpla scór
institiúid, idir ollscoileanna agus
eagraíochtaí eile, á múineadh. Tá an
Ghaeilge faoi staidéar, fiú amháin, in
áiteanna nach samhlófá dlúthchean-
gal le hÉirinn mar Phrág agus Maidrid
nó, mar a fógraíodh le déanaí, in
Ollscoil Adam Mickiewicz in Poznań
sa Pholainn, áit a bhfuil Roinn
Litríochta agus Teangacha Ceilteacha
á leathnú faoi láthair, agus tá léachtóir
Gaeilge de dhíth orthu. 

Ó Ghaeltacht Minnesota agus
Gaeltacht Ontario go dtí Ollscoil Dhún
Éideann agus Cumann Gaeilge na hAs-
tráile, tá rian na gcainteoirí Gaeilge ar
an domhan ar comhchéim, beagnach,
le líon na mbeár Éireannach agus tá
deiseanna fostaíochta, siamsaíochta
agus staidéir go flúirseach dá bharr.

Tá an-éileamh ar ranganna
Gaeilge timpeall na cruinne,
le cúpla scór institiúid, idir
ollscoileanna agus
eagraíochtaí eile, á
múineadh. Tá an Ghaeilge
faoi staidéar, fiú amháin, in
áiteanna nach samhlófá
dlúthcheangal le hÉirinn
mar Phrág agus Maidrid nó,
mar a fógraíodh le déanaí, in
Ollscoil Adam Mickiewicz in
Poznań sa Pholainn, áit a
bhfuil Roinn Litríochta agus
Teangacha Ceilteacha á
leathnú faoi láthair, agus tá
léachtóir Gaeilge de dhíth
orthu. 



NUACHT GHAEILGE • 7GAELSCÉAL 
Dé hAoine, 21 Eanáir, 2011

Comhdháil Náisiúnta na Gaeilge, 
46 Sráid Chill Dara, Baile Átha Cliath 2

14.00 Clárú 

14.20 Fáilte an Uachtaráin

14.30 Réimsí Gnímh na Straitéise

16.15 Ról na hEarnála Deonaí i gcur i bhfeidhm na  

  Straitéise

17.30 Tae/Caife

18.30   Forógraí Olltoghcháin na bPáirtithe   

  Polaitíochta

20.30  Plé, Clabhsúr agus Conclúid

Seimineár Poiblí: 
 

Déardaoin, 3 Feabhra 2011,  14.00 - 21.00

Óstán an Davenport, Cearnóg Mhuirfean, Baile Átha Cliath 2

STRAITÉIS 20 BLIAIN DON GHAEILGE 
Na Céimeanna Tosaigh i dtreo Straitéis Inmharthana

Clár iomlán agus gach eolas ar fáil ag www.gaelport.com.
Saorchead isteach, ach is gá clárú roimh ré 

trí ríomhphost a sheoladh chuig cillian@comhdhail.ie.

oTToNa Céimeanna 
IS 20 BLIAINSTRAITÉ

Ceist na gComharthaí Corrach i gcónaí 
“Tá sé iomlán neamhriachtanach. Labhraíonn tromlach na ndaoine anseo Béarla”: Alliance

Anton Mac Cába

RINNE Ball den Tionól Reachtach ón
Alliance Party ionsaí ar an phróiseas
comhairliúcháin faoi chomharthaí
dá-theangacha bóthair ó thuaidh. 

Tá an próiseas ar siúl ag an Roinn
Forbartha Réigiúnaí. Tá dualgas ar
an Roinn seo a dhéanamh faoin
Chairt Eorpach um Theangacha
Réigiúnacha nó Mionlaigh.

Agus í ag labhairt ar an BBC Raidió
Uladh, dúirt Anna Lo: “The majority
of people here speak English.” 

Dar léi go dtiocfadh leis an mho-
ladh ‘geiteóáil’ a dhéanamh ar
cheantracha:“Tá sé cosúil le
múrmhaisithe seicteacha nó brat-
acha a chur in airde i gceantracha. …
Thiocfadh leis seo dúichí a mharcáil
amach …”

“Tá sé iomlán neamhriachtanach.
Labhraíonn tromlach na ndaoine
anseo Béarla. Sílim gurb ionann níos
mó comharthaí a chur suas agus
mearbhall a chur ar thiománaithe, in
ionad ligean dóibh a mbealach a
fháil.”

Chuir ar dhúirt sí fearg ar Liam
Logan, díograiseoir Albainis Uladh.
Séanann seisean gurb ionann

Gaeilge agus seasamh áirithe ó
thaobh creidimh agus polaitíochta,
agus mar an gcéanna le hAlbainis
Uladh. 

“Tá teangacha neodrach,” ar
seisean. “Bainimid úsáid as an
Ghaeilge agus Albainis Uladh sa tsaol
achan lá. Is ón Ghaeilge a thagann

tromlach na logainmneacha atá
againn, tagann cuid acu ón Albainis,
agus fiú ó Ghaeilge na hAlban,” dar
leis. 

Dar le Logan, dá mbeadh seasamh
comhsheasmhach ag an Bhall
Tionóil Lo, bheadh sí ag moladh go
n-athrófaí logainmneacha an Tuais-
cirt beagnach ina n-iomláine. Aith-
níonn Logan go bhfuil cúrsaí teann ó
thaobh airgid, “ach tá cás le
déanamh gur cheart aitheantas níos
fearr a thabhairt do fhréamhacha
Gaeilge agus Albainis Uladh na tíre
seo, cultúir s’againne, agus pobal
s’againne.” 

Is Caitliceach é Logan, a thugann
náisiúnach air féin agus a bhí ina iar-
rthóir ag an SDLP don Tionól agus do
Chomhairle Dhún Thuaidh.

Dúirt urlabhraí thar ceann
Alliance gur polasaí an pháirtí a bhí
ag an Bhall Tionóil Lo. “Cuirimid an
Ghaeilge agus Albainis Uladh chun
cinn, chomh maith le teangacha
mionlaigh,” arsa an t-urlabhraí. “Ba
mhaith linn dá gcuirfí chun cinn iad
ar bhealaí a bhíonn ar leas
caidreamh pobail agus
comhtháthaithe.” 

Tá an doiciméad comhairliúcháin
ar fáil anseo:
www.drdni.gov.uk/index/publica-
tions/publications-
details.htm?docid=6719 

Oifigeach Forbartha
Gaeilge nua in Ard Mhacha
Meadhbh Ní Eadhra

TUGADH céim mhór eile chun
tosaigh d’athbheochan na
Gaeilge in Ard Mhacha nuair a
ceapadh Oifigeach Forbartha
Gaeilge lánaimseartha sa
chathair. Tá CAIRDE Teo., fion-
tar sóisialta i gcathair Ard
Mhacha atá dírithe ar chur chun
cinn agus ar fhorbairt na Gaeilge
agus chultúr na hÉireann, tá
siad i ndiaidh Oifigeach For-
bartha nua a cheapadh a bhuí le
maoiniú ó ‘Scéim Phobail
Gaeilge 2011-2013’ de chuid
Fhoras na Gaeilge.

Is é Seán Ó Maoilsté as Doire
Mhic Cais i gcontae Ard Mhacha
an duine a ceapadh sa phost.
Fuair Seán céim agus
máistreacht ó Ollscoil na Ríona,
Béal Feirste agus tá sé ag obair
leis an Ghaeilge a chur chun
cinn ó bhí sé ar an scoil. Chaith
Seán tréimhse mar Oifigeach
Gaeilge i Roinn Oideachais an
Tuaiscirt agus chaith sé sealan-
na ag obair le comhlachtaí teil-
ifíse, le roinnt scoileanna mar
chúntóir Gaeilge agus mar
aistritheoir. Tá dlúthbhaint ag
Seán le cur chun cinn na Gaeilge
sa Chumann Lúthchleas Gael,
lena chlub féin agus le Coiste
Cultúir de Bhord Chontae Ard
Mhacha.

Agus é ag labhairt fána phost
úr, dúirt Seán, “Tá ríméad orm
go bhfuil an deis seo agam bhei-
th ag obair le CAIRDE leis an
Ghaeilge a chur chun tosaigh in
Ard Mhacha. Tá cuid mhór
páistí agus daoine óga ag freast-
al ar Naíscoil Ard Mhacha, ar
Bhunscoil Ard Mhacha agus ar
Choláiste Chaitríona anois agus
ba chóir go mbeadh
gníomhaíochtaí agus imeachtaí
sóisialta trí mheán na Gaeilge
ann dóibh ina gceantar féin le
gur féidir leo an teanga a úsáid
in achan ghné dá saol. Bíonn an-
éileamh ar an Ghaeilge mar
ábhar scoile ag na hiar-bhun-
scoileanna in Ard Mhacha agus
tá súil againn ag CAIRDE gur
féidir linn cur le muinín agus le
scileanna na ndaoine óga seo
leis an Ghaeilge a labhairt agus a
chur chun cinn taobh amuigh
den seomra ranga. 

Tá an-spéis ag cuid mhór de
mhuintir Ard Mhacha sa
Ghaeilge agus déanfaidh
CAIRDE ár seacht ndícheall le
deiseanna a chur ar fáil do
Ghaeilgeoirí de gach aoisghrú-
pa, do phobal na Gaeilge sa
cheantar agus do na daoine atá
ag iarraidh níos mó a fhoghlaim
fán teanga.” 

Chuir Réamonn Ó Ciaráin,
Stiúrthóir CAIRDE, fearadh na

fáilte roimh Sheán agus dúirt sé
go gcuideodh an ceapachán go
mór le forbairt agus cur chun
cinn oidhreacht shaibhir
chultúrtha Ard Mhacha. 

“Tá áit ar leith ag cúrsaí
cultúrtha i saol na cathrach. Tá
an Ghaeilge á labhairt in Ard
Mhacha le breis agus 2,000 bli-
ain agus tá ceangal beo ann go
fóill, ní amháin tríd an teanga
labhartha, ach tríd an amhrá-
naíocht, tríd an fhilíocht, tríd an
litríocht, tríd an drámaíocht
agus tríd na healaíona fosta.
Tagann roinnt mhaith cuairte-
oirí ó gach cearn den domhan
chuig an chathair agus bíonn
an-áthas orthu nuair a
chluineann siad go bhfuil tean-
ga ársa na hÉireann fós á lab-
hairt sna scoileanna, sna
hamharclanna, sna tithe táb-
hairne, sna clubanna CLG agus i
measc an phobail ar fad.
Acmhainn luachmhar
turasóireachta atá sa Ghaeilge i
gcathair Ard Mhacha.

“Tá an-ráchairt ar an Ghaeilge
faoi láthair, rud atá le feiceáil go
soiléir ó fhás na Gaelscolaíochta
agus ó líon mór na ndaoine atá
ag iarraidh an Ghaeilge a fhogh-
laim nó atá ag iarraidh cur lena
gcuid Gaeilge agus cuideoidh
straitéis forbartha sóisialta go
mór leis sin. 



Cathair na Gaillimhe

Oíche 
Fuinnimh
Ollscoil na
hÉireann,
Gaillimh
Treasa Bhreathnach 

AR an Chéadaoin beag seo a thioc-
faidh saineolaithe fuinnimh le chéile
in Ollscoil na hÉireann, Gaillimh
chun díospóireacht a dhéanamh ar
thodhchaí fhuinneamh na hÉireann.

Tá an ‘Oíche Fuinnimh’ á heagrú ag
na cumainn cheimice agus fuinnimh
agus fisice.  Beidh saineolaithe
éagsúla i láthair uathu siúd atá ag
obair i bhfuinneamh bithbhreosla, i
bhfuinneamh na dtonnta agus
foirgneamh cliste. Tabharfar deis do
thaighdeoirí agus lucht freastail
araon casadh le chéile chun fogh-
laim agus smaointe a mhalartú ar
fhuinneamh in Éirinn.  I ndiaidh an
chuir i láthair beidh díospóireacht
phainéil dar teideal ‘Averting a
Future Irish Energy Crisis’ ag tosú ag
7in i dTéatar Uí Fhlatharta le hea-
garthóir timpeallachta RTÉ, Paul
Cunningham, mar mhodhnóir. Tá
cead isteach saor in aisce do chách
ach ríomhphost a sheoladh chuig
nuigenergy@gmail.com nó is féidir
tuilleadh eolais a fháil ar an
leathanach Facebook, NUIG Energy
Night.

Gnónna na
Gaillimhe ag
dúnadh
Meadhbh Ní Eadhra

DHÚN an gnó siopaí ceoil Zhivago
síos an tseachtain seo, agus cailleadh
12 post mar gheall air. Tá dhá shiopa
ag Zhivago i gcathair na Gaillimhe,
ceann acu ar Shráid na Siopaí agus
ceann eile in ionad siopadóireachta
na Gaillimhe. De réir úinéir an
chomhlachta, Joe Carroll, gur thit an
comhlacht óna chéile mar gheall ar
iomaíocht ó dhíolacháin idirlíne,

íoslódálacha, drochdhíolacháin thar
an Nollaig agus an cúlú eacna-
maíochta. Beidh Ticketmaster, a
bhíodh ag feidhmiú trí shiopaí
Zhivago ar feadh na mblianta, fós ar
oscailt, áfach. Beidh sé ag feidhmiú
ó Chaifé Lynch’s ar Shráid na Siopaí,
agus má tá dearbháin Zhivago ag
éinne is féidir iad a úsáid sa siopa
ceoil nua a bheidh ag teacht in áit
Zhivago san Ionad Siopadóireachta.
Deir an tUasal Carroll nach raibh an
comhlacht in ann leanacht ar
aghaidh ag déanamh trádála, in
ionad athstruchtúrú agus mar sin de
a rinneadh le cúpla bliain anuas. Dar
leis, tá go leor airgid caillte ag an
gcomhlacht. 

“Tá sé uafásach. Rinneamar gach
rud a d’fhéadfadh muid a dhéanamh
chun Zhivago a choinneáil ar oscailt,
ach ní raibh rogha againn sa
deireadh. 

Bhain muid triail as bréagáin agus
rudaí eile a dhíol sa siopa agus rinne
muid athbhrandáil ar Zhivago i mí
Bhealtaine seo caite, ach níor oibrigh
sé,” ar sé.

Dar leis, bhí cuid d’fhoireann an
tsiopa ag obair leo ar feadh 20 bliain.
Bunaíodh Zhivago in ionad
siopadóireachta na Gaillimhe 38 bli-
ain ó shin. Ba é Pat Pine a bhunaigh
é, agus fiche bliain ó shin, thóg Joe
Carroll ceannas air. 

Ní hiad Zhivago amháin atá ag
dúnadh i gcathair na Gaillimhe. Tá
an club oíche Cuba, na tithe táb-
hairne Bar 903 agus The Cellar, agus
siopaí eischeadúnais Harvest i ndi-
aidh dúnadh freisin. Chomh maith
leis sin, tá ráflaí ag dul thart go mbei-
dh The Skeff agus club oíche Karma
ag dúnadh go luath ach níl sé sin
deimhnithe go fóill.

Conamara - An
Cheathrú Rua

Oíche le 
hiopnósaí ar
mhaithe le
Cumann
sacair chois
fharraige
BEIDH oíche mhór shiamsaíochta ar
bun ar an gCeathrú Rua, De hAoine
an 28 Eanáir.  Beidh Paul Dee i láthair i
dTigh Josie óna 8in le daoine a chur
faoina smacht. Is iomaí duine a chea-
pann nach féidir le éinne iad a chur
faoi hiopnóiseachas ach tá bealach ag
Dee píosa chraic a bheith aige le gach
duine a theann ar an stáitse! Má
bhíonn tú i láthair ní bheidh aon iar-
racht déanta hiopnóiseachas a
dhéanamh ort mura bhfuil tú ag iar-
raidh. 

Seo an dara huair aige é a
dhéanamh ar mhaithe leis a gcumann
agus bhain idir óg agus sean tait-
neamh as an oíche dheireanach a bhí
acu nuair a bhí daoine ag labhairt
Sínis, ag leanacht leipreacháin agus ag
déanamh an Riverdance. 

Beidh ceol le CILLÍN ina dhiaidh
agus is féidir le daoine ticéid a chean-
nach ó na himreoirí, ón gcathaoir-
leach Cian Ó Tuathail Tigh Mholly nó
ar an doras ar an oíche.

Tá Cumann Sacair Chois Fharraige
ar an bhfód anois ó 2004 le os cionn
60 duine fásta cláraithe leo chomh
maith le os cionn 30 gasúr faoi aois.
Cosnaíonn sé airgead na foirne ar fad
a choinneáil ag imeacht agus ba bhreá

leis an gCumann tacaíocht ar bith gur
féidir leo a fháil ag an bpointe seo.

Tuilleadh Eolais ó Aodhán Ó
Maoileoin -  087 9650399

‘The 
Blue-Eyed
Boy, In 
Memory of an
Leaid Rua’
Treasa Bhreathnach 

SEOLFAR ‘The Blue-Eyed Boy, In
Memory of an Leaid Rua’ i Scoil
Chuimsitheach Chiaráin, an Cheathrú
Rua ar an Mháirt seo chugainn ag
3.20in i gcuimhne ar Mhicheál Rua
Seoige. 

Is tionscnamh idirbhliana don rang
Béarla a bhí i gceist leis an leabhar,
agus é lán le filíocht ó mheascán
d’fhilí clúiteacha an cheantair nó filí
cáiliúla a raibh baint acu le Conamara.
Tá filíocht le fáil ann ó Joe Steve Ó
Neachtain, Johnny Chóil Mhaidhc Ó
Coistealbha, Máirtín Ó Direáin, Seán
Ó Ríordáin, e.e cummings, T.S. Eliot,
Emily Dickinson, Paul Durcan, W.H.
Auden agus W.B. Yeats i measc filí
eile.  

Seolfaidh Seán Mac Donncha, leas-
phríomhoide na scoile, an leabhar
agus tá an réamhrá scríofa ag Seán Ó
Cuirreáin, an Coimisinéir Teanga.  Is i
mí na Samhna 2009 a maraíodh
Micheál Rua Seoige go tubaisteach,
ach cé go bhfuil sé imithe ar shlí na
fírinne is léir nach mbíonn sé i bhfad ó
smaointe a chairde scoile am ar bith.
Is leabhar 45 atá ann agus é ar díol sna
siopaí áitiúla ar phraghas €8.00.

CONNACHTA
NUACHT

Seoltar scéalta chuig:
nuacht@gaelsceal.ie

Mac léinn leighis agus eagraí an imeachta, Bryan Reidy, ag tabhairt aire do
‘Calvin’, teidí Sophie Lloyd, 6, agus teidí Robert McNulty, ‘Little Ted’, roimh
an séú Teddy Bear Hospital  in OÉ Gaillimh ar an 27 agus 28 Eanáir atá
eagraithe ag an Sláinte Society. Tiocfaidh níos mó ná 1,200 teidí tinn chuig
an imeacht le níos mó ná 1,200 dalta bunscoile idir trí bliana agus seacht
mbliana d’aois.  

Ar cúl: Daithí Breathnach (HSE), Seán Ó Flatharta, Rónán Mistéil, Suzanne Ní Dhéisigh, Aodhán Ó Maoileoin. Chun
tosaigh: Louise Ní Dháibhéid, Sarah Jane Ní Chugáin, Áine Clisham, Caitlín Ó Chonghaile, Máire Ní Srutháin (HSE). Bhí an
Mhaidin Chaife bhliantúil ar siúl i Halla an Acadaimh ar an 1 Nollaig. Bailíodh an t-airgead do Bhuaile Cheoinín i mbliana
agus d’éirigh leo €1,155 a bhailiú dóibh. Tháinig meascán d’fhoireann agus mic léinn le chéile i mí na Samhna agus phioc
siad carthanas áitiúil ar nós gach uile bhliain eile. Is ionad lae de chuid an HSE é Buaile Cheoinín a fhreastalaíonn ar
dhaoine le míchumas ar fud Chonamara Theas. Cheap baill foirne agus mic léinn an Acadaimh go mbeadh sé iontach
cúnamh a thabhairt dóibh agus an Nollaig ag teacht. Tá an t-airgead tuillte go maith acu. 



Contae Lú - Cairlinn

Ceol Chairlinn
2011
Meadhbh Ní Eadhra

BEIDH an fhéile cheoil, amhrá-
naíochta agus damhsa thraidisiúnta,
Ceol Chairlinn, ar siúl ón 3 go 6
Feabhra i mbliana. Seo an séú bliain
den fhéile agus is mar chuid de thogra
óige atá sé á rith. Tá réimse leathan
d'imeachtaí ceoil, amhránaíochta
agus damhsa geallta mar chuid den
fhéile seo.

Beidh Gerry O’Connor, Dónal
O'Connor, John McSherry, Fintan Val-
lelly, Laoise Kelly, Patricia Flynn agus
Martin Donohue páirteach sna
himeachtaí chomh maith le go leor
leor eile, an grúpa clúiteach At First
Light ina measc.

Más amhlaidh gur mhaith libh faob-
har a chur ar bhur gcuid scileanna féin
beidh aíonna ar leith ann chun a gcuid
saineolais a roinnt libh sna ceardlanna
agus seisiúin cheoil. Beidh ceardlanna
sa rince seite chomh maith leis an
rince ar an sean-nós á n-eagrú ag
Michael agus Kathleen McGlynn.

Is féidir tuilleadh eolais ar Cheol

Chairlinn a fháil, áit i ranganna ceoil a
chur in áirithe nó ticéid a cheannach
ach glaoch ar 042 9383624, ríomh-
phost a sheoladh chuig info@carling-
fordevents.com nó cuairt a thabhairt
ar www.carlingfordevents.com.

An Mhí

‘Water’ na Mí
ina chnámh
spairne
Oisín Mac Donnacha

LE tamaill anuas tá comharthaí uisce á
gcur suas ag Comhairle Chontae na Mí
i Ráth Cairn agus i mBaile Átha Bhuí.
Chrochadh iad gan ach ‘Water’ scríofa
ar na comharthaí, agus scríofa isteach
sa concréad. 

Tá Coiste Átha Bhuí ag iarraidh go
n-athródh na comharthaí seo, cé go
dtuigeann siad go gcosnódh sé sin
roinnt aigéad i dtír nach bhfuil mórán
airgead fágtha aici. 

“Beadh muid sásta dá n-athrófar na
comharthaí miotal go Gaeilge, rud a
bheadh costas níos lú ag baint leo,” a
deir Simon Ó Cróinín, Rúnaí Choiste
Bhaile Átha Bhuí, “táimid ag iarraidh
aird an Chomhairle Chontae a fháil
ionas go mbeidh siad níos cúramaí sa
todhchaí.” 

Tá roinnt daoine tar éis dul i
dteagmháil leo faoi cheanna féin.  

“Tá iarrachtaí maithe agus móra
déanta ag an Chomhairle Chontae don
Ghaeilge. Tá Scéim Teanga acu agus tá
an Seirbhís Leabharlainne maith
curtha ar fáil,” a deir sé.  

Baile Átha Cliath

Showcase 
Ireland
BEIDH táirgí nua agus nuálacha
dhearthóirí agus cheardaithe na

hÉireann le feiceáil i “Showcase Ire-
land” san RDS ar an 26 Eanáir.
Eagraithe ag Comhairle Chear-
daíochta na hÉireann, tá sé ar cheann
de na taispeántais is tábhachtaí do
dhearthóirí atá ag teacht chun cinn,
agus do chomhlachtaí beaga, ó thaobh
a dtáirgí a chur os comhair an phobail.
Tugann sé deis dóibh a n-earraí a chur
os comhair pobal níos leithne.

Thug na Boird Fiontar áitiúil
tacaíocht do 50 ceardaí i mbliana. Den
chuid is mó is é seo an chéad uair atá
na ceardaithe seo ag cur a gcuid oibre
os comhair an phobail sa taispeántas,
atá ag iarraidh aird na 5,500 cean-
naitheoir a fháil. Beidh ealaíontóirí,
dearthóirí agus ceardaithe as 18 Bord
Fiontar Contae agus Cathrach ag bual-
adh le ceannaitheoirí sa cheantar bal-
cóin i rith an taispeántais, ag léiriú
ardú 45% ar fhigiúirí 2010. 

“Tá réimse leathan de tháirgí le
feiceáil ar bhalcóin an tsárthaispeán-
tais i mbliana, ó tháirgí slinne go seo-
dra blátha go cártaí beannachta go
cártaí poist 3D. Táimid ag iarraidh
cuairteoirí an taispeántais a spreagadh
chun táirgí nua agus uathúil na 50
ceardaí a “bhreathnú suas” (look up),”
a deir Christine Charlton,  Bord Fion-
tar Contae agus Cathrach.

Beidh 350 duine páirteach sa
sárthaispeántas agus tá siad ag súil go
bhfreastalóidh ceannaitheoirí ó 17 tír
ar an taispeántas a chur Fiontraíocht
Éireann chun cinn. Tuilleadh eolais:
www.showcaseireland.com

BLAS á 
Thabhairt ar
Scannánaíocht
na gCeilteach!
Meadhbh Ní Eadhra

SEOLFAR club nua scannánaíochta,
Blas, ar an Máirt, 15 Feabhra 2011 ag
CityArts, 15 Siúlán Bhaitsiléir, Baile
Átha Cliath 1.

Ciallaíonn an focal ‘blas’ an rud

céanna sna sé theanga Cheilteacha,
mar sin is foirfe an focal é mar theideal
an chlub scannánaíochta nua, chun
blas de scoth na scannánaíochta
mionteanga a thabhairt do phobal na
príomhchathrach.

“Is cinnte nach bhfaca mórán in
Éirinn na scannáin atá bailithe agam
lena dtaispeáint ag Blas,” a deir Scott
De Buitléir, coimeádaí an chlub. “Tá
scannáin iontacha ann as Éirinn, an
Bhreatain Bheag, Albain agus na
tíortha Ceilteacha eile, agus is fíoran-
namh a fheictear a leithéid ar theilifís
na hÉireann. Tabharfaidh Blas ag Cit-
yArts seans speisialta don phobal na
scannáin seo a fheiceáil.”

Is iad téamaí scannáin an chlub ná
Éalú agus Athrú, agus nasctar
gearrscannáin agus fadscannáin
Ghaeilge, Bhreatnaise, Ghàidhlig (na
hAlban agus Cheanada) agus na
dteangacha eile trí na téamaí sin. Ina
measc, taispeánfar an mórscannán
Gaeilge Cré na Cille, Martha Jac a Sian-
co agus Seperados as an mBreatain
Bheag, Seachd as Albain agus scannán
faisnéise as Corn na Breataine, Skath.

Dúirt Nick Reilly, bainisteoir Cit-
yArts, “tá muid thar a bheith sásta go
bhfuil Scott De Buitléir ag obair linn le
haghaidh Blas ag CityArts, tionsc-
namh a thosaigh muid i mí Lúnasa na
bliana seo caite. Tá taithí agus eolas
iontach ag an mBuitléarach ar na tean-
gacha Ceilteacha agus na meáin, mar
sin ba pháirtnéireacht chiallmhar
dúinn ag CityArts a bheith ag obair le
Scott.”

I ndiaidh gach taispeántais, beidh
caint ghairid ar siúl ó stiúrthóirí, ais-
teoirí, agus scríbhneoirí scripteanna a
oibríonn in earnáil na scannánaíochta
Ceiltí. Thairis sin, beidh ceol agus
sóláistí ar fáil saor in aisce i
bhfoirgneamh stíleach agus nua-aim-
seartha CityArts.

Cosnóidh ballraíocht lae le Blas €5,
agus is féidir ballraíocht bhliana don
chlub a cheannach ar €50, rud a thab-
harfaidh cead isteach duit do 12 tais-
peántas arb é €10 an ceann an praghas
atá orthu ag an ngnáthráta. Ócáid
dhátheangach is ea Blas, á chur i
láthair trí Ghaeilge agus trí Bhéarla.
Faigheann Blas páirt-mhaoiniú ó
Chiste Forbartha Pobail Bhus Átha

Cliath. Chun tuilleadh eolais a fháil
faoi chlub Blas, cuir glaoch ar +353-1-
9022414 nó seol ríomhphost chuig
blas@cityarts.ie. Is é suíomh CityArts
d’imeachtaí Gaeilge ná
www.cityarts.ie/gaeilge. 

Tradfest i
mBarra an
Teampaill
CUIRFIDH muintir Cunningham, as
Conamara, seó ar siúl i rith an Trad-
Fest i mBarra an Teampaill ón 28
Eanáir go dtí an 30 Eanáir. 

I measc na ndaoine ar sheinn muin-
tir Cunningham leo tá Sharon Shan-
non, Dé Dannan agus Altan. Beidh
siad ar an stáitse lena seó nua ‘Fuaim
Chonamara’.  

Chomh maith leis sin beidh siad ag
seinm ag The Ark (Lárionad Cultúir na
Leanaí) chun taispeántais a chur ar
siúl do dhaoine le clann agus daoine
óga.   “I dTradFest na bliana seo tá
meascán de ghnéithe – taibhseoirí
cáiliúla, ceoltóirí atá aitheanta go
náisiúnta agus ceoltóirí nua,” a deir
Kieran Hanrahan agus é ag seoladh an
TradFest. Tosóidh an TradFest ar an
26 Eanáir le hAltan, Eddi Reader,
Beoga, Ciorras agus Clannad i measc
na gceoltóirí eile a bheas ag seinm i
rith na féile. Beidh na léirithe ar siúl in
Ard-Eaglais Chríost chomh maith le
ceol beo agus siamsaíocht i mBarra an
Teampaill.   

Is í seo an séú bliain as a chéile atá
an TradFest ar siúl. Is príomh-cheil-
iúradh de cheol agus de chultúr trai-
disiúnta i mBaile Átha Cliath é an
TradFest. 

Tá an fhéile ag dul ó neart go neart
ón uair a bunaíodh é in 2006 agus
bronnadh an Fhéile Ceoil Thraidisiún-
ta is fearr uirthi in 2008 agus 2009.
Deir an t-aisteoir Stephen Rea, “Níl
aon amhras orm sna cúinsí eacna-
maíochta deacra seo go n-ardóidh
TradFest spiorad na ndaoine don bhli-
ain atá romhainn le cúig lá iontacha
d’amhráin spreagúla.” Tuilleadh
eolais ag www.templebartrad.com

Maigh Eo - Oileán Acla

Cruinniú
Náisiúnta
Shell Chun
Sáile
Danny Brown

MAR chuid den fheachtas leanúnach
in aghaidh na píblíne conspóidigh in
Iorras, tá cúpla imeacht beartaithe ag
an bhrúghrúpa Shell Chun Sáile sna
seachtainí atá romhainn.

Beidh Cruinniú Náisiúnta ag an
ghrúpa ar Oileán Acla i gContae
Mhaigh Eo ag deireadh na seachtaine
seo.

Beidh díospóireachtaí ar siúl idir
10.00rn agus 4.00 in agus beidh
lóistín, lón agus béile tráthnóna ar fáil
do na daoine a bheas páirteach sa

chruinniú.
Fágfar an Domhnach saor le deis a

thabhairt dóibh siúd atá á iarraidh
siúlóid thart ar an oileán a dhéanamh.

An mhí seo chugainn, idir 19 agus
20 Feabhra, reáchtálfar deireadh
seachtaine do mhná amháin i bPoll an
Tómáis in aice leis an trá ina bhfuil an
phíblíne ag teacht i dtír.

Is malartú scileanna atá i gceist leis
an deireadh seachtaine seo.

Cuirfear lóistín ar fáil agus beidh
cócaireacht i bpáirt ar siúl do na mná.
I measc na n-imeachtaí atá beartaithe
don deireadh seachtaine, tá siopaí
oibre ar uirlisí, caoi a chur ar rothair,
leictreachas, cló scáthláin, féincho-
saint, amhránaíocht, toiliú,
pluiméireacht, dreapadóireacht, gar-
raíodóireacht, sláinte ailtéarnach,
agus íóga.

Beidh fáilte roimh pháistí ag an
deireadh seachtaine fosta.

Is féidir níos mó eolais a fháil ar na
himeachtaí ar an suíomh idirlín
www.rossportsolidaritycamp.org

agus moltar do dhaoine áit a chur in
áireamh ar an suíomh céanna.

Conamara - Na
hOileáin Árainn

Carranna 
leictreonach
ar Árainn
Treasa Bhreathnach 

DE thoradh ar thogra píolótach de
chuid Údarás Fuinnimh Inmharthana
na hÉireann (SEAI) agus an Roinn
Gnóthaí Pobail, Comhionannais, agus
Gaeltachta,  tá ocht gcinn de charr
leictreonach anois lonnaithe ar na
hOileáin Árann. 

Tá sé d’aidhm ag an togra fios-
rúcháin a dhéanamh ar an mbealach

gur féidir le fuinneamh inmharthana
dul i bhfeidhm chun bheith níos
éifeachtaí ó thaobh costas agus sáb-
háil airgead agus chun breathnú ar na
féidearthachtaí le fuinneamh na
ngaoth agus laghdú a dhéanamh ar
iompórtáil breosla do na hoileáin. 

Tá sé i gceist go mbeidh ocht gcinn
de charr ar na hoileáin in 2011, agus
ansin go gcuirfear le seo le hocht
gcinn eile in 2012 agus 2013.  

Beidh 6 cinn de na cairr lonnaithe
ar Inis Mór, le ceann an duine ag Inis
Meáin agus Inis Oírr. Reáchtáladh

comórtas oscailte chun an 24 teagh-
lach a roghnú agus beidh méadar
cliste ag gach teach den 24 a seolfaí
eolas ar ais go dtí an tÚdarás Fuin-
nimh Inmharthana na hÉireann
maidir leis an úsáid fhuinnimh. 

Iarradh ar na teaghlaigh chun €400
a íoc don mhéadar cliste agus an
soicéad  agus iarraidh orthu éarlais do
na cairr chomh maith. Beidh an deis
ag na tithe na cairr cheannach nuair
atá an togra thart agus meastar go
bhfuil luach €16,000 ar na cairr faoi
láthair. 

Meastar go mbeidh an costas rite do
gach feithicil ar an oileán chomh
híseal agus €60 in aghaidh na bliana
agus níl aon sceitheadh nó sceith-
phíopa i gceist leis na cairr den déan-
tús Mega e-City.  

Is iad an comhlacht ‘Green
Machines’ atá lonnaithe i mBaile Átha
Cliath a dhéanann na carr agus ónar
bunaíodh iad in 2001 tá os cionn 600
feithicil díolta acu ar mhargadh na
hÉireann. 

Cruinniú
poiblí eile á
reachtáil faoi
Oifig an
Phoist Bhéal
Átha ’n
Ghaorthaidh
Seán Ó Loingsigh 

REÁCHTÁLFAR cruinniú poiblí eile i
mBéal Átha ’n Ghaorthaidh oíche Dé
Luain seo chugainn mar chuid den
fheachtas chun seirbhís iomlán Oifig
Phoist a choimeád sa tsráidbhaile
Gaeltachta.

Is é seo an tríú cruiunniú poiblí atá
le reachtáil maidir leis an gceist ó
chuir An Post in iúl roimh an Nollaig
go rabhadar ag iarraidh
gníomhaireacht phoist a lonnú i
mBéal Átha ’n Ghaorthaidh in ionad
seirbhís iomlán oifig phoist.

Tá Oifig an Phoist Bhéal Átha ’n
Ghaorthaidh le dúnadh i gceann
seachtaine nuair a bheidh an máistir
poist áitiúil atá i mbun gnó ann ag
éirí as.

Ní bhfuair An Post aon iarratas
roimh an Nollaig nuair a d’fhógraío-
dar go rabhadar ag lorg daoine chun
áitreabh ar nós siopa a chur ar fáil le
haghaidh na gníomhaireachta ina
mbeadh seirbhísí íosghrádaithe ar
fail.

Tá dian-fheachtas ar bun i mBéal
Átha ’n Ghaorthaidh chun an Oifig
Phoist a choimeád ar oscailt, agus
bhí dhá chruinniú maidir leis an
gceist ag toscaireacht ón gceantar le
hairí rialtais agus le feidhmeannaigh
de chuid An Post i mBaile Átha
Cliath an tseachtain seo caite.

Bhí Teachta Dála áitiúil Fhine Gael
i ndáilcheantar Chorcaigh Thiar
Thuaidh Michael Creed agus an
comhairleoir áitiúil de chuid Fhian-
na Fáil Aindrias Ó Muimhneacháin i
dteannta na toscaireachta de
sheisear ina raibh ionadaithe ó
Choiste Forbartha Bhéal Átha ’n
Ghaorthaidh, lucht gnó áitiúil,

Coláiste Gaelainne na Mumhan agus
ó Chomharchumann Forbartha
Mhúscraí.

Bhuail an toscaireacht leis an Aire
Cumarsáide Éamon Ryan, Aire na
Gaeltachta Pádraig Ó Ciardha agus
leis an Aire Fiontar Batt O’Keeffe i
dTeach Laighean, agus bhí cruinniú
acu níos déanaí le feidhmeannaigh
de chuid An Post in Ard-Oifig an
Phoist (GPO) ar Shráid Uí Chonaill.

Léiríonn cáipéis a bhí réitithe
roimh na cruinnithe gur chuir an
toscaireacht a gcás i láthair maidir
leis an droch-thionchar a bheadh ag
dúnadh na hoifige phoist ar Bhéal
Átha ’n Ghaorthaidh ó thaobh na
Gaeilge, gnó, fhorbairt an cheantair,
oideachais agus an phobail i
gcoitinne de:

• Go dtéann cinneadh An Post in
éadan pholasaí an Rialtais i leith na
Gaeilge sa Ghaeltacht agus go bhfuil
sé ar aimhleas na n-iarrachtaí atá ar
bun ag Comharchumann Forbartha
Mhúscraí an Ghaeilge a chur chun
cinn i gcomhar leis an bpobal áitiúil.

• Go bhfuil 50 gnó sa cheantar ag
brath ar Oifig an Phoist chun
comhfhreagras a sheoladh agus a
ghlacadh.

• Go bhfuil gnó nua postdíola ar
bun ag an gcomhlacht Bard na
nGleann i mBéal Átha ’n
Ghaorthaidh maidir lena siopa leab-
har idirlín localbooks.ie.

• Go mbaineann na céadta daltaí a
fhreastalaíonn ar chúrsaí Gaeilge de
chuid Choláiste na Mumhan úsáid as
seirbhís baincéireachta na hOifige
Phoist i rith an tsamhraidh.

• Go gcuirfí isteach ar reachtáil na
scrúdaithe stáit sa mheánscoil áitiúil
Scoil Mhuire mar nach mbeadh
seirbhís i ngníomhaireacht phoist
chun bearta a sheoladh.

• Go raibh an bóthar idir Béal Átha
’n Ghaorthaidh agus Ínse Geimh-
leach (mar a bhfuil oifig phoist atá á

moladh ag An Post mar rogha) faoi
uisce nó faoi sneachta ar feadh cei-
thre seachtaine anuraidh (mar a
thárla le tuille an deireadh seach-
taine seo caite).

Ag tagairt don gcruinniú a bhí ag
toscaireacht Bhéal Átha ’n
Ghaorthaidh leis na hairí rialtais,
dúirt an tAire Gnóthaí Pobail,
Comhionannais agus Gaeltachta,
Pádraig Ó Ciardha, gur dhein an
toscaireacht cás láidir leis féin agus
leis na hairí eile a bhí i láthair.

“Aontáim leis an gcás atá déanta
liom go bhfuil impleachtaí trom-
chúiseacha i gceist leis an gcinneadh
seo, go háirithe do chúrsaí teanga i
gceantar go bhfuil stádas Gaeltachta
aige. Ag deireadh na bliana seo caite
sheol an Taoiseach Straitéis 20 Bliain
an Rialtais don Ghaeilge agus tá
béim láidir sa phlean cuimsitheach
sin ar an nasc atá idir forbairt gnó
agus forbairt teanga agus ar an dtáb-
hacht a bhaineann le soláthar seirb-
hísí trí Ghaeilge sa Ghaeltacht.” 

Tá a imní curtha in iúl ag an Aire
Gaeltachta i litir atá seolta aige chuig
Príomhfheidhmeanach An Post,
Dónal Connell, agus tá sé ráite ag an
Aire Fiontar, Trádála agus
Nuálaíochta Batt O’Keeffe atá mar
Theachta Dála i ndáilcheantar Chor-
caigh Thiar Thuaidh, go bhfuil imní
air chomh maith maidir leis an
dtionchar a bheadh ag an gcinneadh
ar ghnólachtaí áitiúla agus ar
sholáthar sheirbhísí don bpobal i
mBéal Átha ’n Ghaorthaidh.

Ag cruinniú sa GPO, bhuail
toscaireacht Bhéal Átha ’n
Ghaorthaidh le Stiúrthóir Miondíola
de chuid An Post John Daly, Bainis-
teoir Réigiúnda don nDeisceart
Aidan O’Donnell, John Dunleavy ón
Rannóg Miondíola agus le Bainis-
teoir Gnóthaí Poiblí An Post, Angus
Laverty.

“We listened carefully to the case

made by the Ballingeary group and
there was a useful dialogue on the
issues,” a dúirt Angus Laverty.

Mar sin féin thug sé le fios: “An
Post’s position remains unchanged,
we outlined the position we faced in
Ballingeary with the reality that our
postmaster was retiring on January
31 – also our desire to continue pro-
viding a range of services in
Ballingeary through a postal agency,”
a dúirt sé.

Thug an tUasal Laverty le fios
chomh maith go mbeadh cus-
taiméirí a fhaigheann íocaíochtaí
leasa shóisalaigh agus pinsin á n-
aistriú go dtí an Oifig Phoist in Ínse
Geimhleach i gcás nach mbeadh
gníomhaireacht phoist lonnaithe i
mBéal Átha ’n Ghaorthaidh faoi
cheann dheireadh na míosa.

“Léiríonn sé arís nach bhfuil suim
ag An Post i gcúrsaí a bhaineann le
pobal, teanga, fiú amháin gnó áitiúil
nó forbairt áitiúil – an t-aon rud
amháin go bhfuil suim acu ann ná an
bunlíne brabús nó caillteanas,” a
dúirt bainisteoir Chomarchumann
Forbartha Mhúscraí, Concubhar Ó
Liatháin, a bhí ar an dtoscaireacht i
mBaile Átha Cliath.

Bhí cruinniú oíche Dé Luain seo
caite den tascfhórsa a bunaíodh i
mBéal Átha ’n Ghaorthaidh ag cruin-
niú poiblí coicíos ó shin chun feach-
tas sábhála na hoifige phoist a bhrú
chun cinn, agus beartaíodh cruinniú
poiblí eile a reachtáil sa mheánscoil
áitiúil Scoil Mhuire óiche Dé Luain
seo chugainn ar a 7.00 a chlog chun
an scéal is déanaí maidir leis an
gceist a phlé leis an bpobal áitiúil.

Agus Gaelscéal ag dul i gcló, tá sé
curtha in iúl ag An Post go mbeidh
Oifig an Phoist Bhéal Átha ’n
Ghaorthaidh ag dúnadh tráthnóna
Dé hAoine seo chugainn an 28
Eanair. Tá fógra le cur in airde ag rá
go mbeidh íocaíochtaí leasa

shóisialaigh á n-aistriú go dtí Oifig
Poist Ínse Geimhleach agus go mbei-
dh seirbhísí eile de chuid An Post ar
fáil do chustaiméirí “in oifigí poist
comharsanacha” dá rogha féin.

Scéalta Chorca 
Dhuibhne
Breandán Mac Gearailt 

Ceol, ceol
agus amhráin
ARDSHEACHTAIN cheoil ba ea í
anseo i gCorca Dhuibhne. Bhíos ar
an builig  trí oíche i ndiaidh a chéile.

Ar an Aoine bhí coirm ceoil le tacú
le Scoil Cheoil an Earraigh a bheidh
ar bun deireadh na míosa chugainn,
i Halla na Feothanaí.

Is dócha nach tógtha orm a rá
gurbh é cur i láthair clann amháin de
mhuintir Bheaglaoi an cheoil buaic
na hoíche. Bhí Breandán an t-athair
ar an mbosca, Clíodhna ar an bhei-
dhlín, Bréanann ar an ngiotár,
Conchúbhair ar an mbosca ceoil
agus Cormac ar an gconsairtín.

Sheinn Cormac roinnt port ina
aonar agus ansan le cailín ó Chalifor-
nia atá in Éirinn i mbun taighde fén
amhránaí/ceoltóir Julia Clifford ón
Lisín, Gníomh go Leith in oirthear
Chiarraí. Tugtar Sliabh Luachra ar an
mórcheantar ansúd. Deartháir do
Julia ba ea an bheileadóir éachtach
Denis Murphy agus boscadóir
aitheanta ba ea céile Julia. Phósadar
sa bhliain 1941 le linn do Julia bheith
in aimsir in Albain. 

Fear déanta píob uileann is ea Cil-
ian Ó Briain agus chuir sé féin agus a
chéile Bríd gur ó Fhear Manach di
cosa ag preabarnaigh. Bhí idir cheol,
amhráin agus spórt ag Eibhlín Ní
Cheárna agus Áine uí Líthe, beirt ar a
dtugtar in áiteanna ‘Na Radio  Girls’.
Níl a fhios agam an é dúchas Chona-
mara nó na Mumhan a bhí ag an
rinceoir Bhictóría Breathnach ós na
Gorta Dúbha a rinceann go corach sa
tsean-nós agus sa ghnáthnós má
oireann. Bhí Aoife Grainbhéal ar an
bhfeadóig mhór agus a deirfiúr
Deirdre ar an gcruit. Chas Aoife roin-
nt  amhrán, rud a dhein Eibhlís Ní
Chinnéide agus Páidí ‘Mhárthain’
Mac Gearailt chomh maith. Má bhí
ceol istigh agus croíthe chomh haer-
ach le druid, bhí sé ina
bharthannacht bháistí amuigh.

Ceol sa Lab
NÍ raibh aon sánas ar an mbáistigh
oíche Dé Sathairn ach oiread nuair a
thug cailín aitiúil, Muireann Nic
Amhlaoibh, féasta ceoil agus
amhrán duinn sa Lab sa Daingean.
Bhí triúr de phór Connachtach, beirt
acu gur de dhúchas Ros Cománach
iad, ina teannta. Ba iad an triúr ná
Seán Wynne, gur banaltra síceo-
laíochta é, ar an bhfeadóig mhór,
Seán McEvoy ar an  bheidhlín, gur
síceolaíocht a ghairm eile beatha,
agus Seán Blake, giotár agus fliúit
mhór, fear atá ag obair le Cumann
Píobairí Uileann Éireann.

Thug gach duine acu cuntas ar cé a
chum na poirt má bhí san ar eolas

MUMHAIN
NUACHT

Seoltar scéalta chuig:
nuacht@gaelsceal.ie

Willie O'Dea TD, leis an dalta Shane Kelly ón gcúigiú bliain i nGaelcholáiste Luimnigh. Tá an scoil i ndiaidh aitheantas
buan a fháil ón rialtas. Féach scéal iomlán ar lch 30.

acu, an scéal a bhain leo agus cá
bhfuaireadar iad. Thagair Muireann
don bhfile Aindrias Mac Craith (An
Mangaire Súgach) agus conas mar a
bhí air bogadh as a bhaile dúchais de
thoradh aoire a chum sé fé dhaoine
aitiúla, ach go mór mhór de thoradh
phusantacht an tsagairt pharóiste. 

Dála an scéil nuair a cailleadh an
sagart úd d’fhill Mac Craith abhaile
mar gurbh fhear socair sólásach an
sagart nua.

Bheadh aithne fhorleathan ar
Mhuireann gur ó Dhún Chaoin di.
Iníon í d’Fheargal Mac Amhlaoibh,
bheileadóir cumasach, agus Áine
Moynihan , aisteoir agus file.

Thuill Muireann clú ar dtúis le linn
di bheith leis an ngrúpa ceoil ‘Danú’
mar gur bhuadar Gradam Ceoil
Phobail na bliana BBC 2 sa bhliain
2004. 

Bíonn sí ag seinnt, ag múineadh
ceoil agus ag amhránaíocht
coitianta. An-oíche agus slua breá
ainneoin an doininn. 

Sa Chistin
TIGH bothántaíochta na bhfear ba ea
tigh An Mháirtínigh i mBaile Uí
Bhoithín i bparóiste Mhárthain faid a
mhair Peaidí Sheáin Mháirtín, a
d’éag 1969. Roinnt blianta ó shoin
cheannaigh Felicity, Gaeilgeoir
cumasach, agus a céile Wilf Judde,
saineolaí ceoil, an tigh agus é go
láidir ina gceann an bhothántaíocht
a lonnú go beo arís sa tigh. Bothán-
taíocht an cheoil a bheadh i gceist.

Oíche Dé Domhnaigh bhí ceithre
cheoltóir déag ag baint pramsaí as
máithreacha an tí. Bhí beirt ógánach
ag seinm – Jeaic Ó Grífín ó Bhaile Uí
Bhoithín gur léir go bhfuil
sárthuiscint agus máistreacht aige ar
an bpianó agus Máirtín Ó Gormáin
ón nGlaise Bheag ar an bhfeadóig
stáin agus ar an gcairdín pianó. Bhí
dhá bheidhlín, dhá chonsairtín,  trí
fheadóg mhóra, dhá chairdín pianó
agus cheithre fheadóg stáin ag ciorrú
na hoíche. 

Bhí Máire Ní Bheaglaoi, aoi na
hoíche, ag seinnt agus ag casadh
amhrán. Aithrisíodh dánta, ceann
deas ó Bhean an Tí agus óladh té
láidir . 

Féile na 
Bealtaine 
LEANFAIDH Féile na Bealtaine an
múnla céanna nó gairid go maith dó
fé mar a bhí fé stiúir an Dr. Mícheál Ó
Fionnáin trócaire air, a fuair bás le
déanaí.

Ag cruinniú sa Daingean an
tseachtain seo tugadh moladh fé
leith do Mhícheál agus bhí nóiméad
ciúnais in ómós dó.

Ba léir go raibh baill an choiste ar a
bhfuil breis agus fiche duine, ó
cheann ceann na leithinise, an-sásta
go raibh an Dr Peadar Ó Fionáin, mac
Mhichíl, sásta an chathaoir a ghla-
cadh. Roghnaíodh Mícheál Ó
Coileáin mar O.C.P. agus aontaíodh
go mbeadh triúr eile ag réiteach cláir
don gcéad chruinniú eile. 

San idirlinn roghnaíodh Maria Ní
Mhurchú le taispeántas gearr scan-
nán a eagrú rud atá sí a dhéanamh

go héifeachtach le roinnt blian. Aon-
taíodh go mbeadh ceathrar i mbun
eagar an Fhóraim Pholaitíochta atá
ar gach clár beagnách ón tús, sé
bliana déag ó shoin. Táthar ag súil, a
dúirt Mícheál Ó Coileáin, go mbeidh
a chúram féin agus a chúinne féin ag
gach ball don gcoiste ag deireadh an
chéad chruinnithe eile.

An tseachtain chéanna beidh an
Fhéile Pan Cheilteach sa Daingean
agus meastar go bhfuil coiste Fhéile
na Bealtaine ana-shásta
comhthuiscint agus comhoibriú a
bheith idir an dá dhream. Ní oir-
feadh sé d’aon duine dúradh, go
mbeadh siad ag teacht trasna ar a
chéile. 

Measadh leis go raibh cúpla duine
bainteach leis an dá fhéile. Mar sin
an mbeidh dhá fhéile againn ag
comhoibriú le chéile agus dhá oscailt
acu le go leanfadh an dá dhream mar
a bhí tar éis na mórfhéile seo? 

‘Bead ag foghlaim’, arsa an Dr.
Peadar Ó Fionnáin, ‘ach táim cinnte
mar go bhfuil na crainn taca ar fad a
bhí ar an gcoiste anuiridh agus
roimhe sin, ann fós. Mar sin ní beidh
aon teip orainn,’ ar sé. 

Dar leis gur dócha go gcaithfear
fuinneadh d’réir na mine ó thaobh
airgid i mbliana, ‘mar ainneoin cé
chomh maith is a bheidh an fhéile
bheadh gannchúis airgid in go leor
áiteanna ná raibh cheana. ‘Tuigimíd
sin’, ar sé, ‘ach déanfam gach
dícheall ar fhéile den scoth a eagrú’.

Ó hAoláin sa
Daingean
BEIDH Pádraig Ó hAoláin sa
Daingean anocht Dé hAoine, mar a
bhfuil ócáid á heagrú ag foireann an
Údaráis ansúd don sár-
IarPhríomhfheidhmeannach ar
Údarás na Gaeltachta.

Dúirt ball don bhfoireann go raibh
ana-mheas ag cách, go mór mhór iad
féin, ar Phádraig agus go rabhadar
ana-shásta go raibh sé abalta teacht
ina measc.

An mó Príomhfheidhmeannach,
nó iar-Phríomhfheidhmeannach, go
mbeadh oiread de mheas air agus atá
ag a fhoireann ar an Aolánach. Ní
bheadh mórán.

Sa Bháistigh
DIA go deo linn, ach níl aon teora
leis an misneach atá ag daoine
áirithe. Má bhí cuma na lipín báite
orthu siúd a ghlac páirt sa tsiúlóid a
d’eagraigh Operation Transforma-
tion agus Pairtnéireacht Spóirt Chiar-
raí, a bhí sa Daingean ar an Satharn
fliuch gaofar seo caite, ní raibh, ba
léir, aon bheann ag a bhformhór mór
ar an anaithe. 

Thugadar siúlóid 3.3 km de Shlí na
Sláinte orthu féin. Ní hé go raibh
daoine áirithe agus a dteanga
amuigh le saothar, ach bhí lucht an
tsaothair agus scata dos na daoine
ceolmhara sa chlibirt. 

Más fíor do chardálaithe
mioscaiseacha, bhí scata ann mar go
raibh ceamaraí teilifíse ar an láthair.
N’fheadar! 

Bheadh a bhformhór ann pé acu
ceamaraí ann nó as.

Plean agus
Oifigeach 
Forbartha do
Chumann Peil
Gael na mBan
Chúige
Mumhan
Seán Ó Loingsigh

TÁ plean forbartha straitéisigh le lea-
gadh amach ag Cumann Peil Gael na
mBan do Chúige Mumhan mar
chuid de chlár nua-chóirithe atá á
chur i gcrích ag an gcumann faoi
láthair.

Beidh plean náisiúnta sé bliana á
sheoladh ag Cumann Pheil na mBan
go luath agus tá plean trí bliana 2011–
2014 beartaithe do Chúige Mumhan. 

Mar chuid den chlár tá post nua
mar Oifigeach Forbartha á thairiscint
ag an gcumann i gCúige Mumhan do
dhuine cáilithe a bheidh lonnaithe
sa Chúige.

Beidh an té a cheapfar freagrach as
plean forbartha straitéiseach a
chruthú agus a chur i bhfeidhm do
chúige agus do chaontaetha na
Mumhan i gcomhar leis an
gComhairle Chúige agus leis an
Oifigeach Fhorbairt Cluichí Náisiún-
ta de chuid Chumann Peil Gael na
mBan.

Deir Cumann Pheil na mBan
Chúige Mumhan go bhfuil post
Oifigeach Forbartha na Mumhan
ríthábhachtach mar chuid den
phróiseas nua-chóirithe atá ar bun
ag an gcumann.

Caithfidh taithí bliana maidir le
treanáil agus forbairt chluichí i
gceann des na trí bliana deireanacha
a bheith ag an iarrthóir a roghnófar,
chomh maith le sár-scileanna IT
agus cáilíocht tríú leibhéal in ábhar
iomchuí.

Is an Aoine seo chugainn an 28
Eanair an sprioc–dháta maidir le
hiarratais agus is féidir breis sonraí
maidir leis an bpost d’fháil ón
Oifigeach Fhorbairt Chluichí
Náisiúnta Paula Prunty i gcean-
ncheathrú Pháirc an Chrócaigh ag
01-8363156 nó ag paula@ladiesgael-
ic.ie.

Idir an dá linn bhí a gcruinniú cinn
bhliana (AGM) ag Cumann Peil na
mBan Naomh Abán i mBaile Bhúirne
an deireadh seachtaine seo caite.

Ag cruinniú ginearálta cinn
bhliana Chumann na bhfear agus ar
uile de chuid Naomh Abán le déanaí
cuireadh in iúl go raibh deacracht
maidir le suim na gcailíní sna déaga
deireanacha a choimeád sa pheil,
agus tugadh le fios chomh maith go
raibh roinnt oifigigh chun éirí as
coiste chumann na mban.

De thoradh an fhocail a scaipeadh
go raibh Cumann na mBan Naomh
Abán i mbaol scoir, d’fhreastail níos
mó daoine, thart ar 50, ar chruinniú
cinn bhliana na mban ná an 30 duine
a d’fhreastail ar AGM Naomh Abán
go ginearálta an Domhnach roimhe

sin. Toghadh na hoifigigh seo a
leanas ar choiste Chumann Peil na
mBan Naomh Abán don bhliain seo
chugainn: Cathaoirleach agus Ion-
adaí Choiste Mhúscraí Fionnbarra Ó
Murchú, Leaschathaoirleach Billy Ó
hÉalaithe; Rúnaí Karen Ní Chatháin,
Leasrúnaí Ruth Ní Riada; Cisteoir
Aisling Ní Chróinín; Oifigeach Óige
Michelle Ní Mhurchú; Oifigigh
Caidrimh Phoiblí Siobhán Ní
Bhuachalla (-agus Ionadaí Choiste
an Chontae) agus Máire Uí Chatháin;
agus Cláraitheoir Gemma De Faoite.
Beidh traenálaithe dos na fóirne
éagsúla á gceapadh ag cruinniú
coiste a reachtálfar an Satharn so i
mBaile Bhúirne.

Cathair Chorcaí

Ballraíocht
Gael-Taca
2011
Róisín Ní Éalaí

TÁ Gael-Taca ag fáiltiú anois roimh
bhaill nua do 2011. Cosnaíonn ball-
raíocht €15 nó €10 do mhic léinn
chun clárú leo ar feadh na bliana. Is
éard a fhaightear le ballraíocht Gael-
Taca ná eolas reatha ar shaol na
Gaeilge ar fud chathair agus chontae
Chorcaí. Tá sonraí teagmhála Gael-
Taca ar fáil ar www.gael-taca.com nó
glaoigh ar 021 4310841.

Is é seo a leanas mana Gael-Taca:
“Eagras neamhspleách neamhpho-
laitiúil é Gael-Taca, le dearcadh
dearfach i leith na teangan. Cuid
bhunúsach dár bhféiniúlacht féin is
ea an Ghaeilge agus cuirimid
romhainn dea-thoil a chothú don
Ghaeilge trínár gcuid oibre. Beocht
na teanga a léiriú, sin is mian linn.”

Is é seo a bhí le rá ag Oifigeach For-
bartha Gael-Taca i leith ballraíocht a
fháil leo:

“Tá Gael-Taca maoinithe ag Ciste
na Gaeilge tríd an Roinn Gnóthaí
Pobail, Comhionannais  agus
Gaeltachta. Coinníoll a bhaineann
leis an maoiniú sin ná go gcaithfidh
Gael-Taca méid áirithe airgid a bhail-
iú muid féin. Tugann Comhairle

Chathrach agus Contae Chorcaí
deontas dúinn agus cabhraíonn sín-
tiúis na mball go mór linn airgead a
bhailiú. Nuair a chláraíonn duine
linn, téann a chuid airgid díreach ar
son cur chun cinn na Gaeilge i gCor-
caigh agus is mór an chabhair dúinn
é sin,” a deir Áine Ní Shléibhín,
Oifigeach Forbartha, Gael-Taca. 

Uibh Ráthach

Éigse na
Brídeoige
2011
Róisín Ní Éalaí

BEIDH Éigse na Brídeoige 2011 ar
siúl don naoú bliain as a chéile in
Uíbh Ráthach ar an 4-6 Feabhra. 

Beidh an Éigse ag comóradh na
Mílísigh a d'fhág Galicia na Spáinne
agus a tháinig i dtír i mBá na Sceilg
de réir na seanscéalta. 

Is éard a bheidh ar siúl ná léachtaí,
ceol, rince agus léachtaí le cuairteoirí
ó Galicia agus muintir Uíbh Ráthaigh
ar feadh deireadh seachtaine na
Brídeoige.

“Dírímid gach bliain ar ghné éigin
de shaíocht agus cultúr Uíbh
Ráthaigh. I mbliana beimid ag díriú
ar theacht na Milíseach, na céad
Gaeil, go hUíbh Ráthach. Thángadar
ó Galicia na Spáinne, agus is i mBá
na Sceilg a thángadar i dtír. Bádh
cuid acu in eachtraí éagsúla timpeall
an chósta seo. 

Tháinig Aimhirghín, file, slán agus
nuair a leag sé a chos ar thalamh
d’aithris sé a dhán chlúiteach ‘ Mé
gaoth ar muir. Beidh cainteoirí ó
Galicia i láthair agus pléifear gnéithe
éagsúla den nasc idir an dá thír.” a
deir eagraithe an Fhéile.  Beidh
aoichainteoirí ag teacht ón Spáinn ó
“The Amergin Institute of Irish Stud-
ies”, in Ollscoil Coruña, Galicia. Is
iad na praghsanna ná €5 isteach ag
léacht, €25 de Thicéad Deireadh
Seachtaine agus €15 isteach ag ceol-
choirm amháin. Tá eolas ar fáil ó
Fíona de Buis ag
fdebuis@eircom.net.

Beidh Éigse na Brídeoige ar siúl don naoú bliain déag as a chéile in Uíbh
Ráthach idir an 4-6 Feabhra. Beidh an Éigse ag comóradh na Mílíseach a
d'fhág Galicia na Spáinne agus a tháinig i dtír i mBá na Scealg de réir na sean-
scéalta. Beidh léachtaí, ceol, rince agus caibidil le cuairteoirí ó Galicia agus
muintir Uíbh Ráthach ar siúl ar feadh dheireadh seachtaine na Brídeoige.
Tuilleadh eolais: Fíona de Buis 0872931463



Tír Eoghain

Deireadh leis
na ‘Tinneys’?
Anton Mac Cába

TÁ imní ar phobal an tSratha Báin i
dTír Eoghain faoi chuid tháb-
hachtach d’oidhreacht an bhaile. Tá
na dealbha na ‘Tinneys’ le bogadh ar
mhaithe le tógáil an débhealaigh nua
A5 ón teorainn go Doire.

Dúirt Michelle Canning,
eagarthóir an ‘Strabane Chronicle’,
gur cuid d’fhéiniúlacht an bhaile iad
na ‘Tinneys’. “Tá siad fite fuaite tríd
an bhféiniúlacht,” ar sise. “Ar
bhealach, is iad a thugann sain-
mhíníú ar an Srath Bán. Tá daoine
iontach bródúil astu.”

Rinne nuachtán s’aici vox pop ar
na sráideanna. Dhiúltaigh daoine do
mholadh ar bith go mbogfaí na ‘Tin-
neys’. “Tá siad den bharúil go bhfuil
(na dealbha) lonnaithe ag ball
straitéiseach,” ar sise. “Is iad na
chéad rudaí iad a chuireann daoine
in aithne don Srath Bán, daoine nach
bhfuil eolas ar bith acu ar an bhaile.”

Tógadh na cúig dealbha leateibí in
2000. Tá siad lámh le timpeallán ar
an bhóthar mór ar imeall an bhaile.
Beirt damhsóir, fidléir, flúiteadóir
agus drumadóir atá ann. Is minic
geansaithe Thír Eoghain orthu le
linn shéasúr na peile.  Ba é an t-
ealaíontóir Maurice Harron a rinne
iad. Coimisiún Forbartha an tSratha
Báin agus Leifir a mhaoinigh.
‘Cuirtear tús leis an damhsa’ an t-
ainm oifigiúil atá orthu, ainm nach
mbaintear riamh úsáid as. 

Dúirt urlabhraí thar ceann na
Roinne Forbartha Réigiúnaí go
mbeadh suíomh na dTinneys de
dhíth ar feadh tamaill le hobair
tógála a éascú. “Tá an tSeirbhís
Bóithre i dteangmháil leis na con-
raitheoirí a ceapadh, agus le
Comhairle Ceantair an tSratha Báin,
maidir le modhanna tógála a d’fhág-
fadh nach mbeadh sé riachtanach na
dealbha a aistriú,” ar sise.

Béal Feirste

Glór na Móna
réidh don 
Earrach
Meadhbh Ní Eadhra

SEOLFAR Clár an Earraigh de chuid
Ghlór na Móna i mBéal Feirste Dé
Máirt beag seo, an 25 Eanáir. Beidh
an seoladh oifigiúil ar siúl ag 7 a
chlog oíche Dé Máirt ag Teach na
Móna, in aice le Gaelscoil na Móna.
Beidh ceol traidisiúnta agus sólaistí
ar fáil ag an ócáid. Mar chuid den
seoladh, bronnfar teastais ar Rang
2010 as an obair a rinne siad i rith na
bliana, agus tabharfar deis do
dhaoine clárú do ranganna agus cúr-
saí an Earraigh fosta. Chomh maith
leis sin, beidh eolas ar fáil faoi
imeachtaí Ghlór na Móna, faoi na
dianchúrsaí, na turais, na léachtaí,
faoin gCumann Óige agus mar sin
de. Tá fáilte roimh chách! 

An Dún

Cumann
Gaelach Leath
Chathail 30
Bliain d’Aois
Meadhbh Ní Eadhra

TÁ Cumann Gaelach Leath Chathail
le dinnéar speisialta a eagrú le 30 bli-
ain d’obair an Chumainn a cheil-
iúradh. Déanfar an leabhar atá scrío-
fa ag Marcas Mac Ruairí, ‘Déanfaidh
May an Tae’, a insíonn scéal an Chu-
mainn, a sheoladh go hoifigiúil ag an
ócáid. Beidh an dinnéar sa Red Brick
ar Shráid an Mhargaidh i nDún
Pádraig ar 28 Eanáir 2011. Ó
bunaíodh é in 1980, tá Cumann
Gaelach Leath Chathail mar chuisle
do phobail na Gaeilge i gceantar
Leath Chathail ar chósta an Dúin.
Eagraíonn sé imeachtaí sóisialta

agus ranganna Gaeilge agus bhí baill
an Chumainn lárnach i mbunú na
naíscoile agus na Gaelscoile áitiúla.
Tuigtear go mbeidh slua mór ag an
ócáid agus go leor iar-bhaill den
Chumann ag glacadh na deise bual-
adh le seanchairde. Cosnaíonn ticéid
£20 an duine agus tá siad ar fáil ó
oifig an Chumainn. Moltar dóibh
siúd ar mhaith leo freastal ar an
imeacht ticéid a cheannach a luaithe
agus is féidir mar nach bhfuil ach
líon teoranta acu ann.

Scéalta Thír Chonaill

Fear os
comhair na
cúirte inniu
de bharr 
ionsaithe
gnéis
Eoin Mc Garvey

TIOCFAIDH fear ina chuid caogaidí
os comhair na cúirte i Leitir
Ceanainn inniu (Dé hAoine) agus é
cúisithe as ionsaithe gnéis ar chei-
thre ghasúr thar thréimhse cúig
bliana déag.

Tá an fear, gur as iarthar Dhún na
nGall dó, cúisithe as 84 cúis d’ion-
saithe gnéis ar na gasraí – déagóirí –
idir mí Iúil 1990 agus Eanáir 2005. Ní
thig an fear a ainmniú ná a rá cén
pháirt d’iarthuaisceart an chontae
arb as dó le cosaint a thabhairt do na
gasraí.

Tá an fear cúisithe chomh maith
as gunna bheith ina sheilbh gan
cheadúnas ar an 6ú Meitheamh anu-
raidh.

Tháinig an fear os comhair Chúirt
Dúiche Leitir Ceanainn níos luaithe
an tseachtain seo agus cuireadh siar
faoi choinneáil é nuair nach ndear-
nadh iarratas ar bhannaí. Ceadaíodh
comhairle dlí dó.

Thug an Garda Denis Cassidy le
fios don bhreitheamh Seamus Hugh-

es gur cúisíodh é ag Stáisiún Gardaí
na nGleanntach maidin Dé Luain
sular tugadh chun na cúirte é. Thug
an Cigire Sylvie Henry le fios go
bhfuil cead tugtha ag Stiúrthóir na n-
Ionchúiseamh Poiblí an fear a chur
chun tosaigh do thriail sa Phríomh-
Chúirt Choiriúil agus dúirt go raibh
an leabhar fianaise á ullmhú faoi
láthair.

Ar an drochuair ní inniu ná inné a
bhris scéalta fá ionsaithe gnéis in
iarthuaisceart an chontae. Tá sealan-
na caite sa phríosún ag suas le deich-
niúr as an iarthuaisceart le thar scór
bliain de bharr ionsaithe gnéis ar
pháistí. Tá a mbunús ar ais i measc
an phobail sa chontae agus i gcean-
tair eile agus duine amháin acu ina
chónaí i nGlaschú áit a bhfuil daoine
sa cheantar ina bhfuil sé ag léiriú
imní.

Deireadh
seachtaine na
Gaeilge i Rann
na Feirste
Eoin Mc Garvey

TÁ sé fograithe an tseachtain seo go
mbeidh Deireadh Seachtaine na
Gaeilge á reáchtáil i Rann na Feirste i
mbliana ón 4ú go dtí an 6ú Márta
agus gur in Áislann úr Rann na
Feirste a bheas na himeachtaí á
reáchtáil.

Ar ndóigh bíonn béim mhór ar
imeachtaí agus comórtais Ghaeilge
le linn an deireadh seachtaine agus
is mar an gceanna a bheas cúrsaí i
mbliana.

Beidh an mórchomórtas ‘abair
amach’ ar súil in Áislann Rann na
Feirste i rith an lae ar an 5ú Márta.
Beidh sé rannóg sa chomórtas,
naíonraí, naíonáin, rang 1 agus 2,
rang 3 agus 4, rang 5 agus 6, agus
meánscoileanna ón chéad bhliain go
dtí an idirbhliain. 

Ta dhá roinn i ngach rannóg –
bunghrád agus ardghrád. Is do
pháistí nár bhain duais an bunghrád,
agus is do pháistí a bhain duais an t-
ardghrád. Beidh rannóg chomh

Seoltar scéalta chuig:
nuacht@gaelsceal.ie

76 acra talaimh ceannaithe
ag IT Leitir Ceanainn
Danny Brown

TÍR CHONAILL - Tá €8 mil-
liún caite ag Institiúid Teicneo-
laíochta Leitir Ceanainn le 76 acra
talaimh sa bhaile a cheannach
agus tá pleananna acu cur go mór
leis an choláiste.

Fá láthair, tá 3,000 dalta ag
freastal ar an choláiste agus tá sé
mar aidhm ag an Institiúid fás 25%
a dhéanamh thar thréimhse chei-
thre bliana. Rachaidh an ceannach
seo giota maith den bhealach leis
na pleananna sin a chur i gcrích.

Bhí gearáin ó dhaoine a bhfuil
cónaí orthu in aice leis an choláiste
faoin easpa spásanna páirceála a
bhíonn ar fáil acu i rith an lae de
thairbhe ganntanas carrchlósanna
sa cheantar agus meastar go
rachaidh carrchlós isteach sa
phíosa talaimh is lú a cheannaigh
siad an tseachtain seo.

Tá dhá phíosa talaimh i gceist.
Ba le Feidhmeannacht na Seirb-

híse Sláinte léab 66 acra in aice le
timpeallán Chnoc na Móna agus ba
le Terry McEniff, iar-Chomhair-
leoir de chuid Fhianna Fáil, agus

Peter Coyle, iar-chléireach an
bhaile, an léab is lú deich n-acra
trasna an bhóthair ón choláiste ar
Bhóthar an Chalaphoirt.

Nuair a ardaíodh ceist faoi na
daoine ar leo an píosa deich n-
acra, dúirt an Tánaiste agus Aire
Oideachais, Máire Ní Chochláin, go
ndearnadh gach rud mar is ceart sa
cheannach. Tá rún ag an choláiste
páirceanna spóirt agus saotharlan-
na a thógáil le riar do na daltaí úra
a bhfuil siad ag súil leo agus le
faoiseamh a thabhairt dá gcuid
comharsan ó thaobh páirceála de.

Gardaí agus oifigigh dhóiteáin ag teach na tragóide
dóiteáin in Kerrytown in aice le hAnagaire, Dún na
nGall an tseachtain seo caite. Fuair Nellie Rodgers
bás agus tugadh a deartháir chuig Ospidéal Ghin-
earálta Leitir Ceanainn. (Pic. Eoin Mc Garvey)

maith do dhánta nua-chumtha agus
bronnfar trí dhuais i ngach roinn,
trófaithe agus boinn do bhunghrád,
corn agus boinn d’ardghrád. 

Bronnfar trí phríomhdhuais ar an
lá, corn Phrionsias Mhic Grianna don
dán nuachumtha is fearr,  corn Shéa-
muis De Faoite don duine is fearr sa
bhunghrád, agus an phríomhdhuais,
Corn Mhicí Sheáin Neill, do buaiteoir
Abair Amach 2011. 

Beidh comórtas ‘abair leat’
scéalaíochta agus dánta do dhaoine
fásta ar siúl oíche Shathairn an 5ú
Márta ag 7.30 in Áislann Rann na
Feirste. 

Thug Bríd Anna Ní Bhaoill le fios
do Gaelscéal  go bhfuil siad ag súil le
deireadh seachtaine maith agus
neart iomaíochta sna comórtais.
Thug sí le fios go bhfuil go dtí an 19ú
Feabhra le hiarratas a chur isteach ar
na comórtais. Tá tuilleadh eolais
agus foirmeacha iarratais le fáil ach
teagmháil a dhéanamh le Bríd Anna
ag bridannanibhaoill@yahoo.ie nó
Coiste Chlub Óige Rann na Feirste,
Anagaire, Tír Chonaill ag (087)
9158205.

Brabús le
déanamh ar
pheitreal cois
teorann
Anton Mac Cába

RINNE ceann de na stáisiúin pheitril
is mó cois teorann brabach
€7,838,241 sa bhliain is deireanaí.
Rinne Daly Brothers (Lifford) an
brabach sa bhliain go dtí an 31ú
Márta anuraidh, de réir cuntas a
comhdaíodh san Oifig Um Chlárú
Cuideachtaí. Ba laghdú sin ó
€8,040,908 sa bhliain roimhe.

Rinne an comhlacht an brabach
mar go mbíonn tomhaltóirí ag teacht
ón Tuaisceart. Is le Daly Brothers
(Lifford) Daly’s Service Station. Tá
sin ar an Leifear i nDún na nGall,

thart ar 500 slat ón teorainn le Tír
Eoghain, agus míle ó lár an tSratha
Báin. Tá 18 caidéal sa stáisiún. Dúirt
urlabhraí gurb as an Tuaisceart do
thart ar 50% de na custaiméirí.

Níl anois stáisiún peitril ar an
tSrath Bán, an dara baile is mó i dTír
Eoghain. Dhruid an ceann deire-
anach naoi mbliana ó shoin de bharr
iomaíochta ón Deisceart.

Is fiú do thiománaithe tuais-
ceartacha dul ó dheas. Go bhfios do
Ghaelscéal, is é £1.25.9 an líotar (nó
€1.50) an praghas ís isle ar líotar
peitril ó thuaidh, agus £1.29.9 (nó
€1.55.8) an praghas is ísle ar líotar
díosail. Dé Máirt, ba é €1.42.9 a bhí ar
líotar peitril ag Daly’s, agus €1.37.9 ar
líotar díosail.

€5,000,000
caillte ag
River 
Newspapers
Holdings
Anton Mac Cába

CHAILL River Newspapers Holdings
€5,091,395 sa bhliain 2009, de réir
cuntais a comhadaíodh leis an Oifig
Um Clárú Cuideachtaí. Ba mhéadú
sin ó €3,365,175 sa bhliain 2008.

Tá sin ina mháthair-comhlacht ag
Rivermedia. D’fhoilsíodh sin 11
nuachtán ar fud na tíre. Druideadh
seisear le cúpla bhliain. Níl fágtha
ach an Derry Post, Derry News, Irish
Times, Letterkenny Post agus Done-
gal Post.

Tá nóta ó na cuntasóirí leis na
cuntais. Deir siad go bhfuil ‘éigin-
nteacht bhunúsach’ ann, a
chaitheann amhras ar
inmharthanacht an chomhlachta. Tá
€5,686,853 dlite ag comhlachtaí eile
sa ghrúpa “go bhfuil deacrachtaí
suntasacha trádála acu ar fad” do

River Newspapers Holdings. Dá
bharr, is féidir nach bhfaighidh an
comhlacht an t-airgead ina iomláine.  

Léiríonn cuntais eile a comh-
daíodh na deacrachtaí atá ag comh-
lachtaí eile sa ghrúpa. Chaill River
Newspapers Letterkenny €3,829,
266 i 2009, méadú ó €172,974 an
bhliain roimhe. Foilsíonn sin an Let-
terkenny Post.  

Chaill River Newspapers South
Donegal €1,591,541, méadú ó
€573,010 an bhliain roimhe. Foil-
síonn sin an Donegal Post

Is comhfhiontar é River Media idir
an Irish News agus beirt fiontraí ,
Tim Collins agus Pádraig O’Dwyer. 

Déanann an Irish News an cúig
nuachtán atá fágtha a chlób-
huaileadh i gclólann s’aige.

Brian Friel
ainmnithe
mar phearsa
Thír Chonaill
na bliana
Eoin Mc Garvey

TÁ an drámadóir Brian Friel ainm-
nithe an tseachtain seo mar phearsa
Thír Chonaill 2010 ag Cumann Thír
Chonaill i mBaile Átha Cliath, an
chead uair a bronnadh an gradam ar
dhuine nár rugadh sa chontae.

Bronntar gradam Phearsa Thír
Chonaill na Bliana gach bliain ar
dhuine a bhfuil cuid mhór déanta
aige nó aici don chontae. Anuraidh
ba ar Mhairéad Ní Mhaonaigh ón
ghrúpa Altan a bronnadh an gradam. 

Bhí i gcónaí polasaí ag Cumann

Thír Chonaill go gcaithfidh an duine
a bheadh á ainmniú don ghradam
bheith as an chontae ó dhúchas. 

Rugadh Brian Friel, 82, ar an
Ómaigh i gContae Thír Eoghain ach
bhog sé go Tír Chonaill in 1966 lena
theaghlach. Tá an mhórchuid den
scríobh atá déanta ag Friel thar na
blianta dírithe ar Dhún na nGall, ina
measc an drama agus an scannán
‘Dancing at Lughnasa’. 

Ba in 1978 a chuir Cumann Thír
Chonaill tús leis an ghradam seo a
bhronnadh agus ba ar an Athair
James Mc Dyre a bronnadh an
gradam an bhliain sin. As an 32
duine ar bronnadh an gradam orthu
ó shin ní raibh ach ceathrar ban ina
measc – Mairéad Ní Mhaonaigh, an
ceoltóir Margo Uí Dhónaill, Bríd
Rodgers agus an t-aisteoir Áine Nic
Giolla Bhríde as Gaoth Dobhair nach
maireann. I measc na mbuaiteoirí
eile bhí leithéidí Daniel O’Donnell,
an Dr Joe Mulholland, Sean Ó
hEochaidh, an t-aisteoir Sean Mc
Ginley agus an t-iarrTheachta Dála
Paddy Harte.

Dúirt urlabhraí thar ceann Chu-
mann Thír Chonaill go dtuigeann
siad nach duine de bhunadh an
chontae é Friel ach go bhfuil sciar
maith dá shaol caite aige sa chontae
agus mórán dá chuid oibre ag baint
leis an chontae. 

Déanfar an gradam a bhronnadh
ar Friel ag mórócáid Chumann Thír
Chonaill in Óstán an Burlington i
mBaile Átha Cliath ag tús mhí an
Mhárta.

Brian Friel sa Gaiety. (Pic. James
Horan/Photocall Ireland)

Cuireadh ceist ar
fhear amháin maidir
le oibríocht sciúrtha
díosail in aice le Car-
raig Mhachaire Rois,
Co. Mhuineacháin.
Rinne Oifigigh de
chuid Oifig na
gCoimisinéirí Ion-
caim le cúnamh ó na
Gardaí, ruathar ar an
bhfoirgneamh agus
d’aimsigh siad an áis
i rith na seachtaine.
Ceaptar go sciúrtar 3
m hilliúin lítear de
dhíosal in aghaidh
na bliana ar chostas
beagnach €2
mhilliún don rialtas.

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ciara Diver, Ciara Greene, Emma Moore agus Megan McFadden mar chait sa seó bliantúil,
McCafferty Dancing school, in Amharclann an Grianán, Leitir Ceanainn an Domhnach seo
caite. Bhí os cionn 90 gasúr ó Iarthar Dhún na nGall bainteach leis an seó.  (PIC. EOIN MC GARVEY)

Antoine Ó Coileáin
(Príomhfheidhmeannach Gael
Linn), Mícheál Ó Muirthile,
Aodán Ó Braonáin, Philip
Caswell (BHP Insurances)
agus Séamus Ó Loirgneáin. Is
iad foireann CLG Chlár
Chlainne Mhuiris, Co. Mhaigh
Eo curaidh nua BUILLE FAOI
THUAIRIM, an quizchlár
Gaeilge ar RTÉ Raidió 1. Ar an
bhfoireann bhí Aodán Ó
Braonáin, Séamus Ó
Loirgneáin agus Mícheál Ó
Muirthile,  agus bhí géar-
choimhlint eatarthu agus
foireann Na Cnocadóirí ó
Bhaile Átha Cliath (Eimear Ní
Mhéalóid, Déaglán Ó Néill
agus Criostóir Ó Dubhchoin) i
gCraobh na hÉireann a crao-
ladh Dé Sathairn seo caite (15
Eanáir).  Ní raibh ach dhá
mharc idir na foirne ar
deireadh agus bhí sceitimíní
ar fhoireann Mhaigh Eo tar éis
a mbua! BHP Insurances a
rinne urraíocht ar na
duaiseanna arís i mbliana.
Bhronn Philip Caswell ón
gcomhlacht sin dearbháin
saoire de luach €750 ar gach
duine den fhoireann a
bhuaigh agus dearbhán de
luach €500 an duine ar fhoire-
ann Bhaile Átha Cliath a bhí sa
dara háit.

D'éirigh le foireann díospóireachta ó Phobalscoil Chorca Dhuib-
hne (sóisearach) an bua a bhaint amach i gCraobh Réigiúnach
de Chomórtas Díospóireachta Uí Chadhain  i Luimneach le
déanaí. An scoil eile a chuaigh tríd ná Scoil Chuimsitheach
Chiaráin, an Cheathrú Rua, Co. na Gaillimhe.

Mic léinn Acadamh na hOllscolaíochta Gaeilge, Suzanne Ní
Dhéisigh, Mairéad Ní Churraoin agus Orla Ní Chatháin, a bhí ag
Oíche Chluichí Craiceáilte i dTigh an Táilliúra Dé Luain seo caite.

Aoife Nic Gairbheith, Georgia Fry, Aideen Meehan agus
Emma Ní Bhaoill ar an stáitse le linn sheó bliantúil ghrúpa
damhsa Mhic Eamharcaigh as iarthuaisceart Thír Chonaill
in Amharclann an Grianán i Leitir Ceanainn an deireadh
seachtaine seo caite. Ghlac níos mó ná 90 páiste páirt sa
seó damhsa. (Pic: Eoin Mc Garvey)

Oifigeach na Mac Léinn Acadamh na hOllscolaíochta Gaeilge,
Louise Ní Dháibhéid, agus Daithí Ó Riain a bhí ag Oíche
Chluichí Craiceáilte i dTigh an Táilliúra Dé Luain seo caite. 

‘An Toxic Taoiseach’
Caith vóta mas gá, ach ní do pholaiteoir

Dónall Mac Giolla Chóill 

Tá sé socraithe faoi
dheireadh mar sin, beidh
Brian Cowen againn cúpla
seachtain (nó mí de réir
an té a chreideann tú) mar

Thaoiseach, Uachtarán ar Fhianna
Fáil agus Aire Gnóthaí Eachtracha.

Fear gnóthach.
Más rud é gurbh ionann Bertie

agus an ‘Teflon Taoiseach’ is ionann
Brian Cowen agus an ‘Toxic
Taoiseach’.

Ní i bhfad eile a sheasfaidh sé mar
sin ná a mhairfidh sé.

Nuair a bhí mé i bhfad níos óige
bhí mé mar bhall d’Fhianna Fáil.

Ní raibh neart agam air, is é an
tógáil a fuair mé.

Rugadh agus tógadh i dteaghlach
de chuid lucht tacaíochta Dev,
Lemass, Lynch agus Haughey mé.

I mbaile fearainn s’againne bhí
vóta amháin ag Sinn Féin, sin Harry
Beag agus bhí a fhios ag gach aon
duine gur sin mar a bhí, sin an t-ord
nádúrtha agus ní thiocfadh le Dia
féin a athrú.

B’ionann do pholaitíocht agus do
chreideamh ag an am sin, nuair a
mhaígh an dochtúir teaghlaigh s’a-
gainne le mo mháthair lá gur dóiche
go mbeadh sí ag vótáil do Mary
Robinson, dúirt mo mháthair gur
furasta di iompú ina Protastúnach ar
dtús, ansin rinne sí dian-
mhachnamh ar dhochtúir eile a aim-
siú. Sin mar a bhí ag an am, sin an
saol.

Ach tá gach rud athraithe faoin am
seo agus mé á scríobh seo.

D’éirigh mé as cúrsaí polaitíochta
fada ó shin, níor fhóir sé d’iriseoir ná
eagarthóir nuachtáin a bheith feic-
the a bheith claonta i leith páirtí
áirithe dar liom, mar sin ní dhearna
me athnuachan ar mo chárta ball-
raíochta agus rinne me mo sheacht
ndícheall dearmad a dhéanamh ar
na línte agus ar an bhfonn ar ‘Arise
and follow Charlie’.

Níl é d’inchinn agam vóta a
chaitheamh san olltoghchán seo
romhainn, fiú má shíl Teachta Dála
dár gcuid tráth den tsaol go mbeinn i
m’ábhar Teachta mé féin (a leithéid
de mhasla sa lá atá inniu ann dar

liom). Seasaim go mór le tuairim
cara de mo chuid anseo i mBéal
Feirste nuair a deir sí, “Ní chaithim
vóta choíche, ní dhéanann sin ach na
b*st*ird a spreagadh!”

Tá siad ann a déarfadh gurbh iad
údair a mífhortúin féin iad Fianna
Fáil, agus údair easpa fortúin an
chuid eile againn iad chomh maith.

Tá na céadta míle focal scríofa
agus na mílte tuairim tugtha go
nuige seo faoi Fhianna Fáil, an Tíog-
ar Ceilteach agus ansin an Meathlú
Eacnamaíochta atá cosúil leis an
Spealadh Mór sna 20í den chéad seo
caite.

Is iomaí athair atá ag an bhua, ach
tá an teip ina dílleachta.

Bhí gach páirtí, ní amháin Fianna
Fáil, sásta agus níos mó na sásta
freagracht a ghlacadh as ucht an
bhorradh eacnamaíochta, ach nuair
a thit an tóin as an tsaol bhí go leor
amhrasáin eile amuigh ansin ar nós
Lehman Bros.

Ach ní na Teachtaí a shuigh go te,
agus atá ina suí go te, idir phá, phin-
sean agus eile.

“Is ar an duine eile an locht a bhre-
itheamh!” a deir siad mar chosaint.

Tá scéal ár dtíre samhnasach, tá

drochdhóigh orainn, tógfaidh sé na
glúnta orainn éirí ón bpoll seo: trí
fhíric dho-shéanta.

Cé air nó orthu a bhfuil an locht?
Sa chéad áit orainne tréad caorach

a vótáil ar son baicle bithiúnach.
Murach Fianna Fáil agus an

caidreamh mígheanasach s’acu le
lucht baincéireachta, lucht forbartha
maoine, tailte agus tithe, murach
freasúracht spoite, a spothadh mar
gheall go raibh siad sin sa bhád céan-
na (nó sa phuball ar pháirc na rásaí).

Murach na milliúin a cuireadh
amú, a caitheadh le gaoth thar na
blianta, bheadh muid i gceart.

Tá mé sean go leor (nó óg go leor)
le cuimhniú ar na 80í, Haughey agus
FitzGerald.

Ag teannadh na gcriosanna agus
ag caitheamh i bhfad barraíocht.

Ní fiú dul siar ar léinte Charvez nó
Anbacher, ar Goodman nó Dig-Outs,
ar bhinse fiosrúcháin i ndiaidh binse
fiosrúcháin, tá sé suarach go dtig go
leor d’údáir ár dtrioblóide a chur in
aon abairt amháin, gan iomrá ar
pharagraf a chuirfeadh dua agus pár
amú. 

Tá an t-iomrá uilig na laethanta
seo ar Fhianna Fáil agus an míchlú

tuillte acu, ach i mo shúile-se is
ionann uilig iad.

Tá slad agus ár á thuar ag an oll-
toghchán, bíodh sé i mí Feabhra,
Márta, Aibreáin, Bealtaine 7rl., 7rl.,
ach tá cinnteacht amháin ann, cin-
nteacht nach féidir a sheachaint,
beidh rialtas againn.

Beidh rialtas againn nár vótáil
muid dó.

Níor vótáil muintir na hÉireann
don chomhaontas mí-nádúrtha seo
idir FF agus an Comhaontas Glas,
ach tá siad againn.

Siar sna 90í níor vótáil muid don
Chomhrialtas Tuar Ceatha, ach bhí
siad againn. 

Vótálann muid d’ionadaithe ar
bhonn paróiste, agus iad istigh ina
suí go te, socraíonn siad ar cibé rial-
tas a shásaíonn iad féin, ní muidne,
ná bíodh aon mearbhall ort faoi sin.

Faigheann muid an rialtas atá
tuillte againn, agus sin an fáth nach
mbeidh mise freagrach as aon duine
a thoghadh, mar a dúirt mo chara
“Ní chaithim vóta choíche, ní
dhéanann sin ach na b*st*ird a
spreagadh!”

Iareagarthóir Lá Nua is ea Dónall
Mac Giolla Chóill

Seasaim go mór le tuairim
cara de mo chuid anseo i
mBéal Feirste nuair a deir
sí, “Ní chaithim vóta
choíche, ní dhéanann sin
ach na b*st*ird a sprea-
gadh!”

An Taoiseach, Brian
Cowen, lena bhean chéile
Mary. (Pic. Laura
Hutton/Photocall Ireland)

‘Cad a deir sibh?’
Róisín Ní Éalaí 

Mar is eol do
léitheoirí Gaelscéal
a bhíonn ag léamh
scéalta ar shuíomh
an pháipéir

www.gaelsceal.ie, bíonn deis
agaibh bhur dtuairimí a thabhairt
ar na príomhscéalta go seach-
tainiúil. Níl le déanamh ach dul ar
an suíomh gréasáin agus teach-
taireacht a fhágáil faoin scéal agus
tá an seans ansin go mbeidh do
thuairim ar eachtra nó ábhar atá
go mór i mbéal an phobail á foilsiú
againn an tseachtain dár gcionn!
Féach www.gaelsceal.ie chun
scéalta a léamh agus tuairimí

daoine eile a fheiceáil freisin. 
Más rud go bhfuil scéal sa

pháipéar a bhfuil tú ag iarraidh
díospóireacht a dhéanamh air ar
an suíomh, cuir ar an eolas muid!

Chuaigh tuairisc Mheadhbh Ní
Eadhra ar bhradaíl shuíomh an
DUP i gcion ar neart léitheoirí an
tseachtain seo. 

“Fair plé dhon fhear
seo.Cathain a thuigfeas na Gaeil
bochta seo nach mbeidh aon ráth
ar an Ghaeilge go dtí go mbeidh
siad sásta dul i mbun ghnímh
dírigh? Reabhlóid atá de dhíth, ní
na 'committee matings' seo. Hec-
tor mar thaoiseach a deirimse,”  a
deir Michael  Ó Cadhain.

Deir Cormac Mac an Rí, “Bhíos

ag gáire nuair a léigh mé seo. Ba
cheart do Hector obair a
dhéanamh ar chúpla suíomh
eile!”

Ba mhaith an rud é gur léigh
léitheoir amháin scéal Mheadhbh
Ní Eadhra ar Mhícheál Ó Muirc-
heartaigh a bheith ag teacht go
Ceatharlach an tseachtain seo
caite. 

“Is maith an rud gur léigh mé an
scéal seo - chuaigh mé go dtí an
ócáid agus bhí sé ar fheabhas ar
fad!” a deir Caragh. 

Tá an-imní ar léitheoir darb
ainm Máire, i leith thuairisc
Sheáin Uí Churraighín tar éis an
scaoilte mharfaigh  ina bhfuair
seisear bás in Tucson, Arizona

beagnach coicís ó shin. 
“Tá rud eicint iontach scanrúl

faoin chaoi a bhfuil sé chomh
éasca ag daoine dúra a lámha a
leagan ar ghunna. Ag deireadh an
lae is iad na polaiteoirí i Meiriceá
agus an NRA ar cúis leis na báis
tragóideacha seo uile mar nach
bhfuil rialacha níos fearr ann. Mar
a dúirt Chris Rock, dá mbeadh ná
pilleáir níos daoire bheadh seans
níos fearr smacht a choinneáil
orthu! Go bhfóire Dia orthu má
thoghfar Sarah Palin nó a leit-
head,” a deir sí. 

Tá an leabhar 1916 - Seachtar na
Cásca  díolta ag Fearghal Mac Ion-
nrachtaigh le léitheoir amháin tar
éis an léirmheasa a bhí aige i

nGaelscéal an tseachtain seo caite!
Deir Pádraig C, “Níl aon dabht ach
gur thaithnigh an leabhair leis,
cheapfá go raibh 'shares' aige sa
chomhlacht!! Beidh orm é a chean-
nach má tá sé chomh maith sin!”

Má bhíonn aon rud le rá agatsa
bí cinnte do thuairimí a fhágáil
dúinn ar líne! Chomh maith leis
sin, má bhíonn scéal agat ó do
cheantar, cur scéala chugainn ag
nuacht@gaelsceal.ie. Má bhíonn
grianghraif agat seol ag
pic@gaelsceal.ie iad! Ná déan
dearmad bheith i do chara linn ar
Facebook,
www.facebook.com/Gaelsceal
agus lean muid ar Twitter
www.twitter.com/Gaelsceal.

Eacnamaithe sa Dáil?
Conall Ó Móráin 

Thart ar 25 bliain ó shin,
agus mé ag obair mar
chomhfhreagraí gnó le
RTÉ, chuir mé agallamh
ar John Kenneth Gal-

braith. Déarfaidh an-chuid agaibh,
“Cé hé nó cérbh é Galbraith?”  

Dóibh siúd gur spéis leo cúrsaí
eacnamaíochta bheadh an cheist
sin cosúil le lucht tacaíochta iomá-
naíochta ag cur na ceiste, ”Cérbh é
Christy Ring?” nó lucht
dornálaíochta ag cur na ceiste, “Cé
hé Muhammad Ali?”

Fear mór fada ab ea Galbraith.
Bhuail mé leis in Óstán an Gre-
sham díreach tar éis dó léacht nó
caint a thabhairt faoi eacna-
maíocht na hÉireann agus más
buan mo chuimhne bhí sé dear-
fach go maith go mbeadh muid in
ann sárú ar na deacrachtaí
ollmhóra bhí againn sa tír seo sna
hochtóidí. 

D’fhéadfá réalta eacnamaíochta
a thabhairt ar Galbraith mar bhí a
ainm chomh mór in airde ag an am
i measc ár sóirt a bhí tar éis
staidéar a dhéanamh ar eacna-
maíocht ar an gcoláiste. 

Bhí Galbraith tar éis tar éis roin-
nt dá chuid staidéir a dhéanamh
ag foghlaim ó Lord Keynes. I
dtéarmaí eacnamaíochta bheadh
sé sin ar nós sacar d’imirt le Pele.
Bhí mise, ar aon nós, an-tógtha ar
fad go raibh an fear seo, a bhí tar
éis comhairle a chur ar John F.
Kennedy agus Lyndon B. Johnson,
uachtaráin Stáit Aontaithe
Mheiriceá an bheirt, sásta labhairt

liom. Tá mé sásta a mhaíomh gur
bhuail mé le Galbraith!

Ach tá eacnamaithe cosúil le
foirne spóirt. Tacaíonn tú leo in
ainneoin go gcailleann siad go
minic. Is meascán de chultúr and
síceolaíocht chasta atá i gceist.
Thacaigh mé le blianta le foireann
sacair UCD. Níl a fhios agam cén
fáth go díreach. 

Bhí aithne agam ar iomlán na
foirne tráth ach tar éis dóibh siúd
bogadh ar aghaidh lean mé le mo
thacaíocht agus lean UCD ag cail-
liúint. 

Bhí ainm an-mhór le rá ag Karl
Marx tráth agus na milliúin duine
ag aontú go raibh slí na fírinne
eacnamaíochta faighte aige siúd
agus a chomrádaithe Cuman-
nacha. Bhíodh póstaeir ag roinnt
de mo chomhghleacaithe in RTÉ
ag an am le pictiúr Marx orthu ar a
gcuid ballaí sna hoifigí acu. 

Bhí siad, ar ndóigh, in ann cloí le
halt 18 den Acht Craolacháin, i.e.
go raibh dualgas orthu bheith
neamhchlaonta. Bhí siad
neamhchlaonta dá mba Chuman-
nach tú. Bhí siad iomlán claonta
dá mbeifeá neodrach.

Ach tá an dream sin, a gcuid
teoiricí eacnamaíochta agus lucht
tacaíochta Marx ar fad imithe leo
mar, go simplí, bhí a gcuid teoiricí
iomlán mícheart. Sin an fáth nach
bhfuil an tAontas Sóivéadach
againn a thuilleadh agus ní maith
fiú smaoineamh ar na milliúin a
fuair bás agus lucht leanúna Marx,
a bhí marbh go maith ag an am, ag
déanamh turgnaimh le fáil amach
an oibreodh geilleagar a bhí iom-
lán pleanáilte. 

Níor oibrigh agus fuair na mil-
liúin bás den ocras san Úcráin, gan
fáth ar bith, seachas daoine éadró-
caireacha agus sotalacha bheith i
gceannas orthu.

Bíonn teoiricí ag eacnamaithe.

Uaireanta bíonn siad ceart, go
minic bíonn siad mícheart. Cosúil
le bainisteoir foireann peile is
féidir leis an milleán a chur ar an
mbáisteach, ar an bpáirc imeartha,
ar an réiteoir ach ní minic go
gcuireann siad an milleán orthu
féin. Anois, tá mé cinnte go bhfuil
i bhfad níos mó rudaí fiúntacha le
déanamh ag léitheoirí Gaelscéal ná
bheith ag éisteacht leis na réaltaí
eacnamaíochta a bhíonn ag crao-
ladh agus ag scríobh de shíor lena
gcuid freagraí maidir le cad atá
mícheart le heacnamaíocht na
tíre. Daoine ar nós Peter Mathews,
iar-bhaincéir, David McWilliams,
iar-bhaincéir, Marc Coleman, iar-

bhaincéir, George Lee, iar-
bhaincéir, Paul Somerville (nach
féidir liom a chinntiú go díreach
cén traenáil atá air) agus ar ndóigh
Shane Ross, atá i mo thuairim
pearsanta, eisceachtúil mar go
bhfuil sé tar éis tríocha bliain a
chaitheamh sa Seanad agus go
bhfuil fios a ghnó aige.  

Thaispeáin George Lee dúinn
nach bhfuil maide draíochta ag
eacnamaithe ach go bhfuil féin-
spéiseachas thar fóir acu mar go
bhfuil siad ar fad (gan George –
thriail seisean é agus theip air) ag
rá go mbeidh siad ag seasamh sa
chéad olltoghchán eile. 

Mar atá i ngach iarracht dhaon-
na tagann agus imíonn rudaí agus
tuairimí le faisean.  Nuair a bhíodh
mise ag craoladh faoi chúrsaí eac-
namaíochta le RTÉ bhíodh beirt nó
triúr ar a mhéid ag éisteacht liom.
Anois ní féidir clár teilifíse cúrsaí
reatha a chraoladh gan eacnamaí
bheith air (mise ina measc mar sin
níl mé searbh!) ach caithfidh muid
bheith réadúil. Dúirt Galbraith
tráth gurb é an t-aon fheidhm a
bhí ag réamhaisnéis eacnamaíoch
ná chun cruth nó cuma chreidiú-
nach a chur ar astralaíocht. Bhí
McWilliams go hiomlán mícheart
thar achar cúig nó sé bliana maidir
le praghas tithe. 

Tá leabhar scríofa ag Coleman
dar teideal ‘The Best is Yet to Come’
a d’fhoilsigh sé dhá bhliain ó shin
faoi eacnamaíocht na tíre seo (níl
mé ag magadh). Tá Somerville fós
ag fanacht ar Armageddon. Maidir
le Mathews, cé go bhfuil cuma
shéimh air, níor chuala mé mórán
as a thabharfadh le fios dom go
mairfeadh sé i bhfad ag imirt rug-
baí gan rialacha, an cluiche ar a
dtugann muid an pholaitíocht. 

Dála an scéil bhí mise mícheart
go minic freisin. Ach níl mise ag
seasamh sa toghchán.

Thaispeáin George Lee
dúinn nach bhfuil maide
draíochta ag eacnamaithe
ach go bhfuil féin-
spéiseachas thar fóir acu
mar go bhfuil siad ar fad
(gan George – thriail
seisean é agus theip air)
ag rá go mbeidh siad ag
seasamh sa chéad oll-
toghchán eile. 

Karl Marx

Is éigean nua-ghluaiseacht Gaeilge 

Eoghan Ó Néill

Níl aon uirlis troda níos
fearr ná an greann.
Agus b’iontach an tseift
é ag ‘Hector Ó Hackat-
dawn’  suíomh idirlín

an DUP a aistriú go Gaeilge.
Spórt iontach a chuir ag gáire sinn

ag am nuair nach raibh againn ach
scéaltaí faoi thubaistí is tragóidí,
cailleadh poist agus cailleadh
dóchais. 

Ina dhiaidh sin ar fad ba
ghéarchúiseach é léitheoir Nuacht
24 a mhaígh , “Tá mé díreach i ndi-
aidh a bheith ar shuíomh idirlín
Shinn Féin agus tá bradaí éigin i ndi-
aidh é a aistriú go Béarla!”

Ba bhreá an rud dá gcuirfeadh
duine Gaeilge go buan ar shuíomh
idirlín Fhianna Fáil is Fine Gael nó
ná bí ag caint faoin DUP, ní ghlac-
fadh ceachtar acu sin leis ‘an chéad
teanga oifigiúil’ a bheith i gceannas.

Ach sin uilig ráite gimic a bhí sa
bhradáil seo nár athraigh faic. 

Tá cás na Gaeilge inniu díreach
mar a bhí inné.

Tá gluaiseacht Ghaeilge uainn go
fóill a thabharfadh daoine aird air. Ní
amháin cionn is go bhfuil muid
maith i mbun gimicí ach cionn is go
bhfuil muid cumhachtach.

An ndéarfadh duine ar bith go
bhfuil gluaiseacht na Gaeilge
cumhachtach?

Tá gluaiseacht Ghaeilge uainn a
bheadh tábhachtach sa pholaitíocht
mar gheall ar a sheasamh neamh-
spleách polaitiúil agus mar gheall ar
an líon vótaí a dtig leis a chur ar fáil
am toghcháin. 

Gluaiseacht Ghaeilge a
mhaoiníonn é féin seachas a bheith
spleách ar rialtais atá naimhdeach
don Ghaeilge.

Gluaiseacht Ghaeilge a thig
nuachtán laethúil Gaeilge a chur
amach ar líne nó a thig cainéal teil-
ifíse a chraoladh ar líne fud na cru-

inne.  Gluaiseacht Ghaeilge a dhéan-
fadh feachtais agóide faoi mar a
dhéanann Cymdaitheas na
Breataine Bige.

Feachtais a thabharfadh ar An
Post athsmaoineamh sula dtugann
siad faoi oifigí poist i gceantracha
Gaeltachta a dhruidim ná Béarla a
bhrú ar a gcuid custaiméirí. 

Caithfear cath a chur ar son na
teanga ar an oiread sin fróntaí is go
bhfuil sé deacair socrú ar
thosaíochtaí.

Ach sa Ghalltacht tá tosaíochtaí
áirithe soiléir do chách. 

An Ghaelscolaíocht a bhrú chun
cinn agus a threisiú.

Mogalra ceart de ranganna, de
chúrsaí inseirbhíse, agus d’imeach-
taí sóisialta a chur sa tsiúl le Gaeilge
a fhoghlaim i dtréimhse ghairid do
dhaoine gan Gaeilge.

(Dála an scéil, tá dea-chleachtais
sna cúrsaí seo i dTír na mBascach

agus sa Bhreatain Bheag a fhágann
muidne in áit na leathphingine.) 

Ní mór jabanna i bhfiontair
Ghaeilge a chur ar fáil do Ghaeil-
geoirí, go háirithe iad sin atá ag
teacht amach as na Gaelscoileanna. 

Agus tacaíocht is spreagadh a
thabhairt do theaghlaigh atá ag
tógáil páistí le Gaeilge. 

Tá na fíréin atá i mbun na hoibre
sin agus a macasamhail leis na
blianta fada le moladh chun na
spéartha.

Daoine den scoth iad.
Ach is éigean gluaiseacht láidir

Gaeilge chun tacú leo agus chun an
toradh ceart a fháil ar a n-obair. 

Nua-ghluaiseacht na Gaeilge. 
Cath laethúil atá san athb-

heochan.
Ach faoi mar a dúradh roimhe

seo, níor theip riamh ar fhear, nó ar
bhean, an mhisnigh.

Is mór liom an scéal go bhfuil ETA

i ndiaidh sos cogaidh buan a fhó-
gairt.

Rinne siad amhlaidh roimhe seo
agus chuaigh ar ais chuig an
chogaíocht ar ball.

Ach tá dóchas agam nach dtar-
lóidh sin an iarraidh seo.

Ba mhaith le hETA agus a lucht
tacaíochta, (nach bhfuil beag), go
mbeadh comhréiteach cothrom
ann.

Níl siad ag dul a fháil neamh-
spleáchas do Euzkadi thar oíche
oiread is go bhfuair na Poblachtaigh
anseo Éire Aontaithe thar oíche ag
deireadh an chogaidh.

Ach tá ETA ag iarraidh an cheist a
bhogadh ón chogaíocht go dtí an
chaint.

Rud ar cheart a dhéanamh cionn
is nach féidir leo an cogadh a bhaint
agus cionn is go gcruthaíonn an
streachailt neamharmtha
féidearthachtaí nach mbíonn ann a
fhad is go bhfuil cogaíocht ar siúl. 

Ach go príomha, ba cheart é a
dhéanamh chun pobal Euzkadi a
spáráil ar níos mó fornirt. 

Is iomaí uair canta aingh-
níomhartha ETA.

Ní dhéantar oiread cainte faoi
ainghníomhartha rialtas na
Spáinne. Ní féidir le hETA síocháin a
chur i réim in Euzkadi leo féin. 

Tiocfaidh síocháin nuair a stop-
faidh na Spáinnigh de bheith ag
céasadh daoine, de bheith ag marú
daoine, de bheith ag cur cosc ar
pháirtithe polaitiúla is ar nuachtáin
nach dtaitníonn leo.

Is náisiúnaigh Spáinneacha go
smior iad rialtas Maidrid agus go
leor fianaise ann gurb é atá uathu ná
ETA a bhriseadh agus deireadh a
chur le scarúnachas na mBascach
seachas síocháin a chur i réim. 

Ní bheidh sé furasta ag ETA is a
dtacaithe dul i muinín streacailte
neamharmtha ach níl an streachailt
armtha a dhath ar bith níos fusa.

An dóchas is mó atá ann ná gur
féidir leis na Bascaigh mórghlu-
aiseacht pholaitiúil a bhunú agus
aithris a dhéanamh ar na Cataló-
naigh, ar éirigh leo saoirse nach
beag a bhaint amach ó rialtas na
Spáinne gan dul i dtuilleamaí an
fhornirt. 

Cén fáth go dtiteann an oibleagáid ar na daoine céanna i gcónaí? 

Bernie Ní Fhlatharta 

Is cuma cá bhfuil tú, ag an obair,
sa bpobal nó sa mbaile, is iad
na daoine céanna a thógann
freagracht. Cheap mé nuair a
bheadh na gasúir níos sine go

mbeadh deireadh leis an teacht agus
leis an imeacht ar an mbóthar. 

Cheap mé nuair a stop na cluichí
agus na cúrsaí drámaíochta srl. go
mbeadh síocháin againn.

Thug mé faoi deara blianta ó shin
gurbh iad na tuismitheoirí céanna a
bheadh thart le gasúir a thabhairt ag
cluichí, fanacht ar an taobh líne agus
a gcarr a chur ar fáil le síobanna a
thabhairt.

Caithfidh mé a admháil nach raibh
mise go maith ag freastal ar chluichí
ach ag an am céanna bhí m’fhear
céile ar fáil. Ach bhíodh mise sásta
gasúir a thabhairt ag snámh, ag drá-
maí, ag cóisirí srl.

Bhíodh fearg orm nuair nach

mbeadh tuismitheoirí eile ar fáil leis
na gasúir a bhailiú as áit éigin. Bhí
teaghlaigh nár bhac riamh le páirt a
thógáil in imeachtaí agus nár bhac
riamh le síob a thabhairt ach iad ag
brath ar dhaoine eile a gcuid gasúr a
thabhairt anseo agus ansiúd. 

Ní raibh aon náire orm é seo a rá
leo siúd a cheap mé nach raibh ag
déanamh a ndíchill. Dár ndóigh is
iomaí namhaid a rinne mé go
pearsanta mar gur labhair mé
amach.

Creid nó ná creid é tá sé fós ag
tarlú i dteach s’againne agus gur
muidne is minicí a bhíonn ar fáil le

déagóirí a thabhairt cibé áit - ag
cóisirí agus oícheanta sóisialta an
aimsir seo. 

Ah, is iontach an saol atá ag mic
léinn!

Anois agus na gasúir níos sine, ní
fheiceann mé na tuismitheoirí ró-
mhinic agus is mór an mhaith, mar
dá bhfeicfeadh bheadh clamhsán le
déanamh agam leo. Níl mórán athrú
mar sin ar an scéal.

Ní thuigim cén chaoi a mbeadh tú
in ann ligean do dhaoine eile aire a
thabhairt do do chuid gasúr agus
gan fonn ar bith ort an gar a aisíoc.

Agus b’fhéidir go bhfuil an clamh-

sán céanna le déanamh fúm féin
anseo sa mbaile beag ina bhfuilim i
mo chónaí. 

Is iad an dream céanna a
eagraíonn ócáidí, a bhailíonn
airgead agus a dhéanann iarracht an
áit a fheabhsú. Ní mise. Ach tugann
mé tacaíocht i mo bhealach féin, go
minic ticéidí a cheannach nó airgead
a thabhairt.

Is gné eile ar fad cúram gasúir
agus cé go bhfuil muid uilig freagach
as ár gcuid gasúr féin, is deas é nuair
a oibríonn daoine as lámh a chéile sa
gcomharsanacht. Nuair a tharlaíonn
sé is fiú luach óir é.

Tá gluaiseacht Ghaeilge
uainn a bheadh táb-
hachtach sa pholaitíocht
mar gheall ar a sheasamh
neamhspleách polaitiúil
agus mar gheall ar an líon
vótaí a dtig leis a chur ar
fáil am toghcháin. Glu-
aiseacht Ghaeilge a
mhaoiníonn é féin
seachas a bheith spleách
ar rialtais atá naimhdeach
don Ghaeilge.

Gníomhaire teanga i mbun gnímh díreach sa Bhreatain Bheag – an bhfuil sé seo de dhíth in Éirinn?

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Freagra an údair
A chara,
Luann léirmheas Fheargail Mhic Ionnrach-
taigh ar mo leabhar faoi cheannairí 1916
(Gaelscéal, 14 Eanair) paimfléad an Phiar-
saigh, The Sovereign People, ag rá: “Seans
go gcuirfeadh sliocht ón leabhar seo go mór
leis an tuiscint s’againn ar an laoch coim-
pléascach seo.” 

Seans go gcuirfeadh lch 33 de mo leabhar
go mór leis an léirmheas s’aige, nó tá sliocht
breá as an bpaimfléad céanna ann ina
steillebheatha!

Léiríonn an sliocht sin go raibh forás mór
tagtha ar smaointeoireacht an Phiarsaigh ón
uair ar thug sé fealltóirí, amadáin is meat-
acháin ar imirceoirí. 

Má tá “ráitis gan substaint” agam sa leab-
har, ní dóigh liom gur féidir a shéanadh go
raibh míthuiscint ar an bPiarsach an tráth
sin i dtaobh an bhochtanais. Ní hí mo leab-
harsa an rud is tábhachtaí sa díospóireacht
faoin éirí amach agus a oidhreacht — cé go
bhfuil mé fíorbhuíoch as an bhfáilte a
chuireann Feargal roimpi mar leabhar — ach
go n-éiríonn linn sruth smaointe an Phiar-
saigh is a chomrádaithe a thuiscint. 

De réir mar a chonaic siad an saol ag athrú,
tháinig forbairt ar a leagan amach faoina lán
cúrsaí. 

Marach sin, ní bheadh scéal na Cásca
chomh láidir is atá, ná ní bheadh an oiread
sin le rá aige linn i gcruachás an lae inniu.

Beir bua,
Aindrias Ó Cathasaigh
Baile Átha Cliath

Toghcháin 
Aontaithe?
A Eagarthóir, 
Leis an méid caint faoi dáta an toghcháin,
nach mbeadh sé suimiúil dá mbeadh sé ar
siúl ar an 5ú lá de Bhealtaine. Os rud é go
bhfuil an toghchán sa Tuaisceart an lá sin,
bheadh olltoghchán san oileán ar fad ar an lá
céanna .

Freisin tá olltoghcháin sa Bhreatain Bheag
agus Alban ar an lá sin. Lá na dtoghcháin
Ceilteach a bheadh ann. Cad faoi a Bhriain
agus Enda agus Éamonn .

Tomás Mac Aodhbhuí 
Muileann an bhata 
Co. Chill Chainnigh

Cosc ar na Coiscíní!
A Eagarthóir, a chara,
Is ionadh liom go chuir iris  chreidiúnach,
Chríostaí (? ) mar Gaelscéal grianghraf
náireach gránna (lch 9 Nollag 17ú) de chrann
Nollag maisithe le coiscíní ag mic léinn ÓÉ
Gaillimh – “mar mheabhrúchán do gach uile
duine gnéas sábháilte a chleachtadh” dar leo
le linn “séasúir na coisir.”   An raibh gá do
laghad leis an masla úd don leanbh bean-
naithe um Nollag? Nó an amhlaidh gurb é sin
príomh-caitheamh aimsire mhac léinn an lae
inniu, séasúir na coisir ?  Mo náire na daoine
óga gan puinn ómóis nó moráltachta agus mo
mhíle náire é féin a eagarthóir as ardán a
thabhairt dóibh i Gaelscéal.     

Is mise Bhoia Ní Aodha

TÁ sé tábhachtach go scríobh-
faidh daoine aighneachtaí don
phróiseas comhairliúcháin ar na
moltaí go mbeidh
comharthaíocht dhátheangach
bóithre ann ó thuaidh, d’ain-
neoin cé chomh teoranta atá na
moltaí céanna. 

Caithfear an deis a thapú le cur
in iúl don Stát agus do na meáin
chumarsáide gur teanga bheo í
an Ghaeilge, go bhfuil Pobal na
Gaeilge ann agus gur táb-
hachtach iad ár gcearta teanga. 

Fiú muna n-aontaíonn duine
leis an chomharthaíocht atá i

gceist ag an phointe seo, tá sé
tábhachtach go ndéanfar
líomhaintí gur teanga ‘she-
icteach’ í an Ghaeilge a bhréag-
nú. 

Is féidir a bheith cinnte go
mbeidh feachtas láidir ag an Ord
Oráisteach agus na Páirtithe

Aontachtacha go léir ar an cheist
agus nach mbeidh an feachtas
sin bunaithe ar shaineolas ach ar
aineolas faraor, ar eagla seachas
ar thuiscint. 

Tá sé tábhachtach mar sin go
gcuirfidh Gaeil a gcuid tuair-
imíochta in iúl chomh maith.

Deireadh leis an Scigdhráma 
BEIDH olltoghchán ann Dé
hAoine, 11ú Márta. 

Is maith an rud é go bhfuil
deireadh leis an scigdhráma
polaitiúil faoi dheireadh, dráma a
rinne dochar, ní amháin do gheil-
leagar na tíre ach don daonlathas
féin.  

Ar an drochuair, rinne an t-
anord polaitíochta seo dochar dár
ngeilleagar agus sinn ag iarraidh
infheistíocht idirnáisiúnta a
mhealladh agus muinín na mar-
gaí a choinneáil i gcónaí. Ba cheart
don Taoiseach olltoghchán

láithreach a fhógairt ach níl neart
air sin anois.

D’imigh seisear ón chomh-
aireacht le seachtain anuas, an
fhoireann ag tréigean an bháid,
agus an bád sin ag dul go tóin
poill. 

In áit airí úra a cheapadh,
shocraigh an Taoiseach chun
dúbailt a dhéanamh ar dhualgais
airí reatha. Is doiligh a chreidb-
heáil gur féidir leis an ‘réiteach’
sin rialtas éifeachtach a chur ar
fáil dúinn.

D’ainneoin sin, b’fhearr sin ná

airí úra a roghnú, ní de réir a n-
ábaltachta chun dualgais na bpost
a chomhlíonadh, ach de réir
riachtanais toghchánaíochta Fhi-
anna Fáil in ‘eochair-
dháilcheantracha’.

Ba léir gurbh é sin a bhí ar intinn
ag an Taoiseach sin a dhéanamh
ach gur chuir na Glasaigh
deireadh leis an phlean sin, más
mall is mithid.

Cé gur bhain an Taoiseach an
vóta muiníne an tseachtain seo,
ba léir go bhfuil a pháirtí féin
scoilte anois maidir leis féin; bhí

sé ro-mhall don pháirtí ceannaire
úr a cheapadh chomh cóngarach
seo don toghchán áfach.

Beidh deis ag an toghlach brei-
thiúnas a dhéanamh ar chean-
naireacht Brian Cowen, breithiú-
nas a dhéanamh ar Fhianna Fáil
agus ar an rialtas. 

Faoi dheireadh, beidh seans ag
na daoine an cineál rialtais atá
uathu a chur in iúl. 

Tá athnuachan de dhíth chun
tús a chur leis an troid chun
biseach eacnamaíochta a chur ar
gheilleagar an Stáit. 

Comharthaíocht sa Tuaisceart

Comharbacht Cowen 
cinntithe ag an gCorcaíoch
Páidí Ó Lionáird 

Sin sin más ea, cosúil leis an
lán-tosach ag díriú ar chic
éirice a thógaint in aghaidh
cúl báire atá aitheanta le
sábháil iontach a

dhéanamh nuair is mó an gá. Ní
bhaineann scil leis an gcleas seo. Níl i
gceist anseo ach néaróga. Cé is túisce
a ghéillfidh? Cé aige a bhfuil an lámh
in uachtar? Is cuma go bhfuil
aitheantas éalárnach bainte amach
ag an gcúl báire, go ndeineann sé
botúin uafásacha go rialta. Nuair a
thagann sé go dúshlán mar seo, níl
mórán len é a shárú. 

Ní mór don lán-tosach a chuid
nearóga a fháisceadh, a bheith
míthrócaireach ina chur chuige
agus, cosúil le gliairí maithe sa
cholasaem in Impireacht na Róimhe,
an deis a thapú leis an gclaíomh a
shá chomh domhain i mbolg an
fhreasúra gach uile uair.

Is amhlaidh a bhí an tseachtain
seo le dúshlán ceannasaíochta Fhi-
anna Fáil. Bhí a fhios againn i gcónaí
faoi chumas troda Bhrian Cowen
agus cé chomh maith i mbun cosan-
ta is atá sé, go háirithe nuair a
bhíonn a dhroim le falla. Sean-
instinn óna laethanta ar phainéal
peile Uíbh Fhailí sna hochtóidí.

Ar an láimh eile bhí Micheál Mar-
tin, fear uasal, saoithiúil, deisb-
héalach agus galánta.  Tréithe a
bhronnfá ar éinne eile seachas an té
a mbeadh air an cic éirice buacach a
thógaint ag deireadh an chluiche.
Chonacthas fianaise cheana go
bhfuil nearóga aige lena bhille cean-
nródaíoch caite tobac, ach don ndu-
algas seo? Ar éigean a dhóthain. 

De réir mar a bhí Dé Máirt seo caite
ag dul ar aghaidh, ba léir nach
mbeadh a dhóthain tacaíochta ag
fear Chorcaí chun an ceann is fearr a
fháil ar Uachtarán Fhianna Fáil. Bhí
an fhianaise ann roimhe sin fiú. Tá
taithí nach beag ag Micheál Martin ar
chúrsaí taidhleoireachta, an formhór
de ag eascairt óna bhuntaithí pho-
laitíochta ar bhonn áitiúil, náisiúnta
agus idirnáisiúnta. 

Bíonn air a bheith i mbun
comhghéilleadh go minic agus
chonaiceamar a chumas i gcás
Sharon Commins agus an dlúthb-
haint a bhí ag Martin lena saoradh. 

Ach i gcás dúshlán Bhrian Cowen a
thabhairt, bheadh sé ar an gcúl-chois
láithreach bonn. Ní haon áit í Dáil
Éireann le bheith gan craiceann
tiubh, súile ar chúl do chinn agus
scoth na héisteachta cluas. Ní mór a

bheith trodach agus sásta an piolla
nimhneach a thabhairt nuair is gá.
Tá Micheál Martin róbhéasach. 

Ní dhéanfaidh an cleachtadh seo
aon díobháil dó áfach agus is féidir
leis a bheith dóchasach don gcéad
uair eile a bhíonn folúntas ann. Tar-
lóidh sé sin i bhfad níos túisce ná
mar a cheapann go leor daoine,
b’fhéidir go luath i ndiaidh an oll-
toghcháin fiú. Tá éirithe leis an
Taoiseach áfach an srianadh dochair
dá oidhreacht a shlánú, go pointe. 

Is mó i bhfad an dochar atá déanta
do na hAirí Brian Lenihan agus Mary
Hanafin go háirithe ag éirí as an
dúshlán seo ar fad. 

Bíodh is nach bhfuil fhios againn
conas a chaith Hanafin a vóta ar an
rún muiníne, glactar leis gur in
aghaidh an Taoisigh a bhí sí de bharr
an méid a bhí ráite, nó diúltaithe aici
a rá, go dtí sin. Tá a fhios againn
conas a chaith an tAire Airgeadais a

vóta más fíor a ndúirt sé ag am lóin
ar an Mháirt gur leis an Taoiseach a
bheadh sé ag tacú. É seo in ainneoin
gur chuir cúlbhinseoirí Fhianna Fáil,
John McGuinness agus Seán Power,
a mhalairt ina leith, á rá dóibh go
raibh Lenihan á ngríosadh chun cur
in aghaidh an Taoisigh le míonna
anuas. 

‘Tadhg an dá thaobh’ mar sin an
ea? Ní mór dó na súile agus na cluasa
sin atá luaite cheana agam a chur
chun oibre as seo amach óir is fada
iad cuimhní polaiteoirí, i gcásanna
mar seo!  

Mar sin, mar a déarfadh Micheál O
Sé,  an bhfuil buille maraithe na
muice tugtha d’Fhianna Fáil? An
mbeidh slad ann agus an dtitfidh
líon suíochán Fhianna Fáil chomh
híseal le 20 mar atá á thuar ag roinnt
tráchtairí? 

Ní thitfidh ná baol air. Is pór ar
leith iad lucht tacaíochta Fhianna

Fáil, nó páirtí polaitíochta ar bith
agus nuair a tharraingíonn siad an
púicín sin timpeall orthu sa bhothán
vótála, amhail is go mbíonn greim ag
maighnéad láidir ar an bpeann luaid-
he, ritheann sé dodhéanta leo vóta a
thabhairt d’éinne eile. 

Táim ag tuar go mbeidh idir 40
agus 50 suíochan ag Fianna Fáil i
ndiaidh an olltoghcháin agus dosaen
nó mar sin de na suíocháin a chaill-
fidh siad á gcomhaireamh astu siúd
nach mbeidh ag seasamh arís don
pháirtí. 

Cad atá i ndán anois do Mhicheál
Martin? Bhuel níl ceist ach go dtogh-
far é agus gach seans gur ar bharr an
chomhairimh a bheidh sé an athuair.
Cinnte tá sé deimhnithe aige go
mbeidh sé chun tosaigh sa rás cean-
nasaíochta an chéad uair eile agus de
réir an méid atá cloiste agam, tá
reibiliúnaithe Chorcaí ag súil lena
gcéad cheannaire eile.

Ar an láimh eile bhí
Micheál Martin, fear uasal,
saoithiúil, deisbhéalach
agus galánta.  Tréithe a
bhronnfá ar éinne eile
seachas an té a mbeadh
air an cic éirice buacach a
thógaint ag deireadh an
chluiche. Chonacthas
fianaise cheana go bhfuil
nearóga aige lena bhille
ceannródaíoch caite
tobac, ach don ndualgas
seo? Ar éigean a dhóthain. 

Mícheál Martin ag fógairt do na
meáin oíche Dé Mháirt go raibh
sé ag éirí as mar Aire Gnóthaí
Eachtracha tar éis do Brian
Cowen an vóta muiníne taobh
istigh de Pháirtí Dála Fhianna
Fáil a bhuachan (Sasko
Lazarov/Photocall Ireland)

Cé go bhfuil muid ar fad ag          
a bheith againn, níl an oiread    

Tá 23% d’Éireannaigh
murtallach (obese) le
rátaí murtaill ardaithe
30% le deich mbliana
anuas.  Tá páiste amháin i

ngach cúigear sa tír a bhfuil meáchan
sa bhreis orthu agus má choinníonn
muid orainn mar atá muid beidh an
figiúr i bhfad níos airde sa todhchaí.  Cé
nach dtiteann gach duine isteach sa
chatagóir seo, níl mórán daoine nach
bhfuil cúpla punt sa bhreis curtha suas
acu thar an Nollaig agus atá ag iarraidh
déileáil leis anois.  

Mar sin, céard is féidir leat a
dhéanamh? Bhuel, tá neart roghanna
d’aiste bia amuigh ansin, cuid acu ais-
teach: an aiste Atkins, South Beach,
Mediterranean, cabáiste nó seadóige.
Nó cuid eile atá iontach aisteach;
d’fhéadfá triail a bhaint as an ‘Aiste
Gáirí Bia’ (Laughing Diet) mar go
ndónn tú suas le 40 calra tríd gáire a
dhéanamh ar feadh 15 nóiméad.   Nó
céard faoin aiste, ‘Bí Cráifeach & Caill
Meáchan’ (Be Religious & Lose
Weight); tá na rialacha simplí lena
aghaidh seo – fan taobh istigh de theo-
rainneacha Dé ó thaobh na moth-
úchán de, táim lán nó tá ocras orm.
Dóibh siúd atá ag streachailt lena
gcuid meáchain, in amanna bíonn siad
sásta rud ar bith a thriail chun an troid
a bhuachan, ach ní hé sin le rá gur
cheart dóibh. 

Dar le saineolaithe sláinte agus
dochtúirí is é an bealach is sláintiúla
agus is fearr chun meáchan a chail-
leadh ná punt nó dhó a chailleadh in
aghaidh na seachtaine agus é a
dhéanamh i mbealach sláintiúil agus i
mbealach a athróidh do mheon agus,
mar sin, do shaol. 

Is saincheadúnas (franchise) é ‘Moti-
vation Weight Management Clinics’ a
bhfuil 26 clinic acu ar fud na tíre agus
iad lonnaithe in Éirinn ar feadh 15 bli-
ain anuas.  Is í Gemma Ní Chionnaith
agus a máthair Angela a d’oscail an
clinic i nGaillimh ag deireadh 2009.
Deir Gemma, “Bhí muid ar thóir gnó sa
réimse seo agus rinne muid roinnt
mhaith taighde faoi.  Dá mhéad a
chuala muid faoi ‘Motivation Weight
Management Clinics’, is ea is mó a bhí
muid tógtha leis.  Bhí orainn dul tríd
próiseas fada agallamh agus eile chun
an clinic a thosú, ní féidir rud éigin mar
seo a thosú ar choincheap amháin. Tá

Labhraíonn Treasa Bhreathnach le Gemma Ní Chionnaith atá mar stiúrthóir ar chlinic de chuid                          

raibh daoine ag fanacht nó go n-
osclódh ceann san Iarthar. Bhí aithne
ag daoine ar an gclinic sular tháinig sé
go Gaillimh ar chor ar bith, rud a
chabhraigh go mór linn nuair a d'oscail
muid ar dtús. Anois is ‘referrals’ den
chuid is mó iad na daoine nua a
bhíonn ag tosnú linn. Tá aithne acu ar
ghaolta leo nó comharsana a bhfuil an
clár déanta acu cheana agus ar éirigh
go maith leo.”

Is é an Dr. Maurice Larocque ó Mon-
treal a bhunaigh an clár agus na clinicí
‘Motivation Weight Management Clin-
ics’ agus cláir ann atá dírithe ar an
duine agus ar scéal pearsanta an té atá
chun an clár a dhéanamh.  Is dochtúir
é an Dr. Larocque atá ina speisialtóir sa
tsíceolaíocht agus a chreideann go
bhfuil baint ollmhór ag mothúcháin le
hithe an iomarca, an chiontacht go
mór mór.  Síleann sé freisin, más féidir
le daoine na fáthanna a n-itheann siad
an iomarca a aithint, gur féidir leo frea-

‘Motivation Weight Management Clin-
ics’ an-chosantach faoina mbranda,
agus an ceart acu, lena chinntiú go
gcoinneofar an caighdeán ard. 

Rinne muid traenáil sna clinicí ar
fud na tíre agus chuala muid faoi na
scéalta rathúla uilig a bhí ag daoine,
ach go dtí go mbíonn do scéalta
rathúla féin agat agus go dtuigeann tú
cé chomh maith agus a éiríonn le
daoine ar an gclár, is é sin an t-am a
thuigeann tú éifeacht an chláir.” Is i lár
na géarchéime eacnamaíochta a chuir
Gemma agus Angela tús leis an gclinic
i nGaillimh ach an bhfuil an
ghéarchéim á mbualadh chomh mór
is atá sí ag bualadh comhlachtaí eile?
“Is dócha go bhfuil gach duine
imníoch faoina ghnó faoi láthair ach
buíochas le Dia tá ag éirí go maith leis
an gclinic anseo i nGaillimh,” arsa
Gemma.  “Is dócha go bhfuil an-tóir ar
an ‘Motivation Weight Management
Programme’ ar fud na tíre agus go

  iarraidh cúpla punt sa bhreis
  fáilte roimhe ar an gcolainn!

        ‘Motivation Weight Management Clinics’ i nGaillimh lena máthair. 

gracht a ghlacadh as sin dóibh féin. Tá
cláir éagsúla dírithe ar mhná, fir,
déagóirí agus mná torracha mar aon le
cláir speisialta eile.  

Deir Gemma nach bhfuil aon bhaint,
beag ná mór, ag an aclaíocht leis na
gclár ‘Motivation Weight Management
Clinics’, ach gur ar chlár beatha
amháin a dhíríonn siad.  “Is clár 20
seachtain atá i gceist leis, le comhair-
liúchán aonair do gach duine,” a deir sí.
“Má leanann daoine an clár is féidir leo
meáchan a chailleadh, más
leathchloch nó deich gcloch a theast-
aíonn uathu a chailleadh.  Tarlaíonn sé
go minic go gcailleann daoine
meáchan ar feadh an achair a bhfuil
siad ar diet, ach ansin cuireann siad
suas arís é, ach tá sé d’aidhm againne
go mbristear na drochnósanna atá ag
daoine i leith a gcuid beatha agus nach
gcuirfidh siad suas an meáchan arís.  Is
athrú saoil atá i gceist, in áit díreach
meáchan a chailleadh.”  

Ní hamháin go bhfuil clár beatha
leagtha amach acu dá gcliaint ach
caithfidh siad dialann bheatha a choin-
neáil agus bíonn dlúthdhioscaí
spreagtha agus leabhair spreagtha
curtha ar fáil dóibh chomh maith agus
déantar na cliaint a mheá gach uile
sheachtain.  

“Is cuid an-tábhachtach é an dialann
bheatha de seo.  Tugann sé deis dúinn
breathnú siar ar an méid a d’ith an
cliant i rith na seachtaine agus é a
mheas.  I ndáiríre is iad na seachtainí
agus laethanta a sleamhnaíonn daoine
ón gclár is tábhachtaí dúinne, agus
ansin is féidir linn a oibriú amach cén
fáth gur tharla sé agus bealaí a oibriú
amach chun cabhrú leo ionas nach
dtarlóidh sé arís.  Is clár cúig mhí atá i
gceist agus cé go bhfuil gach duine ag
iarraidh a bheith 100% foirfe caithfear
glacadh leis nach dtarlóidh sé sin, agus
ní hé gur shleamhnaigh siad ón gclár
an rud is tábhachtaí ach an chaoi gur
dhéileáil siad leis sin.” 

Ní gach duine a d’oibreodh lena
máthair ach síleann Gemma gur rud
deas é a bheith ag obair lena máthair.
“Is deas an rud é go bhfuil muid in ann
cúnamh a thabhairt dá chéile agus
tacú lena chéile sa gclinic. Réitigh
muid go maith le chéile i gcónaí agus
níor athraigh sé sin ó thosaigh muid ag
obair lena chéile. Airím uaim í nuair a
bhíonn lá saor aici!!! Chomh fada lena
mbaineann sé leis na daoine a bhíonn

ag teacht isteach sa gclinic againn,
sílim go n-oibríonn an meascán ead-
rainn go maith. Aithníonn tú agus tú
ag caint le daoine ar an bhfón cé
againn is mó a réiteoidh an duine sin
leo - mise nó Mam.” 

Ní hé go raibh aon mheáchan ar
Gemma Ní Chionnaith riamh, mar sin
cén chaoi ar féidir léi an streachailt a
bhíonn ag daoine a thuiscint agus iad
ag iarraidh meáchan a chailleadh?
“Nuair a thosaigh mé féin amach bhí
timpeall cloch le cailleadh agam agus
rinne mé é sin tríd an gclár a
dhéanamh.  An rud nach dtuigeann
daoine in amanna gur cuma cé mhéad
meáchain atá le cailleadh agat agus
gur féidir leis an leathchloch sa bhreis
cur isteach ar dhaoine an méid céanna
agus an deich gcloch sa bhreis.” 

Ar ndóigh, d’fhéadfaí a rá go bhfuil
sé seo ar fad cloiste againn cheana féin
agus nach bhfuil sé díreach cosúil le
‘Weight Watchers’ le hainm difriúil?

Chuir mé an cheist chéanna ar
Gemma faoin difríocht is mó idir
‘Motivation Weight Management Clin-
ics’ agus ‘Weight Watchers’. Deir sí, “An
difríocht is mó eatarthu ná go bhfuil
ráta rathúlachta de 4% ag ‘Weight
Watchers’ go gcoinneoidh tú an
meáchan uait tar éis ceithre bliana
agus tá ráta de 86% ag ‘Motivation
Weight Management Clinics’. Tógann
sé trí seachtainí nós a bhriseadh,
drochnós ina measc, ach is é an rud is
tábhachtaí ná cloí leis na nósanna
nua.”  

Is é seo an chéad chlinic de chuid
‘Motivation Weight Management Clin-
ics’  i nGaillimh agus iad lonnaithe i
mBaile an Bhriota ach deir Gemma go
bhfuil sé i gceist acu forbairt a
dhéanamh ar chlinic in Iarthar na Gail-
limhe taobh istigh de bhliain.  

“Tá daoine ag teacht ag an gclinic ó
Chathair na Mart, Caisleán an Bhar-
raigh agus níos faide ó bhaile fiú. Tá

siad sásta taisteal chomh fada linn mar
gheall gur muid an clinic is gaire dóibh
agus go bhfuil aithne acu ar dhaoine a
bhfuil an clár déanta acu cheana agus
ar éirigh go maith leo. Taobh amuigh
de sin freisin, is iontach an tacaíocht a
fhaigheann muid ó na clinicí eile agus
ón ardoifig. Is ar mhaithe lena chéile
atá na clinicí ar fad.”  

Tá na céadta daoine ag freastal ar an
gclinic i nGaillimh faoi láthair agus
bíonn costais éagsúla ar an gclár agus
ar an gclinic do gach aon duine ag
brath ar chúinsí éagsúla.  Is féidir an t-
eolas uile a fháil ach glaoch ar (091)
480160.  

Tá siad oscailte óna 9rn go dtí an 7in
ón Mháirt go hAoine agus óna 9rn go
dtí an 2in gach Satharn.  Is féidir tuil-
leadh eolais a fháil faoi ‘Motivation
Weight Management Clinics’ ar
www.motivation.ie agus an clinic is
gaire duit a aimsiú. 

An difríocht is mó
eatarthu ná go bhfuil
ráta rathúlachta de
4% ag ‘Weight Watch-
ers’ go gcoinneoidh tú
an meáchan uait tar
éis ceithre bliana agus
tá ráta de 86% ag
‘Motivation Weight
Management Clinics’.
Tógann sé trí seach-
tainí nós a bhriseadh,
drochnós ina measc,
ach is é an rud is táb-
hachtaí ná cloí leis na
nósanna nua.”  

Viva Las Vegas!
Consumer Electronics Show na bliana seo, ráflaí ann go bhfuil an iPad 2 ar a bhealach cheana féin
Diarmuid Ó Muirgheasa 

Chuile bhliain, ag tús mhí
Eanáir, tagann lucht na
teicneolaíochta le chéile i
Las Vegas don seó teicne-
olaíochta CES (‘Consumer

Electronics Show’). Glactar leis an
deis táirgí nua a thaispeáint agus
fógraí a dhéanamh agus, gach cúpla
bliain, fógraítear rud éigin iontach
mór ar fad: in 1996, mar shampla,
ghlac Philips, Sony, Toshiba agus
Time Warner an deis tionscnamh
beag dá gcuid a fhógairt ar a
nglaoitear ‘DVD’.

Fógraíodh Blu-ray ann don chéad
uair in 2004 chomh maith, agus ag
breathnú siar níos faide chonaic an
domhan mór dlúthcheirníní don
chéad uair i Las Vegas in 1981. I
mbliana ní raibh aon nuacht díreach
chomh mór leis na samplaí sin, ach
in ainneoin an díomá a bhí ar
dhaoine áirithe leis an easpa úd bhí
mórán nua ar fiú trácht a dhéanamh
air, agus mórán le feiceáil a thugann
leid dúinn mar gheall ar an saghas
bliana teicneolaíochta atá amach
romhainn.

Giuirléid amháin a tharraing aird
air féin ná uaireadóir nua ó Casio, a
cheanglaíonn le fóin soghluaiste leis
an leagan nua de Bluetooth, Blue-
tooth 4.0. Tá uaireadóirí le Blue-
tooth ar an margadh cheana féin, a
ligeann duit an fón a rialú ó do rosta,
agus tá an cumas acu bheith iontach
úsáideach ar fad – bhí an taithí
againn uile uair éigin bheith ag iar-
raidh fón a thosta faoi dheifir agus
gan bheith ábalta é a bhaint ó phóca
tapaí a dhóthain! An fhadhb leis na
cinn atá ar fáil anois, áfach, ná saol-
ré cadhnra. 

Tá taithí ag aon duine a úsáideann
Bluetooth ar fhón soghluaiste ar an
éifeacht a bíonn aige ar an saol-ré
úd, agus cé go mairfidh an cadhnra
ar na huaireadóirí atá ar fáil anois
rud beag níos faide ná na cinn ar
fhóin, níor mhaith le duine ar bith
againn go mbeadh orainn uaireadóir
a lochtú níos mó ná uair gach cúpla
bliain! 

Tá an fhadhb áirithe sin sáraithe
anois, áfach, agus deirtear go maire-
ann an cadhnra ar an uaireadóir nua
seo suas le dhá bhliain gan lochtú.
N’fheadar an bhfeicfear go for-
leathan uaireadóirí Bluetooth riamh,
ach léiríonn an dul chun cinn áirithe
seo pointe níos tábhachtaí faoin iar-
racht atá anois á cur isteach i mbain-
istíocht agus caomhnú cumhachta,
agus an dul chun cinn atá á

dhéanamh chuige sin.
Mar a bheifeá ag súil leis, b’fhéidir,

bhí ríomhaire taibléid amháin ar a
laghad ar taispeáint ag beagnach
gach mór-dhéantóir teicneolaíochta
a bhí ag an seó. Dar ndóigh is iad
Apple agus an iPad croí-lár an mhar-
gaidh úd, ach tá an Motorola Xoom
agus an BlackBerry PlayBook, a bhí
ar taispeáint ag an seó, anois ag
bogadh i dtreo na troda. Tá na mil-
liúin iPad díolta ag Apple go dtí seo,
i bhfad níos mó ná aon taibléad eile,
ach tá daoine anois ag tabhairt faoi
deara an easpa ceamara, easpa USB,
agus laigí beaga eile, agus tá brú ag
teacht ar Apple anois ó Motorola,
BlackBerry agus iliomad comhlach-
taí eile. Ag an am céanna tá an iPad 2
ag teacht go luath (i mí Aibreáin,
más féidir na ráflaí a chreidiúint)
agus tá dul chun cinn móra geallta. I
measc na dul chun cinn sin tá
scáileán nua, agus ráflaí réasúnta
inchreidte ag maíomh go mbeidh
taifeach 2,048x1,526 ag an ngléas. Is
éard atá i gceist le taifeach ná an
méid picteilín a dhéanann suas an
scáileán, agus i scáileán teilifíse HD
tá taifeach 1,920x1,080 – ciallaíonn
sé sin go mbeadh breis agus 50%
níos mó picteilín san iPad 2 ná mar
atá i scáileán teilifíse HD! Más fíor na

ráflaí, bheadh sé seo mar ceann de
na dul chun cinn is mó i teicneo-

laíocht scáileáin le tamall fada. Ach
más fíor é nó bréagach, tá bliain

mhór ag druidim do ríomhairí
taibléid i gcoitinne. 

Tá a lán infheistíochta déanta ag
an-chuid comhlachtaí san earnáil,
ach bíodh sin mar atá níl sé
cruthaithe go fóill an bhfuil earnáil
ann go fadtéarmach nó mura bhfuil,
agus is i mbliana a fheicfear cé acu
sin atá fíor.

Tá a fhios ag gach mac máthair
anois go bhfuil comhlachtaí móra
uile an  tsaoil teicneolaíochta ag
déanamh iarrachta ré nua 3D a bhrú
ar thomhaltóirí, agus bhí gach
saghas táirge 3D ar taispeáint ag
CES. Bhí mórán béime ar scáileáin
3D gan spéaclaí, iad ag teacht ach go
háirithe ó leithéidí Toshiba agus
Sony. Mar an gcéanna le haon
scáileán 3D eile taispeánann na
scáileáin seo pictiúr éagsúil don dá
shúil, ach éiríonn leo é seo a
dhéanamh gan spéaclaí. 

Go dtí seo tá fadhbanna leis an
teicneolaíocht seo ós gá bheith suite
i suíomh ar leith leis an éifeacht 3D a
fheiceáil, ach tá Toshiba ag obair ar
shuíomh shúil an bhreathnóra a
leanúint agus, más féidir na tuairiscí
luath a chreidiúint, tá an teicníc seo
iontach éifeachtach ar fad, agus
gach seans gur é, nó teicneolaíocht
cosúil leis, a bhrostóidh scaipeadh
scáileáin 3D sa bhliain nó dhó atá
amach romhainn.

Steve Jobs ag fágáil
Apple ar feadh tamaill
Meadhbh Ní Eadhra

D’FHÓGAIR Príomhfheidhmeannach Apple, Steve
Jobs, Dé Luain, go mbeidh sé ag tógáil briseadh ón
gcomhlacht ar chúiseanna sláinte.

Níor thug sé mórán sonraí eile. Is é Príomhoifigeach
Oibriúcháin Apple, Tim Cook, a bheidh freagrach as
Apple ó lá go lá.  Tá Steve Jobs 55 bliain d’aois agus, sa
bhliain 2004, d’fhógair sé den chéad uair go raibh
ailse phaincréasach air. 

Táthar ann a chreideann go mbeidh éifeacht mhór
ag cinneadh Jobs ar an gcomhlacht agus go rachaidh
cúrsaí gnó in olcas ach beidh le feiceáil conas mar a
éiríonn le Tim Cooks an comhlacht a choinneáil ag
rith.

Thit scaireanna Apple 6.5% Dé Máirt, luach ab
ionann agus $20 billiún ar luach margaidh Apple.

             Nó is féidir scríobh chuig an seoladh thíosluaite agus an uimhir thagartha chuí a lua.

Ba chóir foirmeacha comhlánaithe a bheith faighte ag an seoladh thíosluaite roimh

Tá Foras na Gaeilge tiomanta don chomhionannas deise agus cuirimid fáilte roimh iarratais ó iarrthóirí a bhfuil na cáilíochtaí cuí acu beag beann ar chreideamh, ar inscne, ar mhíchumas, ar chine, ar dhearcadh 
polaitíochta, ar aois, ar stádas pósta, ar chlaonadh gnéis nó cé acu atá nó nach bhfuil cleithiúnaithe acu.  De réir fiúntais amháin a mheasfar gach iarratas.  Proficiency in the Irish language, both written and 
verbal, is an essential requirement for the above posts.

€ €

FIONTAR
3 Phost lánaimseartha in FIONTAR 
Ar conradh 3 bliana (Aibreán 2011–Márta2014)
Tá cúig thionscadal taighde faoi chúram FIONTAR faoi láthair: www.
focal.ie, www.logainm.ie, www.ainm.ie, www.iate.europa.eu (na 
téarmaí Gaeilge) agus tionscadal téarmaí dlí bunaithe ar ionstraimí 
reachtúla agus foinsí eile. Oibreoidh an triúr a cheapfar i meitheal 
taighde idirdhisciplíneach FIONTAR. 

Tá dhá fholúntas ann d’eagarthóirí taighde. Obair théarmeolaíochta 
is mó a bheidh i gceist ach beidh obair ar na tionscadail uile i gceist 
ó am go ham. Beidh freagrachtaí comhordaithe tionscadal i gceist 
freisin. 

Tá folúntas amháin ann do Léachtóir i dTeicneolaíochtaí Teanga. 
Príomhchúram an phoist seo ná forbairt na réiteach teicniúil agus 
bainistiú na gcóras sonraí ar thionscadail taighde FIONTAR sna 
daonnachtaí digiteacha Gaeilge. Beidh dualgais áirithe teagaisc ar 
an léachtóir freisin. 

Eagarthóir Taighde (dhá phost). Tuarastal:  
37,750 – 38,860 – 40,003.

Léachtóir i dTeicneolaíochtaí Teanga (post amháin). Scála Tuarastail: 
41,502 – 51,724.

Cuirfear fáilte roimh fhiosruithe chuig: caoilfhionn.nicphaidin@dcu.ie

Spriocdháta iarratais: Dé hAoine,  
11 Feabhra 2011.
Tá foirmeacha iarratais ar fáil ó: Human Resources Department,  
Ollscoil Chathair Bhaile Átha Cliath, Glas Naíon, Baile Átha Cliath 9.  
Fón: +353 (0)1 700 5149; Faics: +353 (0)1 700 5500

R-phost: hr.applications@dcu.ie  
www.dcu.ie/vacancies/current.shtml

Fostóir comhdheiseanna is ea  
Ollscoil Chathair Bhaile Átha Cliath.

Scoláireacht - Forbartha agus Fiontair
Tá scoláireacht a mhairfidh suas le dhá bhliain á tairiscint ag Údarás na Gaeltachta do dhuine Gaeltachta le líofacht Ghaeilge chun oiliúint
fhoirmiúil agus taithí phraiticiúil ghnó agus fhiontair a fháil.  Beidh an duine seo lonnaithe in Oifig Réigiúnach Chonnacht/Laighean an
Údaráis sna Forbacha, Gaillimh, agus ag feidhmiú i gceantar na Gaillimhe.

Cáilíochtaí: Duine cumasach le cáilíocht tríú leibhéal in ábhar gnó, le cruinneas i scríobh agus i labhairt na Gaeilge nó duine le taithí
phraiticiúil agus cumas i riaradh gnó nó le taithí oibre i gcúrsaí forbartha pobail atá ag teastáil.  Ní mór scileanna maithe ríomhaireachta a
bheith ag iarratasóirí.

An Post: Déileáil le heagraíochtaí áitiúla pobail, tionscnaimh áitiúla a spreagadh, obair thaighde agus riaracháin a dhéanamh agus plé le
réimse leathan forbairtí a bhfuil baint ag an Údarás leo.  Aontófar clár oibre agus beidh oiliúint bhainistíochta mar chuid dílis den chlár sin.

Beidh taisteal i gceist agus ní mór go mbeadh gluaisteán agus ceadúnas iomlán tiomána ag an duine a cheapfar.

Cuirtear iarratais, mar aon le CV, roimh 4 Feabhra 2011 chuig:

An Rannóg Acmhainní Daonna & Forbartha FoirneÚdarás na Gaeltachta, Na Forbacha, Co. na Gaillimhe

Teil: 091 503100 Facs: 091 503100    Rphost: p.oconghaile@udaras.ie

An bhfuil 
folúntas agat?
Tóg fógra le Gaelscéal, lascaine le fáil 

ar leathanach folúntais.

Déan teagmháil le Patricia ag
086–0234251 

nó fograi@gaelsceal.ie

Cad is luachmhaire – an 
diamant nó an duine buiseach?

Pól Mac Cana

San, Khwe, Sho, Bushmen,
Basarwa, Kwankhala,
Bosquímanos …. buisigh
(www.focal.ie) …. daoine
dúchasacha dheisceart na

hAfraice.  Is ainmneacha iad seo a
chuireann daoine eile orthu.  Níl
cnuasainm acu orthu féin, ach ainm-
neacha ar threibheanna éagsúla acu.  

Léiríonn éagsúlacht shaibhir a
ngéinte a seandacht mar dhaoine.
Go traidisiúnta, is fiagaithe cnua-
saitheoirí (hunter-gathers) iad.  Ach
le teacht na mBantúch (Bantu) adu-
aidh, chúlaigh siad siar ó thailte
flúirseacha an cheantair chuig na
tailte tirime; agus le teacht na nEor-
pach anonn thar sáile chuig deis-
ceart na hAfraice, chaill siad tuil-
leadh dá ndúichí.    

Ach de dheasca sheanár-
saíocht a modh
maireachtála, ní fíord-
haoine iad ar aon
nós, an iad?  Is
amhlaidh gur
amhail ainmhithe
iad, nach ea?  Dá
bhrí sin, is féidir
réasúnaíocht na
heacnamaíochta a
chur i bhfeidhm orthu
agus an cinneadh a ghla-
cadh gur luachmhaire acmhainní
talaimh ná iad.  

Is léir gurb amhlaidh a chreideann
Khama, uachtarán na Botsuáine,
agus é ag caint an mhí seo caite ag an
mhianach diamaint is mó sa tír.
D’fhógair sé nach raibh ag na buisigh
ach :

”[a] life of backwardness”, “a prim-
itive life of deprivation co-existing
alongside wild animals”, agus “a
primeval life of a bye [sic] gone era of
hardship and indignity”.

Cuirtear é seo ar bharr an méid a
dúirt aire na Botsuáine um thim-
peallacht, dhúlra agus
thurasóireacht, agus é ag labhairt
leis an BBC i rith na Samhna seo
caite.  Dúirt sé nach gcreideann sé:

“[that] you would want to see your
own kind living in the dark ages in the

middle of nowhere as a choice, when
you know that the world has moved
forward and has become so techno-
logical”. 

Agus lena chois siúd, chuir lea-
suachtarán na tíre an cheist ar na
mallaibh: 

“[why do the Bushmen] continue to
commune with the flora and fauna …
[when they could] …  enjoy the better
things in life, like driving Cadil-
lacs[?]”

Cé fáth an spéis seo sna buisigh?  
Sa bhliain 1961, bhunaigh an Bhot-

suáin tearmann darb ainm an Cen-
tral Kalahari Game Reserve i lár na
Botsuáine le dúiche traidisiúnta na
Gana, Gwi agus Tsila (grúpaí atá ina
mbuiseach) agus dúiche na Bakgala-
gadi (grúpa Bantúch) a chosaint.
Ach sna 1980í, thángthas ar fhosuit-
he diamaint (diamond deposits) faoi

thailte an tearmainn.  De réir
Gem Diamond a chean-

naigh na fosuithe, tá
luach $2.2 billiún ar na
fosuithe seo.  

Mar sin, thosaigh
rialtas na Botsuáine
ar bheartas leis na
buisigh a dhíshealb-

hú amach as a dtailte
traidisiúnta.  Ba é an

chúis oifigiúil acu gur
chailliúint airgid a bhí sa tear-

mann, agus gurbh é sin an fáth leis
an phobal a bhogadh; cé gur léir
anois go raibh fáltas ón turasóireacht
ag carnadh leis i rith an ama gan
stad.  

Níor theastaigh ó na buisigh a
ndúiche a thréigean agus dhiúltaigh
siad bogadh.  Mar sin, in 2002
d’fhuadaigh rialtas na Botsuáine iad
ón tearmann.  Ní thiocfadh leis na
buisigh mar mhionphobal seasamh
in éadan an stáit.  Ach le tacaíocht ó
Survival International, thosaigh siad
le cás fada dlí a chur in éadan na Bot-
suáine.  Agus tar éis troid fhada sna
cúirteanna, bhain buisigh na Kala-
hari a gcás ar 13 Nollaig 2006.  Dúirt
na cúirteanna go raibh fuadach na
mbuiseach as an tearmann a rinne
an stát, go raibh sé mídhleathach
agus in éadan an bhunreachta.  De

réir na gcúirteanna, bhí ceart ag na
buisigh cónaí ar a dtailte féin ar an
Kalahari.

Ina ainneoin sin, tá rialtas na Bot-
suáine ag cur bac ar na buisigh fil-
leadh.  Cuireann siad ruaig ar
bhuisigh a fhilleann.  Scrios siad a
dtithe sa tearmann, dhruid siad an
scoil agus an t-ionad sláinte.  Scrios
siad an t-aon tollpholl (borehole)

uisce agus bhagair ar na buisigh gan
é a athoscailt.  Aisteach go leor, tá
cead ag an chomhlacht
mianadóireachta diamant tollphoill
a tharathrú sa tearmainn – don
dúlra.  Agus tá cead ag comhlacht
turasóireachta tollpoill a tharathrú
sa tearmann d’ionad fámairí – agus
linn snámha ann.

Mar sin, thosaigh na buisigh cás

eile dlí in 2010 le cás an uisce a
throid.  Ach dhiúltaigh an bre-
itheamh in Ard-Chúirt na Botsuáine
an chéad iarratas acu.  Ach tá na
buisigh ag leanúint leo le
hachomharc a thaisceadh.  Níl an
dara rogha acu más amhlaidh go
mairfidh siad mar chultúr agus mar
eitneach.

Is léir go bhfuilimid ag amharc ar
roth na staire ag tiontú leis agus sinn
ag filleadh ar thragóid na staire –
maslú cultúir, díshealbhú pobail,
scriosadh modh maireachtála,
díothú eitnigh.   Don té a léigh ‘Bury
my heart at Wounded Knee’ le Dee
Brown, is seanscéal é seo in athrá.  

Leanann scrios na
mbundúchasach leis ar fud an
domhain.  An cuma linn?

Tuilleadh eolais ar an streachailt:  
Survival Internationalist:

http://www.survivalinternational.org
/tribes/bushmen#main

Ecologist (19th August, 2009):
Botswana admits bushmen were
evicted for diamond mine

Tuilleadh eolais ar chultúr na
mbuiseach:

DVD:  The Great Dance – a hunter’s
story

DVD:  Life of Mammals (BBC)

Cén fáth a leanann na Buisigh
lena slí bheatha féin nuair a
b’fhéidir leo a bheith cosúil linne?

An Bille um an Athrú Aeráide;
an bhfuil an iomarca á hiarraidh
ag an rialtas orainn?

Treasa Bhreathnach 

Seachtain ón lá inné a
cuireadh ‘An Bille um an
Athrú Aeráide 2010’ de
chuid an Chomhaontais
Ghlais os comhair an

tSeanaid tar éis fhoilsiú an bhille ar
an 23 Nollaig. 

Táthar anois faoi bhrú chun an
bille a chur ina reachtaíocht sula
nglaofar an t-olltoghchán. Tá
eagraíochtaí éagsúla mar
Fheirmeoirí Aontaithe na hÉireann
(IFA), Cónaidhm Ghnólachtaí agus
Fhostóirí na hÉireann (IBEC) agus
eile á cháineadh, ach nuair a chuir an
tAire Ciarán Cuffe an bille os
comhair an tSeanaid dúirt sé go
mbeadh an deis an bille a “athrú ag
aon am de bharr athruithe i gcúinsí
áirithe.” 

Is in 2009, faoi chlár athnuaite an
rialtais, a rinne Fianna Fáil agus an
Comhaontas Glas gealltanas go
mbeadh ‘ An Bille um an Athrú
Aeráide’ á chur i bhfeidhm acu. Ach,
tar éis an méid a thit amach leis an
rialtas le tamall anuas, is faoi dheifir
agus i gcónaidhm le rialtas a
mhaíonn siad nach bhfuil muinín
acu iontu, atá an Comhaontas Glas
ag iarraidh an bille seo a chur tríd.  

Níl an próiseas comhairliúcháin
phoiblí críochnaithe go fóill, ach
shocraigh an rialtas gan fanacht ar
aighneachtaí ón bpobal sular
cuireadh os comhair an tSeanaid é. 

Tá spriocanna áirithe leagtha
amach sa bhille chun astaíochtaí gáis
cheaptha teasa a laghdú faoi 2050.  

Deir uachtarán Fheirmeoirí Aon-
taithe na hÉireann, uachtarán Chu-
mann Comhareagrais na hÉireann
Teoranta (ICOS) agus príomhfhei-
dhmeannach Thionscal Feola na
hÉireann, go mbeadh ”tionchar
díobhálach ag spriocanna
míréalaíocha’ ar thionscail agraibhia
na tíre.” 

Tá sé d’aidhm sa bhille go mbeidh
ár spriocanna astaíochtaí gáis cheap-
tha teasa 30% faoi leibhéal 2005, tá
an leibhéal anois ag 20% faoi sprio-
canna 2005 agus is é an leibhéal is
ísle san Eoraip. Síleann an tAire Cuffe
nach bhfuil na spriocanna seo
míréalaíoch agus nach bhfuil siad
níos déine ná na dualgas atá leagtha
síos ag an Eoraip dúinn faoi láthair. 

Tá sé mar chuid den bhille go

mbunófar ‘Oifig um an Athrú
Aeráide agus um Fhuinneamh In-
Athnuaite agus Coimisiún um an
Athrú Aeráide’. Cé go bhfuil an
Comhaontas Glas ag rá go bhfuil ‘An
Bhille um an Athrú Aeráide’
bunaithe ar ‘Acht an Athrú Aeráide
2008’ de chuid na Breataine, tá
difríochtaí suntasacha i gceist.  Ó
thaobh na hOifige um an Athrú
Aeráide ní bheidh cead acu a
gcomhairle a chur i gcló sula
bhfaigheann siad cead ón rialtas.  Ní
hé go mbeidh siad neamhspleách ón
rialtas mar sin cén fáth a dteastaíonn
oifig ann féin uathu?

Is léir go mbeidh Oifig an Taoisigh
iontach gnóthach má thugtar an bille
seo isteach. beidh Roinn an Taoisigh
mar an roinn comhordúcháin agus
breis cumhachtaí á dtabhairt don
Taoiseach chun rialúchán a
dhéanamh. Ní hamháin go mbeidh

impleachtaí ag an mbille seo ar cibé
cén rialtas a bheidh againn ag
deireadh na bliana seo ach ar an
gcéad 8 rialtas eile a bheidh againn.  

Is bille ollmhór é le himpleachtaí
dár dtionscail talmhaíochta, agraib-
hia, do ghnóthais bheaga agus
mheánmhéide,  don tionscal
easpórtála agus  don ghnáth-teagh-
lach a bhfuil carr acu nó nach bhfuil
carr acu. 

Tá an Bille Airgeadais á thabhairt
isteach faoi dheifir chomh maith
agus é ceaptha an tír a thabhairt as an
ngéarchéim gheilleagrach ina bhfuil
muid, ach an é gur in adharca a
chéile a bheidh an dá bhille ag oibriú?  

Is é seo mar a shíleann Feirmeoirí
Aontaithe na hÉireann a dtarlóidh
agus iad ag rá go mbeidh cailliúint de
€4 billiún i gceist i  dtáirgeadh sa
tionscal agraibhia sa lá atá inniu ann
agus sa todhchaí. 

Ní hiad eagraíochtaí talmhaíochta
amháin atá i gcoinne an bhille seo
ach tá sé á cháineadh ag roinnt cúlb-
hinseoirí Fhianna Fáil agus fiú ag
eagraíochtaí atá ag obair ar son na
timpeallachta cosúil le ‘Stop Climate
Chaos’ a shíleann gur, cé go bhfuil
bille athrú aeráide ag teastáil, nach
bhfuil sé láidir go leor. 

Deir ‘Friends of the Earth’ ar an lá
ar foilsíodh an bille, gur ‘díol suntais í
i mbeartais aeráide na hÉireann’ é,
ach le seachtain anuas táthar ag rá
chomh maith go gcaithfear an bille a
neartú. 

Tá sé d’aidhm ag an gComhaontas
Glas go mbeadh an bille seo ina
reachtaíocht roimh dheireadh mhí
an Mhárta ag an am céanna go
ndéanfaidh reachtaíocht den Bhille
Airgeadais. Is é an spriocdháta don
phróiseas comhairliúcháin phoiblí ná
an 31 Eanáir. 

Tá sé mar chuid den bhille
go mbunófar ‘Oifig um an
Athrú Aeráide agus um
Fhuinneamh In-Athnuaite
agus Coimisiún um an
Athrú Aeráide’. Cé go
bhfuil an Comhaontas
Glas ag rá go bhfuil ‘An
Bhille um an Athrú
Aeráide’ bunaithe ar ‘Acht
an Athrú Aeráide 2008’
de chuid na Breataine, tá
difríochtaí suntasacha i
gceist. 

Stad sa chaint, an ndéanann teanga
labhartha difríocht ar bith?
Is é Proinsias de Rossa duine de na Gaeilgeoirí is cáiliúla sa tír a bhfuil stad sa chaint acu, agus é mar
Phatrún ar an Irish Stammering Association.  Labhair Treasa Bhreathnach leis faoina chuimhní
cinn agus é ag fás aníos agus an tionchar a bhí aige seo air agus é ag dul sa pholaitíocht. 

Cheapfá nach raibh rud ar
bith comónta ag Proinsias
le Marilyn Monroe,
Samuel L Jackson agus
Winston Churchill ach

bhí stad sa chaint acu ar fad ag am
amháin ina saol.  De ghnáth, tugtar
faoi deara an stad sa chaint nuair
atá páiste ag foghlaim a chuid
scileanna cainte agus cé gur féidir
go dtiocfadh stad sa chaint ar
dhuine fásta , is annamh a thar-
laíonn sé.  Tá stad sa chaint ag tim-
peall 45,000 duine in Éirinn nó ag
duine i ngach céad, agus de ghnáth
buaileann sé buachaillí ceithre
huaire níos mó ná mar a
bhuaileann sé cailíní.  Tarlaíonn sé
go rímhinic go gcailleann daoine a
stad sa chaint nuair a fhásann siad
aníos agus bíonn sé fós ar 1% de
dhaoine fásta, 80% acu siúd is fir
iad.  

Deir Proinsias de Rossa, “Is é an
chéad chuimhne atá agam ar an
stad sa chaint ná nuair a bhí mé
timpeall sé nó seacht mbliana
d’aois agus bhí orm dul chuig rang
na maistrí chun rud éigin a léamh
amach os ard.  Ba scoil lán-
Ghaelach a bhí ann ach ní raibh aon
difríocht sa stad sa chaint domsa i
nGaeilge ná i mBéarla.”  Bhí stad sa
chaint ag máthair Phroinsias
chomh maith, rud nach bhfuil
coitianta ós rud é go mbuaileann sé
buachaillí den chuid is mó ach ba é
an t-aon duine sa chlann as
dháréag a raibh stad sa chaint aige.
“Cinnte, bhí sé cabhrach domsa
gur thuig mo mháthair go maith
céard a bhí i gceist leis an stad sa
chaint. 

Thagadh sí isteach go dtí an scoil
ó am go ham le labhairt leis na
múinteoirí, ag iarraidh orthu a
bheith foighneach.  Ar ndóigh ó am
go ham agus mé óg bhí mé in ann
an stad sa chaint a úsáid dom féin
chomh maith, nuair nach raibh
freagra ar eolas agam nó rud éigin
mar sin!  Sin nuair atá tú óg, ar
ndóigh!”  

Níl aon cheo fisiciúil ag baint leis
an stad sa chaint ach tá dochtúirí
agus taighdeoirí den tuairim go
bhfuil seans ann go bhfuil an fhad-
hb géiniteach agus go bhfuil suímh

faoi leith go bhfaigheann an stad sa
chaint níos measa: ag caint le duine
éigin údarásach, ag rá a n-ainm, ag
caint ar an bhfón, nó ag caint le
lucht éisteachta.  Éiríonn an stad sa
chaint níos fearr nuair atáthar ag rá
frása arís is arís eile, ag caint agus
iad leo féin nó ag labhairt le hain-
mhí, ag canadh nó ag baint úsáide
as glór difriúil. 

Tá cabhair ar fáil do dhaoine le
stad sa chaint ó theiripeoirí
urlabhra agus teanga, ach ar
ndóigh mar aon leis na seirbhísí

eile trí Ghaeilge caithfear bheith
sásta roinnt taighde a dhéanamh
chun teiripeoir a bhfuil Gaeilge
aige/aici a aimsiú.  

Deir Proinsias, “Níor bhain mise
úsáid as na seirbhísí teiripe
urlabhra agus teanga mar, cé go
raibh siad ar fáil, ní raibh sé
d’acmhainn againn íoc astu. Ach,
thar na blianta cheap mé mo
phróiseas féin chun déileáil leis an
bhfadhb agus tá mo chóras féin
agam.  Is é an rud is tábhachtaí go
dtuigfeadh daoine nach fadhb é atá
doleigheasta ná nach féidir déileáil
leis, is é an chaoi a ndéileálann siad
leis an bhfadhb an rud is táb-
hachtaí. Bíonn fadhb ag daoine
amanna ag labhairt os comhair
pobal mór ach tá mise sa pho-
laitíocht le fiche bliain anuas anois,
mar sin ní fadhb mhór dom é
anois.”

Is féidir le stad sa chaint éifeacht
ollmhór a bheith aige ar mhuinín
an duine atá ag fulaingt agus iad ag
streachailt chun rud éigin a rá ina
ngnáthshaol agus in amanna le
daoine a bheith ag gáirí fúthu, go

mór mór nuair atá siad ina bpáistí.
Dóibh siúd a bhfuil stad sa chaint
acu in amanna bíonn iarrachtaí
móra á ndéanamh acu gan labhairt
in aon chor ar fhaitíos go gcuirfí an
spotsolas orthu go poiblí agus go
náireofaí iad.  Tá sé coitianta mar
shampla go seachnaíonn daoine le
stad sa chaint agallamh poist, nó go
roghnaíonn siad bealach thimpeall
ar an fhadhb, mar shampla peann
agus pár a thabhairt leo ar fhaitíos
nach n-éireodh leo teacht ar na
focail do thiománaí an tacsaí nó
díreach caitheamh aimsire áirithe a
sheachaint mar an drámaíocht.  

“Teastaíonn forbairtí móra uainn
sa chóras sláinte ar aon nós, agus
caithfidh muid níos mó eolais a
chur ar fáil.  

Caithfidh muid níos mó eolais a
thabhairt do dhochtúirí ginearálta
chun go mbeidh siad in ann déileáil
leis an bhfadhb, agus an t-eolas
céanna a thabhairt do mhúinteoirí
scoile.  Tá sé tábhachtach chomh
maith go ndéanann muid déileáil
leis an bhfadhb go luath, san am
atá caite ní bhíodh aon aird á thab-

hairt ar an bhfadhb go dtí go raibh
an páiste níos sinne rud nach raibh
ina chabhair,”  a dúirt Proinsias. 

Tá aird á tabhairt ar an stad sa
chaint tar éis scaoileadh an scan-
náin The King’s Speech  le Colin
Firth a bhfuiltear ag súil leis go n-
ainmneofar é d’Oscar na bliana seo.  

Cé nach bhfuil an scannán feic-
the go fóill ag Proinsias tá sé i gceist
aige freastal air am éigin go luath.
“Is maith an rud go bhfuil aird á
tarraingt ar an bhfadhb leis an
scannán.  

Tá sé tábhachtach go dtuigeann
daoine nach comhartha é stad sa
chaint faoi cé chomh cliste agus atá
duine.  It’s not a sign of how stupid
or brilliant a person can be, they
can be either or both or somewhere
in between with or without a stam-
mer.  Ceapann daoine go minic gur
comhartha idiocy atá ann, ach ar
ndóigh, ní hea.” 

Is féidir cúnamh agus comhairle
a fháil ón Irish Stammering Associa-
tion má tá stad sa chaint agat, nó ag
duine de do mhuintir nó fiú má tá
aithne agat ar dhuine éigin a bhfuil
stad sa chaint acu. Deir Proinsias,
“An rud a chuir isteach ormsa go
mór mór nuair a bhí mé óg faoin
chaoi ar chaith daoine liom ná
nuair a bhí siad mífhoighneach
agus nuair a rinne siad iarracht mo
chuid abairtí a chríochnú.” 

Is é seo cuid den chomhairle a
thugann an Irish Stammering Asso-
ciation faoi mhaireachtáil le stad sa
chaint.  I dtús báire, lig don té leis
an stad a abairt féin a chríochnú
agus ná tabhair moltaí dóibh ar
fhocail mar níl a fhios agat céard ba
mhaith leo a rá go dtí go bhfuil sé
ráite acu.  

Tabhair an t-am agus an spás
dóibh é sin a dhéanamh.  Ná cuir
comhairle orthu ar an mbealach ar
cheart dóibh tabhairt faoina gcuid
focal a aimsiú, ach déan iarracht
iad a spreagadh chun aghaidh a
thabhairt ar an saol mór a bhfuil
seans ann gur sheachain siad é go
dtí seo. Bíodh foighne agat.  

An tseachtain seo chugainn
beidh agallamh againn le teiripeoir
urlabhra atá in ann plé leis an
Ghaeilge chomh maith. 

Le Meadhbh Ní Eadhra

Ealaín na Gaeltachta Teo 
Iarratais á lorg do na scéimeanna seo leanas

Scéim Fhorbartha na nEalaíon/Scéim na 
bhFéilte Ealaíon 2011

Cuirfear fáilte roimh iarratais ó dhaoine aonair agus ó ghrúpaí ar suim leo tionscadail nó seirb-
hísí ealaíon a fhorbairt/a sholáthar trí mheán na Gaeilge.
Mar shampla: Tionscadail faoi stiúir ealaíontóra - tréimhsí cónaithe – coimisiúin - ealaíon
pobail – ceardlainn - siompóisiamaí & taispeántais  - léiriúcháin srl.

Spriocdháta: Dé Luain 28 Feabhra

Foláireamh
Tá na scéimeanna seo ag braith ar  mhaoiniú a bheith ar 

fáil d’Ealaín (na Gaeltachta) Teo. don bhliain reatha 2011.

Tuilleadh eolais maidir le foirm iarratais, critéar srl. ar fáil ó na hÁisitheoirí Ealaíon ag na seoltaí
thíos: 

Na Forbacha, Co. na Gaillimhe (091) 503 100  m.nidhroighneain@udaras.ie
An Daingean, Co. Chiarraí (066) 9150100 / (026) 45366 e.depaor@udaras.ie 
Doirí Beaga, Co. Dhún na nGall (074)9560100 m.macaoidh@udaras.ie  

Ar mhaith leat leabhair a thabhairt do dhaoine eile? 
Meadhbh Ní Eadhra

AR Oíche Dhomhanda na Leabhar, tab-
harfaidh 20,000 duine 1,000,000 leab-
har do dhaoine eile le léamh. Beidh sé
seo ar an tabhartas leabhar is mó dá
raibh ann riamh. Tarlóidh sé ar oíche
Shathairn 5 Márta agus craolfar i
gcomhpháirtíocht le BBC 2 é. Is bealach
é seo chun ceiliúradh a dhéanamh ar an
léitheoireacht agus ar leabhair do
dhaoine fásta. Is in Éirinn agus ar fud na
Breataine a bheidh sé ag tarlú, dhá lá i
ndiaidh Lá Domhanda na Leabhar, a
bhíonn ar siúl go bliantúil. Tá go leor
daoine móra le rá ag tacú leis an oíche
speisialta seo, trí bheith mar phatrúin ar
an oíche. Tá J.K. Rowling, Seamus
Heaney, Colin Firth, David Gilmour,
Dave Eggers agus go leor eile i measc na
bpatrún.

“Is comhoibriú ar leith é seo idir foil-
sitheoirí, leabharlanna, scríbhneoirí,

siopaí leabhar agus baill aonair den
phobal agus ceapaim go mbeidh tion-
char iontach dearfach aige ar leabhair
agus ar léitheoireacht. Nuair a
fhaigheann tú leabhar ó dhuine a chea-
pann go dtaitneoidh sé leat, tá sé sin
speisialta, agus níl mórán rudaí níos
fearr ná é. Beidh milliún leabhar á thab-
hairt do mhilliún duine difriúil ar an
oíche seo amháin agus is rud é seo atá
iontach corraitheach ar fad,” a deir
Jamie Byng, Cathaoirleach ar Oíche
Dhomhanda na Leabhar. Dar le
hAntony Gormley, duine de phatrúin
na hoíche, is ceiliúradh iontach a bhei-
dh san oíche ar an léitheoireacht, ar an
scríbhneoireacht agus ar an roinnt.

“Ligeann leabhar dúinn taithí duine
éigin eile a bheith againn inár lámha
agus é a shú isteach inár n-intinn. Agus
tugann an smaoineamh iontach seo
seans dó sin tarlú ar leibhéal atá ag
méadú i gcónaí,” ar sé.

Is féidir le duine ar bith cur isteach ar
a bheith mar thabharthóir (giver).
Gheobhaidh siad 48 cóip dá leabhar is
fearr, a roghnóidh siad ó liosta de 25
leabhar éagsúil. Táthar ag súil gur
léitheoirí paiseanta a bheidh sna tab-
harthóirí, daoine a gheobhaidh sásamh
as leabhar a mholadh do léitheoirí eile. 

Chomh maith leis sin, spreagfaidh
Oíche Dhomhanda na Leabhar na tab-
harthóirí chun na leabhair a chur ar
aghaidh chuig daoine nach mbíonn ag
léamh chomh minic sin nó atá mar
chuid de phobal gan mórán fáil acu ar
leabhair, siopaí leabhar ná leabharlan-
na.  Bhí coiste eagarthóireachta neamh-
spleách ann a roghnaigh an 25 leabhar a
thabharfar amach ar an oíche. Sa rogha
dheireanach, tá meascán maith de leab-
hair ann, cosúil le leabhair staire,
liteartha, coireachta, filíochta agus leab-
hair do dhaoine óga. 

Creideann an t-údar John le Carré

gurb iontach an smaoineamh é seo.
“Ní féidir le scríbhneoir ar bith níos

mó ná sin a iarraidh: go mbeadh a leab-
har á dháileadh ar na mílte duine nach
léifeadh seachas sin é, agus ansin go
dtabharfar go dtí na mílte duine eile é.
Má thugtar a leabhar ó ghlúin go glúin
mar scéal chun léitheoirí a spreagadh
agus dúshlán a thabhairt dóibh –
bheadh sé sin dochreidte ar fad agus
mar bhrionglóid mhór gach údair,” ar
sé.

“Nuair a d’inis Jamie Byng dom faoi
Oíche Dhomhanda na Leabhar, bhí ion-
tas an domhain orm, ní hamháin mar
gheall ar an oiread daoine a bheith
páirteach ann, ach mar gheall ar an
tsimplíocht a bhaineann leis. Grá na
scríbhneoireachta, grá na léitheoireach-
ta – is bronntanais ollmhóra iad sin. Más
féidir leat leabhar a thaitníonn go mór
leat a thabhairt do dhuine eile, cuireann
sé sin leis an mbronntanas. Bhí an-

áthas orm nuair a iarradh orm tacú leis
an oíche seo, agus bhí níos mó áthais
fós orm nuair a chuala mé gur rogh-
naíodh mo leabhar The Blind Assassin le
cuidiú le seoladh an togra,” a dúirt an t-
údar cáiliúil Margaret Atwood.

Is féidir le duine ar bith iarratas a
dhéanamh ar bheith ina t(h)abharthóir.
Tá an suíomh gréasáin www.world-
booknight.org ann agus is féidir d’iar-
ratas a dhéanamh air sin. Iarrtar ort
leabhar amháin ón liosta a roghnú agus
míniú laistigh de 100 focal cén fáth ar
mhaith leat an leabhar sin a thabhairt,
agus cén cineál daoine a dtabharfá
dóibh é. Tá eolas faoin oíche ar fáil ó
leabharlanna agus siopaí leabhar ar fud
na Breataine agus ar fud na hÉireann
freisin. Is leabhair Bhéarla iad na leab-
hair ar fad ar an liosta. Is é an spriocdhá-
ta le hiarratas a dhéanamh ar bheith i do
thabharthóir ná an Luan seo chugainn,
an 24 Eanáir.

Gadaí!  Gadaí!  Tá ceann d’uibheacha
Chití Cearc ar iarraidh!
Meadhbh Ní Eadhra

Ó BHÓ! Cabhraigh le Cití agus
ainmhithe eile na feirme an
Gadaí Gránna seo a thóraíocht.
Scríofa ag Patricia Forde agus
maisithe ag Sarah Preston, is
scéal spraoiúil, greannmhar atá
sa phictiúrleabhar seo a chuir-
fidh go mór le scileanna bleach-
tairí beaga agus iad ag iarraidh
ubh Chití a lorg agus an ruaig a
chur ar an ngadaí mór gránna.
Seo é an leabhar is déanaí ón
teach foilsitheoireachta Futa
Fata.  Bainfidh páistí idir 3 agus 6
bliana an-taitneamh as an leab-
har a léamh le duine fásta agus
na flapanna éagsúla a oscailt ar
gach leathanach, go bhfeicfidh
siad samhlaíocht Chití ag obair

go dian, agus í ag smaoineamh
faoin ngadaí gránna a sciob an
ubh uirthi. Údar na leabhar
Frogs do not like Dragons, The
Kings Secret agus Tír faoi
Thóinn, is é Cití Cearc an ceathrú
leabhar do pháistí atá scríofa ag
Patricia Forde. Is scríbhneoir
teilifíse í Patricia chomh maith,

a d’oibrigh ar na sobaldramaí
Ros na Rún agus Fair City
chomh maith leis an gclár do
dheagóirí, Aifric. 

Is as Maigh Cuilinn i nGail-
limh di. Chaith sí tréimhse mar
stiúrthóir ar Fhéile Ealaíon na
Gaillimhe agus bhí sí ar dhuine
de na daoine a bhunaigh an
fhéile idirnáisiúnta ealaíne do
pháistí, Babóró, i gcathair na
Gaillimhe. Is as Manchain
Shasana do Sarah Preston. Seo é
an tríú leabhar atá maisithe aici.
Lándaite le clúdach crua, tá Cití
Cearc le fáil anois ar €9.95 i
siopaí ar fud na tíre, nó ar
www.futafata.com. Faigheann
Futa Fata maoiniú ó Fhoras na
Gaeilge agus ón gComhairle
Ealaíon.

Léann na hÉigse: Seimineáir
Litríochta Gaeilge UCD
Meadhbh Ní Eadhra

CUIRFEAR tús leis an gceathrú sraith de
Léann na hÉigse, seimineáir litríochta
Gaeilge UCD, ar an 4 Feabhra 2011. Is é
Caoimhín Mac Giolla Léith (UCD) a bheidh
mar aoichainteoir an lá sin, agus é ag lab-
hairt faoi 'Aithreacha(s) sa Nuafhilíocht'.
Beidh sé ag caint ag 3.30in san Ollscoil.

Ar an 25 Feabhra, tabharfaidh Marie
Whelton (Coláiste Mhuire Marino) óráid dar
teideal ‘An Nádúr mar Éisteoir agus mar

Shólásaí i bhFilíocht Iarchlasaiceach na
Gaeilge’. Beidh sí ag labhairt ag 3.30in
freisin. Ar an 1 Aibreán, labhróidh Éamon Ó
Ciosáin, (Ollscoil na hÉireann Má Nuad)
faoin débhéascna i litríocht Fhraincise
réigiúin na Fraince, agus ar an 15 Aibreán
déanfaidh Gearóid Denvir (Ollscoil na hÉire-
ann Gaillimh) plé ar ‘I dtreo aeistéitic
dhúchais: ag “léamh” na filíochta béil’

Tá fáilte roimh chách. Is féidir tuilleadh
eolais a fháil ó Mháire Ní Annracháin ag
maire.niannrachain@ucd.ie nó 01 7168385.

TEILIFÍS agusRAIDIÓ
Le Treasa Bhreathnach

Féile na Meán Ceilteach
Treasa Bhreathnach 

Is in 1979 a cuireadh tús le Féile
na Meán Ceilteach chun cultúr
agus teangacha mheáin chu-
marsáide na dtíortha Ceil-
teacha a chur chun cinn.  Gach

bliain athraíonn suíomh na féile
agus i mbliana beidh sé á reáchtáil
san áit chéanna ar reáchtáladh an
chéad fhéile riamh, in Eileanan an
Iar (Na hInse Gall), in Albain.
Fógraíodh an gearrliosta do ghradam
na bliana seo an tseachtain seo agus
áit lárnach ag na meáin Éireannacha
ina measc.

Tá a lán de na sraitheanna agus
cláir atá san iomaíocht do ghradam
IFTA na bliana seo san iomaíocht do
ghradam Fhéile na Meán Ceilteach
chomh maith.

Sa chomórtas teilifíse tá sé cinn

d’ainmniúcháin faighte ag TG4,
seacht n-ainmniúchán ag RTÉ, chei-
thre ainmniúchán ag BBC TÉ, agus,
sa chomórtas raidió, tá trí cinn
faighte ag RTÉ Raidió na Gaeltachta,
agus trí ainmniúchán faighte ag BBC
Radio nan Gàidheal.  

I rannóg na sraitheanna faisnéise
tá Abú Media san iomaíocht le ‘1916 –
Seachtar na Cásca’ agus iad ag iar-
raidh an ceann is fearr a fháil ar ‘The
School’ ó RTÉ agus cláir eile ó BBC
Alba, S4C, BBC1 agus BBC na
Breataine Bige. 

I rannóg na gclár singil faisnéise tá
‘The Pipe’ le Scannáin Inbhear in
iomaíocht le naoi gclár faisnéise eile.
Is é an tsraith ‘Na Cloigne’ atá san
iomaíocht sa chatagóir ‘Sraith Dhrá-
maíochta’ leis an gcomhlacht ROSG
agus iad ag iarraidh an ceann is fearr
a fháil ar shraitheanna ón Fhrainc, ó
Shasana agus ón mBreatain Bheag.
‘Anam an Amhráin’ leis an gcomh-
lacht Sónta a bheidh in iomaíocht le
Channel 4 agus Cinetig atá lonnaithe
i gCardiff don ghradam anamúlach-
ta.  Tá ‘Seacht’ le Stirling Film and TV
Productions ainmnithe sa rannóg,

‘Daoine Óga’ agus ‘The Savage Eye’ le
Blinder Films i ‘Siamsaíocht’. Mar
aon leis na cláir theilifíse tá gradam á
thabhairt don fheachtas mar-
gaíochta is fearr agus Aitheantas
Stáisiún TG4 san iomaíocht le BBC3
agus S4C. 

Ó thaobh na stáisiún raidió, tá RTÉ
Raidió na Gaeltachta in iomaíocht le
Radio nan Gàidheal, BBC Radio Wales,
agus BBC Radio Cymru don ghradam
‘Stáisiún Raidió na Bliana’. Is é Rónán
Mac Aodha Bhuí atá ainmnithe ó RTÉ
Raidió na Gaeltachta do phearsa raidió
na bliana agus é i gcomórtas le
pearsana raidió ó BBC Radio nan Gàid-
heal, Manx Radio agus BBC Radio
Cymru. Tá dháréag clár faisnéise
raidió in iomaíocht leis an gclár ‘Athrú
Saoil – An tSiúr Mairéad Nic Dhonn-
chadha’ le Sorcha Ní Chéilleachair don
chatagóir ‘Cláir Faisnéise Raidió’.   

Beidh an fhéile agus bronnadh
ghradaim na Meán Ceilteach ar siúl
idir an 13 agus 15 Aibreán agus más ag
smaoineamh ar fhreastal atá tú, tá
neart eolais faoi thaisteal, lóistín agus
ticéid le fáil ar www.celticmediafesti-
cal.co.uk 

Dearcadh
nua-aim-
seartha 
ar na Deich
nAitheanta
Treasa Bhreathnach 

Tá Ulysses Films ag lorg scríbhneoirí scripte
le taithí dá sraith úr nua-aimseartha ar na
deich n-aitheanta atá á maoiniú ag BBC TÉ
agus ag an gCiste Craoltóireacht Gaeilge. Is
sraith ghairid é seo ina bpléifear an
gnáthshaol laethúil agus na gnéithe
coitianta inár saolta uile: mná céile, fir
chéile, ceannairí, buaiteoirí agus eile.  

Má tá spéis agat bheith i do scríbhneoir do
cheann de na miondrámaí seo caithfear
script oiriúnach d’fhad 4 nóiméad a chur ar
fáil ar cheann de na deich n-aitheanta.  Is i
stíl monalóige pearsanta a bheidh an cur i
láthair á dhéanamh in aon ionad amháin os
comhair ceamara singil agus ba chóir duit
smaoineamh air seo agus tú ag tabhairt
faoin scríbhneoireacht.  Caithfear na
scripteanna a scríobh trí Ghaeilge ach beidh
leagan Béarla ag taisteal chomh maith. Tá
fáilte roimh pé méid monalóg is mian leat a
scríobh agus is é an spriocdháta atá luaite
leis ná an 16 Feabhra.   Seol d’iarratas chuig
ashlene@ulyssesfilms.co.uk      

Féach ar:

TG4:  ‘Ros na Rún’. Fágann timp-
iste cairr Katie i gcóma.  Téann
John Joe chuig an ospidéal, áit a
bhfaigheann sé scéala nach raibh
sí léi féin sa charr agus go raibh
Kyle léi.  Tá an chlann trína
chéile, an ndúiseoidh Katie go
brách, agus céard faoi Kyle?
Déardaoin @ 8.30in. 

RTÉ 1: ‘My Dad was Nearly
James Bond’. Sa chlár faisnéise
seo insíonn Des Bishop scéal
pearsanta a athar tar éis dó scéala
a fháil go raibh ailse scamhóg air.
Leanann san clár Des agus é ag
déanamh a sheó grinn agus an
bealach a úsáideann an chlann
chun déileáil leis an nuacht

thragóideach seo. Déardaoin @
10.15in

TV3: ‘Tonight with Vincent
Browne’. Clár cúrsaí reatha
curtha i láthair ag an iriseoir agus
craoltóir Vincent Browne le
meascán d’aíonna ag scagadh
scéalta an lae agus na seachtaine.
Dé Máirt @ 11.05in

Éist le: 

RTÉ Raidió na Gaeltachta:
‘Barrscéalta’. Amárach beidh
Seimineár Choiste Cuimh-
neacháin Dhomhnach na Fola
ar siúl sa Chultúrlann i nDoire
mar chuid de chomóradh an
29ú bliain.  Beidh deis ag éis-
teoirí cuid d'imeachtaí agus
de chainteoirí an lae a chlois-
teáil ar ‘Bharrscéalta’, ina
measc Gearóid Ó hEára, iar-
Mhéara Dhoire agus Tony Ó
Dochartaigh ar maraíodh a
athair Domhnach na Fola.  Dé
Luain @ 11.02rn.

iRadio 105-107fm: ‘Ar
Éileamh’. Clár dátheangach
lán le ceol, craic agus comhrá
agus é uile curtha i láthair ag
Orlagh Donnelly gach lá den
tseachtain @ 6.50in.

Raidió na Life: ‘An Meangadh
Beag’. Ó Luan go hAoine
cuirtear tús deas réchúiseach
le do thráthnóna leis an gclár
ceoil seo measctha le beagán
cainte.  Is láithreoirí éagsúla
atá á chur i láthair gach lá le
meascán de phopcheol agus
rac-cheol le cloisteáil.  Luan
go hAoine óna 3.30 – 4.30in.   

Amhrán Ghaeilge na hAlban sa Top 40?
Róisín Ní Éalaí

TÁ an banna ceoil Albanach,
Mànran, ag iarraidh an t-éacht
don chéad amhrán i nGaeilge
na hAlban sa UK top 40 san
21ú céad a bhaint amach.
Tháinig siad le chéile i mí an
Mheithimh 2010 agus bhíodar
ar stáitse ag féilte ceoil in
Albain agus i Sasana cheana
féin.  Tháinig an t-amhrán
“Latha Math” amach ar an 17
Eanair. Tá fáil ar an amhrán trí
íoslódáil amháin ar iTunes,
Amazon agus suímh cheoil
cosúil leo. 

Is banna ceoil nua Albanach
iad Mànran a chasann
amhráin as Béarla agus
Gaeilge na hAlban. Is é an
cineál ceoil a bhíonn á
chasadh acu ná meascán den
bhosca ceoil, an fhidil, píoba
Albanach, píoba uilleann agus
an fheadóg mhór in éineacht
le drumaí rac. Stíl nua-aim-
seartha d’Albain Ghaelach atá
cruthaithe acu, ach atá fíor-

chosúil le ceol tíre as Gaeilge
mar atá déanta anseo in Éirinn
ar chláracha ar nós Glór Tíre ar
TG4. 

Is iad baill an bhanna ná
Norrie MacIver (giotár/fon-
nadóireacht), Gary Innes (an
bosca ceoil), Ewen Henderson
(an fhidil/na píoba), Calum

Stewart (an fheadóg
mhór/píoba uilleann), Ross
Saunders (giotár doird) agus
Scott Mackay (drumaí).
Scríobh Norrie MacIver an t-
amhrán “Latha Math” atá
táirgthe ag Phil Cunningham
agus Calum Malcolm. 

Chuir siad tús maith leis an

mbliain 2011, bhíodar ar
stáitse ar chlár BBC Alba ‘Hog-
maney.’  

Tá sibh in ann éisteacht leis
an amhrán ar Youtube agus,
chomh maith leis sin, ar
shuíomh Mànran:
http://www.manran.co.uk/ Go
n-éirí leo!

Dátaí Ceoil don Dialann! 
An tseachtain seo, chaith Róisín Ní Éalaí súil chun cinn ar na ceolchoirmeacha móra nó speisialta
atá ag teacht aníos an mhí seo chugainn ó cheann ceann na tíre a bhfuil ticéid fós ar fáil dóibh..I 
gCiarraí agus Béal Feirste, Baile Átha Cliath agus Caisleán an Bharraigh, bí cinnte go mbeidh neart
ceoltóirí mór le rá le cloisteáil ar fud na tíre sna seachtainí atá romhainn! 

Cúige Mumhan
Beidh an t-amhránaí agus
scéalaí clúiteach ó Chorcaigh,
John Spillane, ag casadh ceoil
sa chlub fuaimiúil INEC i gCill
Airne ar an 12 Feabhra. Oscló-
far na doirse ag 9.30in agus
tosóidh an cheolchoirm ag
10.30in. Tá ticéid ar fáil ón
INEC ag an uimhir 064-
6671555. 

Beidh na Rubberbandits le
feiceáil sa Pavillion i gCorcaigh

ar an 20 Feabhra ag a 8.00i.n.
Le hos cionn cúig mhilliún
amharc ar ‘Youtube’ agus iad
le feiceáil go seachtainiúil ar
RTÉ, ná cailligí an deis iad a
fheiceáil beo ar stáitse!

Tá foireann an scannáin The
Commitments ag teacht le
chéile i mbliana dá gcomóradh
fiche bliain ón uair a chonac-
thas an scannán den chéad
uair in 1991. Beidh an cheol-
choirm ar siúl ar an 15 Márta ag
a 8.30 in san INEC i gCill Airne. 

Cúige Chonnacht
Fillfidh Katie Tunstall ar
Ghaillimh ar an 19 Feabhra.
Beidh an t-amhránaí Albanach
ag seinnt sa Live Lounge in
Óstán Radisson Blu i nGaillimh
ag tosú ag a 8.00in. Tá na ticéid
ar fáil anois ó shuíomh an
Róisín Dubh i nGaillimh:
www.roisindubh.net

Beidh an bheirt deartháir
craiceáilte Jedward ar stáitse i
gCaisleán an Bharraigh an
deireadh seachtaine seo
chugainn. Tá ticéid fós fágtha

chun iad a fheiceáil sa Royal
Theatre, áit a mbeidh siad ag
tosú ag a trí a chlog tráthnóna
ar an 30 Eanáir. Féach
www.theroyal.ie 

Cúige Uladh
Ar an 4 Feabhra, beidh Feeder
ag seinm i ‘Spring and Air-
brake’ i mBéal Feirste. Tá an t-
ionad sin ar Shráid Ormeau,
Béal Feirste BT2 8HD,ND.
Tosóidh an cheolchoirm ag
8.30in. Ticéid ar fáil ó Ticket-
master.

Téann na ticéid do thríú
hoíche Rihanna san Odyssey
Arena i mBéal Feirste ar díol
maidin inniu ag a naoi a chlog.
Ná cailligí an deis iad a fháil
más rud é gur chaill sibh é an
chéad uair!

Cúige Laighean
Tá ticéid fós fágtha don turas
X-Factor san O2 i mBaile Átha
Cliath.  Tá siad fós ar fáil don
seó 12.00in ar an 23 agus an 24
Feabhra. Beidh iomaitheoirí ar
nós Matt Cardle, Rebecca Fer-
guson, One Direction, Cher
Lloyd agus eile páirteach sa
turas. Féach www.ticketmas-

ter.ie chun ticéid a chur in
áirithe. 

Beidh an t-ealaíontóir R&B
Usher san O2 freisin, ar an 27
Feabhra. Tá an chéad oíche
díolta amach ach tá ticéid fós
ann don oíche seo. Tosóidh an
ceol ag 6.30in agus is ar Ticket-
master atá ticéid ar fáil don seó
seo freisin.



M.Sc / Dioplóma Iarchéime / Teastas 
i nGaeilge Fheidhmeach agus Aistriúchán

Europus Teo
i gcomhar le Údarás na Gaeltachta agus GMIT.

Tá mórdheiseanna nua fostaíochta anois san earnáil aistriúcháin
Ghaeilge anseo in Éirinn agus san Aontas Eorpach.

Tá an cúrsa ardghairmiúil seo dírithe ar dhaoine ar mian leo a bheith
ina n-aistritheoirí gairmiúla agus beidh modúil ar leith sa chúrsa
dírithe ar ghnéithe eile de thionscal na teanga.   

Tá cuid mhaith daoine tar éis ardphostanna a bhaint amach anseo
agus san Eoraip tar éis freastal ar an gcúrsa seo.

Reáchtálfar an cúrsa i gCarna i gConamara ag tosú ag tús Feabhra.
Mairfidh an cúrsa Dioplóma Iarchéime /Teastas 24 seachtain agus
leanfaidh an oiliúint don MSc. ina dhiaidh sin. Ní bheidh aon táille
i gceist.

Glacfar le hiarratais ó chéimithe i nGaeilge, ó chainteoirí dúchais
Gaeilge a bhfuil céim in ábhar eile acu agus ó dhaoine lánfhásta gan
na cáilíochtaí thuasluaite a léireoidh go bhfuil ardchaighdeán i
scríobh na Gaeilge agus an Bhéarla acu. 

Is ar bhonn agallaimh agus scrúdú scríofa a roghnófar daoine. Ní
ghlacfar ach le líon teoranta daoine ar an gcúrsa agus déanfar
roghnú randamach ar na daoine a cháileoidh má bhíonn an iomarca
iarrthóirí ann.

Seol iarratas mar aon le CV roimh Déardaoin an 3ú lá de mhí
Feabhra 2011 chuig:-

Áine Ní Chonghaile, EUROPUS
An Comhlacht Teanga

An Cheathrú Rua, Co na Gaillimhe

Aitheantas buan tugtha do
Ghaelcholáiste Luimnigh
Meadhbh Ní Eadhra

FÓGRAÍODH go hoifigiúil an
tseachtain seo go bhfuil aitheantas
buan tugtha ag an Tánaiste agus
Aire Oideachais agus Scileanna,
Mary Coughlan TD, do Ghael-
choláiste Luimnigh. Ardú croí atá
anseo do lucht na scoile, a bhí ag
lorg aitheantais ar feadh na
mblianta. Deir Príomhoide na scoile,

an tUasal Donncha Ó Treasaigh, go
raibh fís, obair chrua agus tiomantas
láidir ag gach duine a bhí páirteach i
bhforbairt na scoile. Bunaíodh an
scoil siar in 2005-2006.

“Thug grúpa beag de dhaoine le
fís, le taithí agus le tiomantas
dúshraith láidir don scoil ionas go
raibh sí in ann fás agus forbairt.
Déarfainn gurb í Gaelcholáiste
Luimnigh ceann de na hiar-bhun-

scoileanna is fearr sa tír anois,” a deir
an Príomhoide. Dar leis an Uasal Ó
Treasaigh, rinne Willie O’Dea TD an-
chuid oibre le cinntiú go dtabharfaí
aitheantas oifigiúil don scoil. 

Is rud ollmhór é go bhfuil aithean-
tas faighte ag an scoil ar deireadh, go
háirithe mar nach bhfuil sé sin ag
tarlú i gcás go leor Gaelscoileanna le
blianta beaga anuas, mar shampla
Gaelscoil Ráth Tó.

Vótáil ar siúl
do Bhuaiteoir
Doodle 4
Google na
bliana seo 
Meadhbh Ní Eadhra

TÁ vótáil ar siúl anois don
chomórtas Doodle 4
Google. Seo an tríú bliain
den chomórtas a bheith á
reáchtáil. Fuarthas tuil-
leadh iarrachtaí don
chomórtas ó bhunscoilean-
na agus meánscoileanna ar
fud na hÉireann. Beidh na
breithiúna ag roghnú 60
buaiteoir réigiúnach agus
ansin déanfaidh an pobal
vótáil orthu. 

Is féidir le muintir na tíre
vóta a chaitheamh don
Doodle is fearr leo ó gach
aoisghrúpa ag
http://www.google.ie/intl/g
a/doodle4google/. Dún-
faidh an vótáil ag meán
oíche ar an 30 Eanáir 2011.
Ina dhiaidh sin, cuirfear na
ceithre doodles dheire-
anacha ó gach aoisghrúpa
os comhair an mháistir
Doodle O Google  a rogh-
nóidh an buaiteoir iomlán.

Gheobhaidh an ceathrar
iomaitheoir agus a gcuid
múinteoirí ríomhaire
glúine an duine. Taispeán-
far an doodle a bhuann an
comórtas ar leathanach
baile Google agus bronnfar
deontas teicneolaíochta
€10,000 ar scoil an
bhuaiteora.

Le haghaidh tuilleadh
eolais agus chun do vóta a
chaitheamh, téigh go dtí
http://www.google.ie/intl/g
a/doodle4google/.

Gearrliosta fógartha do
Dhuaiseanna Our World
Meadhbh Ní Eadhra

FÓGRAÍODH an gearrliosta don séú
“Our World Irish Aid Awards” an
tseachtain seo. D’éirigh le haon bhun-
scoil déag ó Bhaile Átha Cliath, Cill
Chainnigh, Muineachán, Cill Dara, Dún
na nGall, an Iarmhí agus an Clár áit a
bhaint amach ar an ngearrliosta don
tionscnamh bunscoile bliantúil seo, a
bhfuil sé d’aidhm aige feasacht agus
tuiscint ar cheisteanna forbartha
domhanda a spreagadh, chomh maith
le hobair Irish Aid i gcomhpháirtíocht le
tíortha i mbéal forbartha.

Ghlac os cionn 17,000 páiste ó 700
bunscoil timpeall na hÉireann páirt i
ngradaim na bliana seo. Is é an tAire
Stáit d’Fhorbairt Thar Lear, Peter Power
T.D., a bhronnfaidh na duaiseanna ag
searmanas speisialta i gCaisleán Bhaile
Átha Cliath ar an 17 Feabhra.

“Ba mhaith liom comhghairdeas a

dhéanamh leis an aon scoil déag a rogh-
naíodh mar iomaitheoirí sa bhabhta
ceannais do dhuaiseanna na bliana seo.
Tá an-áthas orm go bhfuil na duaisean-
na seo i ndiaidh dul ó neart go neart
gach bliain. Tá an líon is mó riamh de
scoileanna ag glacadh páirte iontu agus
tá ardchaighdeán ann. Léiríonn na
hiontrálacha go bhfuil spéis ollmhór ag
páistí na hÉireann a bheith ag foghlaim
faoi shaol daoine i dtíortha i mbéal for-
bartha agus go bhfuil siad ag iarraidh
smaoineamh ar bhealaí le domhan níos
cothroime a chur chun cinn,” a dúirt an
tUasal Power. 

Téama de chomórtas na bliana seo ná
“Todhchaí níos fearr do Pháistí Uile an
Domhain”. Is é an láithreoir teilifíse
Rob Ross a bheidh i bhfeighil ar an
oíche. Gheobhaidh scoil amháin ainm-
niúchán don duais mhór, agus gheob-
haidh tograí eile duaiseanna ardmho-
laidh.

Ceisteanna agat faoi Naíonraí?
Freagraí ar fáil anseo...
Meadhbh Ní Eadhra

TÁ Forbairt Naíonraí Teoranta (FNT) ag
eagrú sraith clinicí timpeall na tíre i
láthair na huaire agus beidh na chéad
chlinicí eile ar siúl ar an 24 agus 25
Eanáir, i mBaile Átha Cliath.

Beidh muintir FNT ar fáil i ndiaidh
am naíonra (3.00 – 7.00) le bualadh le
stiúrthóirí agus/nó coistí naíonraí. I rith
an lae beidh siad ag tabhairt cuairte ar
naíonraí sa cheantar, ag bualadh le
coistí cúram leanaí agus ag déanamh
poiblíochta ar FNT agus naíonraí an
cheantair.

Tá sé i gceist tacaíocht láidir a léiriú
leis na clinicí seo agus deis a thabhairt
don fhoireann agus do mhuintir naíon-

raí aithne níos fearr a chur ar a chéile.
Chuige sin ba mhaith le FNT cuireadh a
thabhairt do stiúrthóirí naíonraí agus a
bhfoirne teacht chun bualadh leo agus
plé a dhéanamh ar cheisteanna agus
ábhar ar bith atá bainteach leis an
naíonra. Beidh foireann FNT i láthair in
Óstán Bewley’s gar d’Aerfort Átha
Cliath ar an 24 Eanáir, ó 3.00in go
7.00in. Beidh siad in Áras Chrónáin i
gCluain Dolcáin i mBaile Átha Cliath ar
an 25 Eanáir, agus in Óstán Bewley’s
Dhroichead na Dothra, i mBÁC 4 ar an
lá céanna. Fáiltíonn FNT roimh cheis-
teanna agus aon ábhair phlé eile a she-
oladh chucu roimh ré, ionas gur féidir
leo aiseolas cuí agus cruinn a sholáthar
ar an lá.

NODANNA
TRASNA
1 Óstlann don óige (3)
4 Mír, roinnt, páirt (4)
6 Campa, daingean (8)
9 Talamh ard agus contúirteach (4)
10 Cróga, ach b'fhéidir amaideach chomh maith (4)
11 Gan a bheith ag gluaiseacht go tapa (4)
13 Deacair, dlúite (4)
14 Riail agus ord (3)
15 Smacht, rud a choinníonn ainmhí siar (5)
17 Troid amháin i lár cogaidh 4)
18 Béile mór, ceiliúradh (6)
20 Úr, ceannaithe le déanaí (3)
23 Créatúr beag sleamhain, reiptíl (4)
24 Tar éis teacht i ndiaidh an ama cuí (7)
26 Mar a bheadh pancóga, nó ispíní, nó bagún ullmhaithe ar phanna 

(8)
28 24 uair (2)
31 Beannacht agus cumhacht spioradálta? (6)
32 Cé chomh te agus atá sé (4)

SÍOS
1 Is iomaí acu seo a bhris srón, deirtear (4)
2 An toradh lenar cathaíodh Adamh (3)
3 Tairg (6)
5 Úsáidtear seo le bróg a cheangail (4)
7 Léachtóir sinsearach in ollscoil (6)
8 Lorg, comhartha atá fágtha i ndiaidh buailte b'fhéidir (4)
11 A mhalairt ar 'beag' (3)
12 Geal, soilseach (7)
13 An Neach uilechumhachtach (3)
14 Téigh suas ó bhun go barr (5)
16 Rud a chuireann ionadh ort (6)
19 Ón taobh eile i bhfad uait (5)
21 Driopás, práinn (6)
22 Fuath, mothúchán cumhachtach diúltach in aghaidh duine nó 

ruda (5)
24 Saothar nó obair chrua (3)
25 Bris as a chéile (4)
27 Bunús, is ionann ceann maith agus leath na hoibre (3)
29 Láthair, ionad (3)
30 Deireadh an tsaoil (3)

Crosfhocal  21.01.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
07.01.2011
Buaiteoir na Seachtaine seo: 
Bosco Ó Conchúir
Cill Chúile, Baile na nGall, Trá Lí
Co  Ciarraí

Indreabhán, Conamara, Co. na Gaillimhe. Tel. +353-91-593307
www.cic.ie

Daoine óga i mbun
díospóireachta
Meadhbh Ní Eadhra

BHÍ an-chur agus cúiteamh i
measc cainteoirí óga ag an
gcéad Chraobh Réigiúnach de
Chomórtas Díospóireachta Uí
Chadhain i Luimneach aréir!
Comórtas é seo atá á reáchtáil
go bliantúil ag Gael Linn do
scoileanna dara leibhéal ina
ndéantar an teagasc iontu trí
Ghaeilge agus bhí suas le 50
foireann páirteach ann ó thús
na scoilbhliana seo.

I gcomórtas na sóisear,
chuaigh na foirne ó Scoil
Mhuire, Béal Átha an
Ghaorthaidh, Co. Chorcaí,

Pobalscoil Chorca Dhuibhne,
An Daingean, Co. Chiarraí,
Coláiste Cholmcille, Indreab-
hán, Co. na Gaillimhe agus
Scoil Chuimsitheach Chiaráin,
An Cheathrú Rua, Co. na Gail-
limhe i ngleic leis an rún ‘Ba
cheart an aois vótála a ísliú ó
18 go 16!’. 

Bhí neart le rá ag na cain-
teoirí óga uilig ar son agus i
gcoinne an ábhair agus iad
ullmhaithe go hiontach ag a
múinteoirí.

Bhí díospóireacht bhreá
bhríomhar ansin i measc na
bhfoirne sinsearacha ó
Choláiste Íde, An Daingean,

Co. Chiarraí, Scoil Chuim-
sitheach Chiaráin, An
Cheathrú Rua, Co. na Gail-
limhe, Coláiste an Phiarsaigh,
Gleann Maghair, Co. Chorcaí
agus Coláiste Cholmcille,
Indreabhán, Co. na Gaillimhe
a phléigh an t-ábhar tráthúil
‘Is féidir linn ár muinín a chur
sa chéad ghlúin eile!’ 

Bhí an-taighde déanta ag na
foirne agus cuireadh argóintí
láidre ó gach taobh os comhair
an lucht éisteachta. 

Bhí an-cheiliúradh i measc
an lucht tacaíochta nuair a
d’fhógair na moltóirí ar
deireadh go mbeadh na foirne

díospóireachta seo a leanas
(agus ní in aon ord ar leith atá
siad !) ag dul ar aghaidh go dtí
Craobh na hÉireann ar an
Déardaoin, 27 Eanáir 2011: 

Roinn na Sóisear –
Pobalscoil Chorca Dhuibhne,
An Daingean, Co. Chiarraí
agus 

Scoil Chuimsitheach
Chiaráin, An Cheathrú Rua,
Co. na Gaillimhe

Roinn na Sinsear – Coláiste
Cholmcille, Indreabhán, Co.
na Gaillimhe agus

Scoil Chuimsitheach
Chiaráin, An Cheathrú Rua,
Co. na Gaillimhe

Foireann Shóisearach Scoil Chuimsitheach Chiaráin, An Cheathrú Rua. Ó chlé: Máirín Ní Dhomhnaill ( múinteoir ) , Fiach Mac
Fhionnlaoich, Ríona Breatnach, Síofra Ní Shé, Muireann Ní Fhlatharta, Máire Ní Fhinneadha (múinteoir )

Aonach Foghlaimeoirí Fásta 2011 
Meadhbh Ní Eadhra

DÉ Máirt seo chugainn, 25
Eanáir, beidh Aonach Fogh-
laimeoirí Fásta ar siúl thuas i
nDún na nGall. Beidh an t-
aonach ar siúl in Óstán na hEar-
agaile, Leitir Ceanainn. 

Is é Seán Gallagher, réalta
‘Dragons’ Den’ agus fiontraí, a
bheidh mar dhuine de na
haíonna speisialta ag an
aonach. Tá sé le caint a thab-
hairt ag 10 a’ chloig ar maidin
faoi “Smacht a Ghlacadh ar Do
Thodhchaí”, chun cuidiú le
daoine iad féin a spreagadh
agus neart tola a úsáid lena
dtodhchaí féin a mhúnlú agus
beart a dhéanamh de réir a
mbriathar.

Beidh cainteoirí eile ann
freisin, cosúil le Jasmina Behan
ó Aonad Taighde FÁS. Beidh
Jasmine ag labhairt faoin Téar-

namh Geilleagrach in Éirinn
agus faoin dóigh le poist agus
deiseanna úra a aimsiú i ndi-
aidh lagtrá geilleagrach. Tab-
harfaidh sí léargas ginearálta ar
na réimsí úra fáis in Éirinn, ar
na scileanna a mbeidh éileamh
orthu agus conas is féidir leat
ullmhú le haghaidh fostaíochta
sna réimsí sin. 

Labhróidh an tríú haoichain-
teoir, Mary Howick, atá ina
Leasuachtarán ar Acmhainní
Daonna Pramerica, labhróidh
sise faoi Chroíscileanna Reatha.

Is féidir a fháil amach cad iad
na scileanna agus na cáilíochtaí
atá á lorg ag fostóirí anois agus
iad ag earcú baill úra foirne,
chomh maith le bealaí a aimsiú
leis na scileanna sin a fháil agus
snas a chur orthu trí oideachas
agus oiliúint.   I ndiaidh na
gcainteanna ar fad, a
chríochnóidh ag 12.30in, beidh

Aonach Oideachais agus Oiliú-
na ar siúl. 

Beidh níos mó ná 40 grúpa i
láthair faoi aon díon amháin,
idir lucht soláthair oideachais
agus oiliúna agus eagraíochtaí
tacaíochta, oideachais agus tre-
orach le cuidiú leat an chéad
chéim eile a ghlacadh. 

Tá fáilte roimh chách agus
beidh cead isteach saor in aisce
ann do gach duine. Deir Coiste
Gairmoideachais Dhún na
nGall gur “lá inspioráideach” a
bheidh anseo. Tá painéal saine-
olaithe roghnaithe chun cur i
láthair a dhéanamh ar

roinnt ábhar spreagúil. Lena
chois sin, beidh taispeántas
ann de na deiseanna oideachais
agus oiliúna atá ar fáil, ó
oideachas bunúsach go dtí an
tríú leibhéal. 

Le níos mó eolais a fháil, cuir
scairt ar 074 9178088 .Seán Gallagher.



www.gaelsceal.ie

Scéalta na Réaltaí,
Spórt na nÓg, 
Cúltaca agus 
Ár Scéal Féin

Duais Eolaí Óg BT
ag teacht abhaile le
hAlexander Amini

IIs é Alexander Amini, 15 bliana d’aois a
bhuaigh Duais Eolaí Óg BT i mbliana. Freasta-
laíonn Alexander ar Choláiste Chnucha i
mBaile Átha Cliath.  Níl Alexander Amini ach
sé mhí in Éirinn.  Bhuaigh sé an duais de

bharr córas ríomhaireachta a d’fhorbair sé, a
chabhraíonn le himreoirí leadóige a gcluiche a fhe-
abhsú. 

Tá teicneolaíocht ann cheana a dhéanann tomhas
ar luas an bhuille a dhéanann imreoir ach sa chóras a
d’fhorbair Alexander, is féidir leis 13 bhuille a
thomhais. Is féidir an teicneolaíocht a fhorbairt i
réimsí eile cosúil le bheith ag feabhsú gluaiseachta
tar éis gortaithe. Tá Alexander ag imirt leadóige ó bhí

sé cúig bliana d’aois. 
Bronnadh seic dar

luach €5,000 agus
trófaí de chuid
chriostal Phort Láirge
ar Alexander. Tá an
deis ag Alexander
ionadaíocht a
dhéanamh ar Éirinn
anois ag an 22ú
Comórtas d’Eolaí Óg
an Aontais Eorpaigh a
bheidh ar siúl i

Heilsincí. 
Fuair Thomas Cronin, Dylan Cross agus Jeremy

Barisch-Rooney ó Chorcaigh duais don ghrúpa is
fearr ag an gcomórtas.

Is é  James Doyle ó Choláiste Presentation de la
Salle i gCeatharlach  a tháinig sa dara háit. B’iad Ciara
Judge, Royanne Mc Gregor agus Sophie Healy-Thow
ó Scoil Phobail Chionn tSáile i gCorcaigh. Tugann
Taispeántas Eolaí Óg agus Teicneolaíochta BT  seans
d’ógánaigh deis blas a fháil ar shaol na teicneo-
laíochta agus eolaíochta. Bíonn taispeántas de os
cionn 520 tionscnamh ann agus ceithre halla tais-
peántais ann le siamsaíocht bunaithe ar eolaíocht
agus siamsaíocht.   

córas ríomhaireachta –
computer system
a thomhais - to measure
gluaiseacht - movement
trófaí - trophy
siamsaíocht - 
entertainment

Gluais

1.Déan cur síos ar an teicneolaíocht a d’fhorbair 
Alexandar Amini.
2.Céard é an duais a bhain Alexander Amini
amach?
3.Cá mbeidh  an 22ú  Comórtas d’Eolaí Óg an Aon-
tais Eorpaigh ar siúl? 

Ceisteanna

An mbeidh fiacha ollmhóra 
i ndán dóibh a théann ar
choláiste sa todhchaí? 

D’fhéadfadh mic léinn a bheith i bhfiacha de suas le
€25,000 má chuirtear scéim iasachta airgid i
bhfeidhm. Lainseáil an Tanáiste agus an t-Aire an
Aire Oideachais agus Scileanna Mary Coughlan
tuarascáil  Straitéis Náisiúnta Ardoideachas an

tseachtain seo caite. Deir an tuarascáil go raibh argóintí láidir i
bhfabhar ranníocaíochtaí uaidh mic léinn. Mhol an tuarascáil
go beidh an mhodheolaíocht is fearr a úsáid ná meascán do
dheontais thástáil maoine agus táillí mic léinn, in éineacht le
córas d'íocaíocht.

Deir an Tánaiste, “Tá mé ag
iarraidh é a dhéanamh soiléir
nach é an rún atá agam go
mbeadh mic léinn fágtha le
fiacha nach féidir leo a bhainis-
tiú nuair atá a gcéim bainte
amach, in áit sin ba cheart go
ndéanfaidh mic léinn rannío-
caíocht in aghaidh an
bhuntáiste eacnamaíoch a
bhaineann siad amach ón
ardoideachas.” Mhol an
tuarascáil go mba cheart don
Roinn Oideachas agus
Scileanna grúpa saineolaithe a
shocrú chun córas feiliúnach
iasacht airgid a dhearadh.

fiacha ollmhóra - massive
debts
tuarascáil - report
tuarascáil  Straitéis
Náisiúnta Ardoideachas -
National Higher 
Education Strategy
mhodheolaíocht -
methodology
ranníocaíochtaí - 
contribution
tástáil maoine - means test
saineolaithe - expert

Gluais

1. Céard a deirtear sa tuarascáil Straitéis Náisiúnta
Ardoideachas a lainseáil an Tanáiste agus an tAire Mary
Coughlan?
2. Céard iad na moltaí a bhí sa tuarascáil?

Ceisteanna

“Tá mé ag iarraidh é a dhéanamh soiléir nach é an rún atá
agam go mbeadh mic léinn fágtha le fiacha nach féidir leo a
bhainistiú nuair atá a gcéim bainte amach, in áit sin ba
cheart go ndéanfaidh mic léinn ranníocaíocht in aghaidh an
bhuntáiste eacnamaíoch a bhaineann siad amach ón ard
oideachas”. Déan plé ar ráiteas an Tánaiste.

Plé sa rang

Cúltaca Ceannlínte Nuacht na nÓg Tá Nuacht na nÓg le 

OSSP
Gníomhaithe 
ar son cearta 
an duine, 
Adi Roche.

Thosaigh Adi
Roche a cuid
oibre ar son cear-
ta daonna sa bhli-
ain 1982. D’fhág

sí a post le hAer Lingus chun a
bheith ina hoibrí deonach ar
fheachtas na hÉireann ar son
dí-armáil núicléach. Le linn
do Adi a bheith ag obair ar an
bhfeachtas rith sí clár
oideachasúil ar an tsíocháin.
Bhí ranganna oideachais ar an
tsíocháin ar bun aici i gcaoga
scoil. Is í Adi Roche a bhu-
naigh ‘Tionscnaimh
Idirnáisiúnta gasúir
Shearnóbail’. Oibríonn sí mar
stiúrthóir ar an tionscnamh.
Tá obair déanta ag Adi ó 1990
chun cúnamh a thabhairt do

ghasúir sa Rúis, sa Bhílearúis
agus san Úcráin. Chuir Adi
Roche an domhan ar an eolas
faoin tubaiste a tharla i
Searnóbail agus an fhulaingt a
bhí muintir Shearnóbail ag
déanamh.  Rinne sí taighde ar
éifeacht an tubaiste agus fuair
sí clúdach ó na meáin. Tar éis
di clúdach a fháil ó na meáin,
thosaigh sí ag bualadh le hairí
rialtais. Déanann Adi a cuid
oibre sna háiteanna is mó a
raibh éifeacht ag tubaiste núi-
cléach Searnóbail orthu. Tá
seachaid déanta aici ar €80
milliún chuig na háiteanna
seo. Tá 19,000 gasúr tugtha go
hÉirinn aice chun deis a thab-
hairt dóibh scíth a fháil.

OSPS Scileanna Cumarsáide 
Tá sé tábhachtach go mbeifeá in
ann cumarsáid a dhéanamh faoi
do chuid mothúchán. Is seo mar a
leanas noda faoi conas do chuid
mothúchán a léiriú do dhaoine
eile.

Úsáid comharthaí
treallúsach coirp
Insíonn comharthaíocht go leor
fúinn. Tá sé tábhachtach go
mbeadh muid feasach faoin
chomharthaíocht corp a dhéanann
muid. Tá sé tábhachtach nuair a
dhéanann muid comharthaíocht
corp go ndéanann muid go treal-
lúsach é.

Bí treallúsach
Ciallaíonn sé seo a bheith in ann
cumarsáid a dhéanamh ar
bhealach atá soiléir. Nuair a
dhéanann tú cumarsáid go treal-
lúsach léiríonn sé go bhfuil tú
muiníneach.

Gaeilge
Dialann
Phictiúr
Féach ar líne le haghaidh dialann phictiúir i bhfoirm
sleamhnán PowerPoint. Is féidir na dialanna pictiúir
seo a úsáid sa rang chun an Ghaeilge labhartha a
chur chun cinn. Déanann na mic léinn cur síos ó
bhéal ar céard atá ag tarlú sna pictiúir agus ar na
mothúcháin atá le feiceáil.

Tá na treoirlínte ag cloí le treoirlínte ACS Foras Croí na
hÉireann agus ag cloí le treoirlínte garchabhrach ceadaithe

in Éirinn.

Tá an seans agaibh €160 de Safetymate 
a bhuachan le haghaidh bhur scoile má 
fhreagraíonn sibh an cheist seo a leanas: 

Ar feadh cé chomh fada agus a 
mhairfeadh an inchinn gan ocsaigin?
A. 3-5 nóiméad
B. 3-5 mhí
C. 3-5 bliana
Seol iarratais chuig : eolas@gaelsceal.ie agus cuir
“Comórtas Safetymate” mar cheannteideal air. 
Is féidir iarratais a chur sa phost chomh maith chuig:
Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha
SafetyMate

Is éard é an Safetymate
ná gléas garchabhrach.
Tugann Safetymate
treoracha éasca le tuiscint
i gcás éigeandála
comónta i nGaeilge agus i
mBéarla. Tugann sé
treoracha do dhaoine
fásta, gasúir agus páistí. Is
féidir leis an Safetymate
saol duine a shábháil.



Scéalta na Réalta

I gcomhair le Gael Linn  
TÁ Gaelscéal i gcomhair le Screenway ag tabhairt seans
duitse iPod Shuffle a bhuachan. Tá muid ag iarraidh
scéalta nuachta ó do cheantar. Is féidir iad a chur
chugainn mar alt nuachta, podchraoladh nó físeán.
Piocfaidh muid an chuid is fearr le foilsiú ar an
nuachtán agus le cur ar ár suíomh gréasán gach seach-
tain. Buafaidh an ceann is fearr duais gach seachtain

agus beidh na buaiteoirí
seachtainiúil san áireamh
le haghaidh duais mhór a
bhuachan ag deireadh na

scoilbhliana, scoláireacht do cheann do Choláistí
Samhraidh Gael Linn. D’fhéadfá scéal a dhéanamh faoi
rud éigin atá ag tarlú i do scoil, i do cheantar, sna
clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar siúl
nó duine a bhfuil rud faoi leith bainte amach, nó ar siúl
acu. Cibé ceann acu é, teastaíonn bhur scéalta uainn! Ní
mór ailt nuachta a bheith idir 200-300 focal agus
físeáin nó podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

Tá Russell Brand tar éis scaoileadh linn
ar deireadh conas gur thug sé Katy
Perry faoi ndeara don chéad uair -
chaith sí buidéal ag a cheann! Phós an
fuirseoir Sasanach an t-amhránaí
álainn san Ind mí Dheireadh Fómhair
seo caite ach ní raibh Brand i ndiaidh
labhairt faoin gcaoi gur bhuail sé le
Katy go hoscailte riamh. Deir Russell
go bhfuil an bhean gur thit sé i ngrá léi
i gcónaí ag forbairt agus ag athrú agus
measann sé gur duine álainn, grámhar
atá i Katy – ainneoin gur chaith sí
buidéal leis! Cé go raibh an-mhíchlú air
i dtaca leis na mná roimhe seo, thug sé
le fios le déanaí go dtaitníonn an saol
pósta leis, agus nach mbíonn sé ag iar-
raidh troid le Katy faoi na rudaí beaga
a thuilleadh. Is cuma leis cá háit go
dtéann an cháis sa chuisneoir anois is
cosúil!

Bhí náire orainn anseo i bPopNuacht a
chloisteáil gur sheas Harrison Ford ar
ghúna Rachel McAdams ag chéad léir-
iú an scannáin Morning Glory le
déanaí! Bhí an bheirt aisteoir i mBeirlín
i lár na míosa seo, ag oscailt an scan-
náin nua sa Ghearmáin, nuair a tharla
an faux pas. Sin an cineál ruda a
dhéanfaimis - dá mbeadh cead ag
muintir Raidió Rí-Rá freastal ar ócáidí
mór le rá dá leithéid, dar ndóigh - ach
cheapfá go mbeadh níos mó céille ag
Harrison! Tá taithí na mblianta ag an
aisteoir Indiana Jones, ach níor
chabhraigh sé sin leis nuair a chuir sé a
chos ar ghúna fada, dearg a chomhgh-
leacaithe lasmuigh den phictiúrlann.
Ach ba chuma le Rachel – tá an-urraim
aici do Harrison de réir dealraimh,
agus thaitin sé go mór léi a bheith ag
obair leis agus le Diane Keaton ar an
scannán nua. Deir Ford go bhfuil an-
mheas aige ar Rachel freisin – b'fhearr
duit gan do chos a leagadh ar a gúna
amach anseo mar sin, eh Ford?!

Éist leis an bpopnuacht seo
mar Audio MP3 nó
íoschóipeáil é ag www.rrr.ie

Tá sé cloiste againn anseo i bPopNuacht go
bhfuil albam úr ar an mbealach ón mban-
na rac-cheoil clúiteach, na Red Hot Chili
Peppers! Bhí deacrachtaí ag an mbanna
nuair a d'fhág an giotáraí John Fruiscante
chun obair a dhéanamh ar a chuid cheoil
féin i 2009, ach is cosúil go bhfuil siad ag
teacht chucu féin arís, agus tá siad i mbun
oibre ar an deichiú albam
stiúideo de chuid an
bhanna faoi láthair. Dhíol
an saothar deireanach
uathu, Stadium Arcadi-
um, 7 milliún cóip ar fud
an domhain agus beidh
na leaids ag súil le barr
fheabhais air seo nuair a
eisíonn siad an t-albam
nua an samhradh seo. Tá
na Chilis deimhnithe le
casadh ag an bhféile Sum-
mer Sonic sa tSeapáin i mí

Lúnasa agus beidh siad sa Bhrasaíl an mhí
dár gcionn, ag casadh ag an gceolchoirm
Rock in Rio ar an 24 Meán Fómhair 2011 -
cothrom lae 20 bliana ó d'eisíodar an t-
albam iomráiteach Blood Sugar Sex Magik.
Sin díograis daoibh! Ní féidir linn fanacht
go bhfilleann na Chilis ar Éirinn ach
oiread…

De réir na dtuairiscí, d'fhéadfadh Orlando
Bloom níos mó milliún dollar a ghnóthú
as dhá nóiméad a chaitheamh ar an
scáileán don scannán nua, The Hobbit.
Sin an-chuid airgid as cúpla nóiméad
oibre, nach ea?! Bhí ról ag Orlando sna
scannáin Lord of the Rings roimhe seo, i
bpáirt an lucharacháin Legolas, agus toisc
go n-insíonn The Hobbit réamhscéal Lord
of the Rings, beidh Bloom le feiceáil sa ról
céanna sa scannán nua. Tá cairde eile leis
deimhnithe le teacht ar ais sa Hobbit
freisin, Cate Blanchett, Andy Serkis agus
Elijah Wood ina measc. Déanfar The Hob-
bit a thaifead i dhá chuid, le cuid a haon
ag teacht chun na pictiúrlainne um Nol-
laig 2011, agus is é Peter Jackson a bheidh
mar stiúrthóir arís an uair seo chomh
maith. D'éirigh le gach scannán de chuid
Lord of the Rings níos mó ná €500 milliún
a thuilleadh ar fud an domhain – beidh le
feiceáil an mbeidh an rath céanna ag baint
le The Hobbit!

SpórtDo scéal féin Ba bhreá linn bhur scéalta a chloisteáil. Má tá ócáidí, 
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Bhí cuid de thallann
lúthchleasaithe na
hÉireann in iomaíocht
lena chéile an tseachtain
seo caite le haghaidh

onóracha náisiúnta i  gCraobh-
chomórtais Sóisir Laistigh ‘Woodie’s
DIY’ AAI  i gCo. Thiobraid Árann.

Ba é seo an chéad deis do go leor
de na lúthchleasaithe tomhas a
dhéanamh ar a ndul chun cinn
traenála geimhridh. Fuair siad an
deis freisin a bheith san  iomaíocht
le piaraí i gcatagóir fíor-iomaíoch, an
catagóir faoi 20 bliain d’aois. Tho-
saigh an t-imeacht ag an 11.00 le
léim fhada na mban agus
críochnaigh sé le cluiche ceannais
400m na bhfear ag 16.15.  Bhí

iomaitheoirí as gach áit sa tír ag
glacadh páirte i réimse leathan de
spórt chun onóracha náisiúnta a
bhaint amach.

Bhain cuid de na lúthchleasaithe
airde, fad, am agus ciceanna sár-
mhaith amach chun tús a chur le
séasúr 2011.

Tallann – talent
Lúthchleasaithe – athletes
Piaraí - peers
onóracha náisiúnta - national
honours

Gluais

Coláiste Chnoc Beag v Scoil
Phobail Mhullach Íde
Phillip Manning, Coláiste Chnoc Beag ag imirt in aghaidh Gareth McGrath, Scoil Phobail Mhullach Íde.
D’imir Coláiste Chnoc Beag in aghaidh Scoil Phobail Mhullach Íde ag Craobhchomórtais  Sinsir Peile
Coláistí Laighean i bPáirc an Dr. Cuillin Déardaoin seo caite. D’fheabhsaigh Coláiste Chnoc Beag sa dara
leath den chluiche. Bhí an bua acu sa deireadh in aghaidh Scoil Phobail Mhullach Íde le 3-7 go dtí 2-6.

TTá iar-imreoir iománaíochta de chuid
Phort Láirge, Fergal Hartley anois ina
bhainisteoir ar fhoireann faoi 21 an chon-
tae.  Tá beirt imreoirí nua ag teacht ar an
bhfoireann, Tom Feeney a d’imir don

chontae agus Derek Mc Grath a rinne bainistíocht ar
Choláiste De La Salle. Tá Paul Flynn freisin mar
bhainisteoir nua ar iománaíocht idirchontae faoi-21
Cheatharlach. Tá athruithe ag tarlú freisin i gclub
iománaíochta
“St. Martin’s” i
Loch Garman.
Tá an t-iomá-
naí idirchontae
Eoin Quigley
ag aistriú chuig
na Sáirséalaigh
i gCorcaigh.
Shroich Quigley agus an fhoireann cluiche ceannais
an chontae anuraidh tar éis dó gortú glúine a fhu-
laingt. Tá go leor caillteanas agus athruithe i ndán do
chlubanna eile i Loch Garman. I measc na gcaill-
teanas, tá PJ Benville réalta iománaí “Horsewoods”
ag fágáil le dul chuig an Astráil agus tá Aindreas Doyle
tar éis Teach Munna-Camros a fhágáil chun imirt leis
na Parnells i mBaile Átha Cliath.

Craobh-
chomórtais
Sóisir Laistigh
‘Woodie’s DIY’

Go leor athruithe in
iománaíocht faoi 21

Bainisteoir - manager
Idirchontae – intercounty
Ceatharlach - Carlow

Gluais



36 • SPÓRT GAELSCÉAL 
Dé hAoine, 21 Eanáir, 2011

GAILF

‘Ollie’ i gCeannas
na hEorpa don
Chorn Ryder
Gráinne McElwain

NÍ raibh iontas ar bith ar éinne
nuair a ceapadh Jose Maria
Olazabal i rith na seachtaine
mar chaptaen ar fhoireann na
hEorpa don chomórtas gailf,
Corn Ryder 2012. Bhí sé ina
leas-chaptaen anuraidh do
Colin Montgomerie nuair a
bhuaigh an Eoraip an corn le
pointe amháin. Ní dhéanfaidh
éinne dearmad ar an chluiche
deireanach idir Graeme
McDowell agus Hunter Mahon
a bhí lán le teannas agus brú. 

Bhuaigh McDowell an
cluiche sin agus bhuaigh an
Eoraip an corn dá bharr. Anois
tá an dualgas ar ‘Ollie’ mar a
ghlaotar air an corn a choin-
neáil i seilbh na hEorpa nuair a
imreofar an comórtas in Medi-
nah in Chicago, Meiriceá i mí
Mheán Fómhair na bliana seo
chugainn. 

Rugadh agus tógadh Olaza-
bal in Fuenterrabia in iar-

thuaisceart na Spáinne.
Bhuaigh sé Craobh
Amaitéarach na Breataine
nuair a bhí sé ocht mbliana
déag d’aois. D’imir Colin Mont-
gomerie ina aghaidh sa
chomórtas sin. Tá an-taithí
aige mar imreoir agus bhuaigh
sé 23 comórtas san Eoraip agus
sé huaire i Meiriceá, ach an
bhuaic a bhí aige ná Comórtas
na Maistrí a bhuaigh sé faoi
dhó in Augusta in 1994 agus
1999. Thosaigh sé féin ag imirt
sa Chorn Ryder in 1987 agus
d’éirigh thar cionn leis lena
phairtnéir ar an chúrsa, a laoch
agus Spáinneach eile, Seve
Ballesteros. Bhuaigh siad aon
chluiche dhéag as cúig cinn
déag le chéile idir na blianta
1987 agus 1993.

Ó 1994 ar aghaidh, tá an
galar airtríteas réamatóideach
ag dul dó agus tá sé ag fualaingt
leis ó shin. Bhí an galar chomh
dona sin gur éirigh sé as an
spórt ar feadh bliain go leith tar

éis dó an Masters in Augusta a
bhuachan in 1994 chun dul i
ngleic leis. Cé go ndeireann sé
nach bhfuil an phian chomh
dona agus a bhí, ní raibh sé in
ann imirt ach i dtrí chomórtas
anuraidh.  Anois mothaíonn sé
go bhfuil an tsláinte go maith
aige agus ní raibh ach duine
amháin a sheas amach nuair a
bhí captaen le roghnú do 2012.
Dúirt ‘Ollie’, “is mór an onóir
domsa a bheith mar chaptaen
agus is é seo an lá is bródúla
domsa i mo shaol. Thaitin sé go
mór liom a bheith ag imirt don
Eoraip agus bhain mé an méid
sin taitnimh as.”

Ag dul go preas, níl na
Meiriceánaigh tar éis a lua go
fóill cé a bheas mar chaptaen
orthu don bhliain seo
chugainn. D’éirigh Corey Pavin
as agus deirtear go bhfuil an-
deis ag Davis Love III a bhí mar
chúntóir do Pavin anuraidh an
post a fháil. D’imir Love sa
chomórtas Ryder sé huaire. 

SACAR
Cúrsaí teann ag barr na roinne 
Pádraig Bán Ó Broin

TRÍ pointí idir Manchester
United, Manchester City agus
Arsenal. Cúig agus sé pointí
siar uathu siúd, tá Chelsea
agus Tottenham. Ar deireadh,
an bhfuil an Phríomhroinn bhí
uainn leis na blianta againn?
De réir cosúlachtaí tá milliúin
City agus ceannacháin chliste
Harry Redknapp ag Totten-
ham tar éis an bhearna a dhú-
nadh idir mhórchumhachtaí
traidisiúnta na Príomhroinne,
an 'ceathrar mór' agus an
chuid eile den tsraith. Cinnte,
tá na foirne níos gaire dá chéile
ach, an é go bhfuil na foirne i
lár an tábla tar éis éirí in airde
nó an bhfuil Manchester Unit-
ed, Arsenal agus Chelsea tar
éis titim? Bhuel is dócha gur gá
an cur síos ar mhórchumhacht
a athrú beagáinín. Agus muid á
dhéanamh sin, seans gur chóir
dúinn plé a dhéanamh ar an
'gceathrar mór' chomh maith.
Níl aon amhras go bhfuil foire-
ann mhór amháin i Sasana
agus is é sin an taobh dearg de
Mhanchain. Ach 'ceathrar mór'
- ní dóigh liom é.  Tá trí
chraobh an taobh buaite ag
Chelsea agus Arsenal. Cé go
bhfuil trí shraith as na sé cinn
dheireanacha buaite ag
Chelsea, níl craobh buaite ag
Arsenal ó 2003/04. Ní thugann
sé sin le fios gur foireann láidir
iad. Ansin tá Learpholl, foire-
ann nach bhfuil tar éis an
Phríomhroinn a bhuachan ó
cuireadh tús leis an Premier-
ship. I gcás na Príomhroinne,
ní hé go bhfuil na foirne ar nós
City agus Tottenham - nó cibé
foireann eile a bheidh ag
druidim le háit a fháil san

Eoraip - ag éirí níos fearr. Is é
fírinne an scéil ná nach bhfuil
Manchester United tar éis
imreoirí den chaighdeán céan-
na a fháil chun teacht isteach
in áit imreoirí lárnacha a
d'imigh nó atá ag dul in aois.
Tá córas tógála ag gach foire-
ann agus caithfear
smaoineamh chun tosaigh
chun imreoirí nua a chur chun
páirce agus deireadh ré ag
teacht.  Ní 'ceathrar mór' ná aon
ráiméis eile a bhí sa
phríomhroinn ag deireadh na
mílaoise nó ag tús an chéid.
Manchester United a bhí ar barr
agus an dúshlán a bhí ann do na
foirne eile ná buachan orthu.
Ach le himeacht na foirne is
fearr dá raibh sa Phríomhroinn
riamh agus le díol Christiano
Ronaldo agus imeacht Carlos
Tevez, ní ionann na himreoirí a
d'fhág agus na cinn nua a
tháinig isteach. Níl an chean-
nasaíocht chéanna ag baint le
Michael Carrick ná Owen Harg-
reaves is a bhí ag Roy Keane
agus Paul Scholes. Locht mór
atá ann do United nach bhfuil
imreoir lár páirce acu chun an
cluiche a stiúradh. Ach mar a
tharla le himeacht David Beck-
ham, thóg sé roinnt ama ar

Ronaldo teacht chuige féin.
Seans go bhfuil an rud céanna
ag tarlú do United agus iad ag
dul i dtreo ré nua.

Tá roinnt rudaí nach féidir le
hairgead a cheannach - léirigh
Chelsea nach bhfuil rath san
áireamh sa mhéid sin. Ach
nuair a scríobhfar stair na
Príomhroinne, ní bheidh ach
foireann amháin luaite mar
mhórchumhacht lenár linn
agus sin an taobh dearg de
Mhanchain.

Nochtfaidh aistriú imreoirí
na gclubanna an mhí seo an
uaillmhian atá acu. Léirigh an
chéad leath den séasúr go
bhfuil laigí ar na foirne móra,
gan trácht a dhéanamh ar
Learpholl. Go dtí go léirítear a
mhalairt áfach, níl ach
ollchumhacht amháin i Sasana,
agus sin an club faoi chúram
Alex Ferguson. Tá United fós
gan chailliúint i mbliana.
Fágann sé sin foirne Arsene
Wenger, Carlo Ancelotti,
Roberto Mancini agus Harry
Redknapp ag cur i gcéill gur
mórchumachtaí iad. Más a
mhalairt atá fíor, tá
leathshéasúr nach mór acu
chun é sin a léiriú ar pháirc na
himeartha. 

RÁSAÍOCHT CHAPALL

Cé a bheas in ann 
Hurricane Fly a stopadh?
Gráinne McElwain

MÁ tá tú chun na geallghla-
cadóirí a chreidbheáil, ní fiú
d’aon chapall eile a dhul san
iomaíocht sa Champion Hur-
dle i mBaile na Lobar ar an
Domhnach mar nach mbuail-
fear Hurricane Fly. Tá Hurri-
cane Fly, atá á thraenáil ag
Willie Mullins, mar rogha láidir
na n-údar ag 1/2 agus mar nach
bhfuil ach seacht gcapall ag
rith, beidh sé an-deacair dul
thairis.

Ceapadh go raibh an-seans
ag Dunguib chomh maith sa
rás ach níl sé ar an chárta níos
mó. Tarraingíodh amach é mar
nach raibh a scrúdú fola i
gceart i rith na seachtaine.
Ciallaíonn sin go mbeidh an
choimhlint idir Solwhit atá á
thraenáil ag Charles Byrnes
agus Hurricane Fly don rás
luachmhar seo ar fiú €110,000
é. Níl an rás seo buaite cheana
ag Hurricane Fly ach dúirt

Wille Mullins go bhfuil sé an-
sásta leis an dóigh go bhfuil an
capall ag dul isteach sa rás seo.
As an dá rás dheireanacha ina
ndeachaigh Solwhit agus Hur-
ricane Fly in aghaidh a chéile,
ba é Hurricane Fly a bhuaigh. 

Is é Hurricane Fly atá mar

rogha na n-údar chun an
Champion Hurdle a bhuacan i
Cheltenham i gceann dhá mhí
chomh maith. Má bhuann sé
ar an Domhnach, ní
bhfaighidh tú praghas ró-
mhaith ar aon gheall do Chel-
tenham air.

Dúshlán nua roimh Jose Maria Olazabal mar Chaptaen ar fhoireann na hEorpa don chomórtas
gailf, Corn Ryder 2012. (PICTURE CREDIT: DAVID MAHER / SPORTSFILE)

Hurricane Fly le buachaint arís? (PICTURE CREDIT: STEPHEN MCCARTHY / SPORTSFILE)

Carlos Tevez

RUGBAÍ

Bua de dhíth ar Chúige Uladh
Ulaidh v. Aironi, Dé Sathairn, 14:30

Gráinne McElwain

Is iad na cluichí atá fós le himirt
i ngrúpa a ceathair agus a cúig a
sheasann amach an deireadh
seachtaine seo i gCorn
Heineken. I ngrúpa 4, beidh ar

Chúige Uladh taisteal go Aironi san
Iodáil agus seo cluiche a chaithfidh
siad a bhuachaint. Is ar na pointí
céanna atá Cúige Uladh agus Biarritz
le 17 pointe agus iad ar bharr an tábla
agus an-deis arís ag Ulaidh cailiú. Má
fhaigheann siad an bua le ceithre úd
agus pointe bónais, beidh siad ar an
bhóthar ceart. 

Ach má fhaigheann Biarritz an
toradh céanna, is iad sin a rachaidh
ar aghaidh go dtí an babhta ceathrú
ceannais mar bhuaiteoirí ar an ghrú-
pa. Má bhuann Cúige Uladh beidh 22
pointe acu agus go leor déanta chun
cailiú don bhabhta ceathrú ceannais
mar cheann de na foirne is fearr a
chríochnaíonn sa dara háit sna grú-
paí. Tá an buntáiste ag Ulaidh mar
bhuail siad Aironi go furasta sa
chéad bhabhta 30-6 ach caithfidh
siad díriú isteach ar an obair atá idir
lámha acu.

I ngrúpa a cúig, tá Perpignan agus
Leicester ar bharr an tábla le 17
pointe agus bheifeá ag súil go
mbeadh an bua ag Leicester sa
bhaile in aghaidh Treviso ar an
Domhnach. Níl na Scarlets ach dhá
phointe taobh thiar díobh ar an tábla
agus iad as baile in aghaidh Perpig-
nan. De réir an méid atá feicthe

againn, áfach, ba chóir go mbeadh
an bua ag Perpignan.

Tá Northampton, Cúige Laighean,
Toulon agus Toulouse cáilithe do na
babhtaí ceathrú ceannais de Chorn
Heineken ach tháinig deireadh le ré
ghlórmhar an deireadh seachtaine
seo caite nuair a theip ar Chúige
Mumhan cáiliú do na babhtaí
ceathrú ceannais den chéad uair le
12 bliain anuas. Chaill siad in
aghaidh Toulon a bhí maorga i ngach
áit ar an pháirc agus ní raibh Cúige
Mumhan in ann dul in iomaíocht
leo. Bhí fadhbanna ag na Muimh-
nigh sa chlibirt, chomh maith le hea-
spa smachta – fuair Donncha
O’Callaghan agus Ronan O’Gara
cárta buí. Ghéill siad an bharraíocht
ciceanna éirice do Jonny Wilkinson a
rinne damáiste damanta le linn an
chluiche. Ní thig le Cúige Mumhan
gearán faoin toradh 32-16 ach beidh
tréimhse atógála ag teastáil uathu
anois.

Amárach, feicfear iad sa bhaile in
aghaidh London Irish. Is cuma i
ndáiríre faoin chluiche seo mar níl
ceachtar de na foirne ábalta cáiliú
anois. D’imir siad in aghaidh a chéile
sa chéad bhabhta i mí Dheireadh
Fómhair agus fuair London Irish an
lámh in uachtar an lá sin (23-17). Ní
raibh éinne ag súil leis sin agus táim
cinnte gurb in ceann de na cúisean-
na nár cháiligh siad do na babhtaí
ceathrú ceannais. 

Baineadh geit as go leor nuair a
bhuaigh London Irish in aghaidh na
hOspreys (24-12) an deireadh seach-
taine seo caite, an chéad chluiche
buaite acu le deich gcluiche anuas.
Beidh Cúige Mumhan ag iarraidh an
cluiche amárach a bhaint chun dul ar
ais ar bhóthar an leasa. B’fhéidir
nach bhfuil an Corn Amlin Challenge

chomh gnéasach is atá an Corn
Heineken ach tá deis ag na Muimh-
nigh cáiliú dó sin agus an-seans é a
bhuachan. Cuimhnigh go bhfuil siad
ar bharr na Sraithe Magners agus
beidh siad ag díriú isteach ar an
chomórtas sin amach anseo. Tá

díomá orthu gan dabht ach tá rudaí
fós le buachaint acu agus bí cinnte
go mbeidh athruithe ar an fhoireann
go luath.

Bhí an-taispeántas ag Cúige
Laighean in aghaidh Saracens (43-
20). Bhí pointe bónais ag teastáil

chun áit sa bhabhta ceathrú cean-
nais a chinntiú agus le sé úd aim-
sithe acu, dhá cheann ón imreoir atá
in Acadamh Laighean, Dominic
Ryan, agus ceann amháin an duine
ag Seán O’Brien, Fergus McFadden,
Isa Nacewa agus Eoin O’Malley, ba
mhór an snas a bhí ar an taispeántas
agus ar an bhua seo.

Anois, imríonn siad in aghaidh
Racing Metro 92 agus iad ag iarraidh
buachaint chun imirt sa bhaile sa
mbabhta ceathrú ceannais. Níor imir
Gordon D’Arcy (calpa)  ná Jamie
Heaslip (rúitín) ach seans maith go
mbeidh siad ar fáil anocht. Bhí Cúige
Laighean chomh maith sin in
aghaidh Saracens nár mhothaigh
siad an bheirt sin uathu. Mar is
gnách le Joe Schmidt, ní ghéilleann
sé don áibhéil agus dúirt sé, “Caith-
fidh muid díriú isteach ar an
chluiche anocht, gan a bheith ag
smaoineamh ar rudaí eile mar ba
bhreá le roinnt imreoirí i Racing
Metro muid a bhualadh agus beidh
siad ag súil leis sin. Is mór an chon-
túirt é a bheith ag creidbheáil i ngach
rud atá ráite agus scríofa fút.” Ba
cheart go mbeadh an bua ag Cúige
Laighean cibé.

San Amlin Challenge Cup, cé nach
bhfuil deis ag Connacht cáiliú do na
babhtaí ceathrú ceannais, bhí bua
tábhachtach acu in aghaidh Bayonne
as baile an tseachtain seo caite (21-
35). Seo an chéad bhua acu le naoi
gcluiche anuas. Tugann an bua sin
muinín dóibh leis an tSraith Magners
ag tosnú an mhí seo chugainn. Is in
aghaidh Cavalieri Prato a bheas siad
sa bhaile san oíche amárach. Chaill
Cúige Chonnacht in aghaidh Cava-
lieri 23-21 as baile i mí Dheireadh
Fómhair. Beidh fonn díoltais ar fhir
an Iarthair mar sin.

Foireann na hÉireann do Chomórtas
na Sé Náisiún ainmnithe 
TÁ foireann na hÉireann do
Chomórtas na Sé Náisiún ainmnithe,
scuad ina bhfuil imreoir amháin
nach bhfuil tar éis imirt le hÉirinn go
fóill, sin Mike McCarthy a imríonn le
Connacht.

“Mar is gnách, níl roghnú na
foirne éasca, mar tá leibhéal an
chomórtais i ngach áit ar an pháirc
chomh láidir is a bhí sé riamh le dhá
bhliain anuas. 

Tá imreoirí á mbrú iad féin leis na
cúigí agus caithfidh go bhfuil an
iomaíocht sin go maith. Aistrítear an
iomaíocht sin i dtreo áiteanna sa
scuad agus sa chéad fhoireann a

bheidh le roghnú don chluiche in
aghaidh na hIodála, rud atá táb-
hachtach ag dul isteach i gcomór-
tas,” a dúirt Declan Kidney, bainis-
teoir na hÉireann

“Tá craobhchomórtas na Sé
Náisiún RBS ar cheann de na comór-
tais rugbaí is fearr ar domhan. Caith-
fear leis mar rud ar leith, scartha ón
mhéid atá le teacht sa chuid eile den
bhliain agus tógfaimid ar na gnéithe
dearfacha ó mhí na Samhna do
Chorn an Domhain. 

Tuigeann muid ón bhliain seo
caite, agus ó na hamanna eile a
d'imirt muid in aghaidh na hIodáile,

go léiríonn siad bagairt nua gach bli-
ain. Táthar ag cur le taithí na foirne
le teacht isteach na bhfoirne
Iodálacha sa tSraith Magners agus
measaim go mbeidh tionchar níos
mó aige sin ar an fhoireann
idirnáisiúnta ag dul isteach sa
chomórtas. 

An rud is tábhachtaí dúinne ná
bunchloch a thógáil le hobair crua
don chomórtas sa chéad seachtain
den champa (traenála) agus táimid
dírithe ar an chéad chluiche in
aghaidh na hIodáile amháin,” a dúirt
sé Foireann na hÉireann do Chomór-
tas na Sé Náisiún Cúlaithe: Tommy

Bowe (Ospreys), Gordon D'Arcy
(Cúige Laighean), Gavin Duffy
(Cúige Chonnacht), Keith Earls
(Cúige Mumhan), Luke Fitzgerald
(Cúige Laighean), Shane Horgan
(Cúige Laighean), Ronan O'Gara
(Cúige Mumhan), Brian O'Driscoll
(Cúige Laighean), Eoin Reddan
(Cúige Laighean), Jonathan Sexton
(Cúige Laighean), Peter Stringer
(Cúige Mumhan), Andrew Trimble
(Cúige Uladh), Paddy Wallace (Cúige
Uladh) Tosaithe: Rory Best (Cúige
Uladh), Tom Court (Cúige Uladh),
Sean Cronin (Cúige Chonnacht), Leo
Cullen (Cúige Laighean), Stephen

Ferris (Cúige Uladh), Jerry Flannery
(Cúige Mumhan), John Hayes (Cúige
Mumhan), Cian Healy (Cúige
Laighean), Jamie Heaslip (Cúige
Laighean), Shane Jennings (Cúige
Laighean), Denis Leamy (Cúige
Mumhan), Mike McCarthy (Cúige
Chonnacht), Donncha O'Callaghan
(Cúige Mumhan), Paul O'Connell
(Cúige Mumhan), Seán O'Brien
(Cúige Laighean), Mick O'Driscoll
(Cúige Mumhan), Michael Ross
(Cúige Laighean), Rhys Ruddock
(Cúige Laighean), David Wallace
(Cúige Mumhan).

Stephen Ferris, Cúige Uladh ag treabhadh leis chun babhta ceathrú ceannais
Chorn Heineken a bhaint amach. (PICTURE CREDIT: OLIVER MCVEIGH / SPORTSFILE)

Tá sé ríthábhachtach go n-ísleoidh
CLG an praghas ar an gheata 

John Allen

Tá an bhliain nua tagtha
agus muid go léir ag súil le
tosach úr nua dár dtír
agus na daoine a bheidh
fágtha ag íoc ar ais do

bhotúin agus saint ollmhór ár mban-
canna, ár dtógálaithe agus ár bpo-
laiteoirí. Tá cuid maith d’ógánaigh
na tíre ag fágáil slán agus iad ag tais-
teal thar lear chun obair a fháil. Is
uafásach an scéal é go bhfuil ar na
daoine seo, agus a lán díobh le hard-
cháilíochtaí bainte amach acu, an tír
a fhágáil agus na cáilíochtaí seo a
úsáid i dtíortha eile.

Dar ndóigh is alt spóirt é seo ach
cuireann stádas na tíre faoi láthair
isteach go mór orm ach is dócha go
bhfuil cúrsaí spóirt tábhachtach dos
na saoránaigh atá fágtha. 

Tá an CLCG ag tairiscint ticéidí
séasúir dos na cluichí sraithe go léir
arís i mbliana agus don chéad
chraobhchluiche, ar 75 euro. Is an-
luach é seo . Tá fhios agam go bhfuil
cainteanna ar siúl freisin i bPáirc an
Chrócaigh chun na praghsanna dos
na craobhchluichí a ísliú. Dar ndóigh
tá sé rí-thábhtachtach go ndéanann
siad amhlaidh sa ghéarchéim seo. 

Ach caithfidh siad níos mó a
dhéanamh chun daoine a mhealladh
isteach chuig cluichí, go háirithe na
cinn sraithe. Sna cluichí faoi fiche
haon iomána i mbliana rinne na hur-
raitheoirí Bord Gáis iarracht atmais-
féar taitneamhach a chruthú ag leath
ama le comórtas darbh ainm ‘buail
an trasnán’. 

Sa chomórtas seo bhí ar
iomaitheoirí an trasnán a bhualadh
le sliotar ó fiche méadar amach .
Chuir sé go mór le pacáiste an
chluiche go raibh an píosa spraoi seo
ag leath ama.

Ach tríd is tríd níl dóthain á
déanamh chun siamsa a sholáthar
roimh chluichí agus ag leath ama. Tá
caighdeán an cheoil go hainnis ag
formhór na bpáirceanna imeartha.
In a lán des na háiteanna seo is
cosúil go bhfuil téip no seancheirnín
ón seansaol acu agus seinntear é seo
roimh gach cluiche.

Tá sé in am anois ag an oifigeach
cultúir nó siamsaíochta slám nua
ceoil a fháil, ceol nua-aimseartha a
d’oirfeadh dos na daoine óga a tha-
gann go dtís na cluichí . 

Ta na céadta grúpa ceoil de gach
genre sa tír agus mórán díobh ar ard-
chaighdéan agus nach mbeadh sé go
hiontach dóibh a ndlúthdhioscaí a
bheith á seinm ag na cluichí
Gaelacha ar fuaid na tíre.  Ar scáth a
chéile a mhaireann na daoine mar a

deireann an seanfhocal.
Chríochnaíos Darragh, leabhar

Dharragh Uí Shé, le déanaí agus
caithfidh mé a admháil gur bhaineas
an-taitneamh as . Tá sé scríte ina
ghuth fhéinig agus é go deas simplí .
Má tá locht beag agam air is é sin go
bhfuil cuid mhaith de scríte sa
mhodh coinníollach in ionad a bhei-
th scríte san aimsir chaite . 

Ach tríd is tríd is leabhar suimiúil é
ina ndéantar cur síos ar shaol spóirt
an laoich Ó Sé .Rinne sé éacht i lár na
páirce don Ríocht agus é ag leanúint
ar aghaidh ón bhfathach eile Jack Ó
Se a chaith tréimhse fhada mar thiar-
na lár na páirce go dtí gur shroich
Darragh ard a réime.

Is cuimhin liom bheith ar fhoirne
Chorcaí nuair a bhí Jacko ag imirt
agus mé ag déanamh iontais agus é
ag clúdach na páirce ó bhosca go
bosca . Tá níos mó molaidh ag dul go
leithéidí Dharragh mar tá an cluiche i
bhfad níos tapúla anois.

Tagann an meas atá aige ar a chara

Dara Ó Cinnéide amach go breá
soiléir sa leabhar. Freisin tugann sé
ardmholadh dá uncail Páidí Ó Sé a
bhí mar inspioráid aige le linn a óige
agus a thug isteach é mar mhionúr ar
fhoireann faoi 21 na Ríochta. Dar
ndóigh d’aithin uncail Pháidí na
tréithe a bhí i nDarragh go luath ina
shaol spóirt .

Déanann sé cur síos cuimsitheach
ar fhoireann na Gaeltachta agus iad
ag fás isteach ina bhfoireann sinsir a
shroich barr an tsléibhe agus iad ag
glacadh páirte i gcraobh chlubanna
na hÉireann le Darragh mar chap-
taen, a dheartháireacha iontachta
Tomás agus Marc mar phríomhim-
reoirí agus a dheartháir Fergal mar
bhainisteoir.

Freisin tugann se ómós dá athair
Micheál (a fuair bás tobann in 2002)
agus nár chuir aon bhrú ar Dharragh
nuair a bhí sé ag tosnú amach ag
imirt .

Dar ndóigh tá mórán tagairtí do
Chorcaigh agus don choimhlint

ghéar atá idir na foirne ó thosach
ama . Faraor, dúinn anseo i gCor-
caigh, bhí  an buntáiste ag Ciarraí ar
feadh an chuid is mó des na blianta
ina raibh Darragh ag imirt . Bhí cuid
mhaith cathanna idir é fhéin agus
Nioclás Ó Murchú agus cé go raibh
Darragh ag géilleadh sé orlach airde,
is beag uair a chaill sé an choimhlint.

Níl aon dabht faoi ach go mbeadh
Darragh ag caitheamh gheansaí
uimhir a hocht ar aon fhoireann a
phiocfaí ón scór bliain atá díreach
imithe agus tugann a leabhar cuntas
cruinn dúinn ar shaol iontach peile
laoich chirt.  

Tá an séasúr tosnaithe agus na
comórtais ullmhúcháin ar siúl agus
ní fada uainn na cluichí sraithe arís
agus sinn ag súil go mór leo. An
Domhnach seo tugann an Ród agus
Crócaigh Chill Mhic Coda aghaidh ar
a chéile i gcraobhchluiche Laighean i
gcluiche nach éasca a thuar cén
toradh a bheidh air.

Beir Bua.

Dar ndóigh is alt spóirt é
seo ach cuireann stádas
na tíre faoi láthair isteach
go mór orm ach is dócha
go bhfuil cúrsaí spóirt táb-
hachtach dos na saorá-
naigh atá fágtha. 

Darragh Ó Sé 
(Pic: Stephen McCarthy / SPORTSFILE)

An mbeidh an t-ádh le
Ród ar an tríú hiarracht?
Craobh na gClubanna AIB - Cluiche Ceannais Peile Laighean, Dé Domhnaigh @ 2.00in i
bPort Laoise, Cill Mochuda na Crócaigh  (Baile Átha Cliath) v Ród  (Uíbh Fhailí)

Gráinne McElwain

“Is cuimhin linn go maith Cluiche
Ceannais Peile Laighean in 2008,” a
deir Tom Coffey, bainisteoir Ród ó
Chontae Uíbh Fhailí. “Bhí muid 1-6
in aghaidh 0-3 chun cinn ag leatham
agus Cill Mochuda na Crócaigh ag
imirt le 14 imreoir ach tháinig na
Crócaigh ar ais chun an cluiche a
bhuachan 2-7 i gcoinne 1-7. Bhí
díomá an domhain orainn agus lean
na Crócaigh orthu an bhliain sin
chun Craobh Chlubanna na hÉire-
ann a bhaint.”

Níl Craobh Chlubanna Chúige
Laighean buaite ag Ród ná aon
fhoireann eile ó Uíbh Fhailí le tamall
fada. Ba iad Féar Bán CLG an fhoire-
ann dheireanach as Uíbh Fhailí a
bhuaigh an comórtas in 1986 agus
seo an tríú huair ag Ród ag imirt i
gCluiche Ceannais Peile Laighean.
Rud eile atá spéisiúil ná gurb é seo
an tríú hiarracht ag Comhairle
Laighean an cluiche a chur ar bun.
Mar gheall ar an drochaimsir i mí na
Nollag, cuireadh ar ceal é faoi dhó.
2006 an chéad bhliain a chuaigh
seaimpíní Uíbh Fhailí na bliana seo
chomh fada leis an Chluiche Cean-
nais ach chaill siad in aghaidh
Achadh Mhordha as Cill Dara agus in
2008 in aghaidh Chill Mochuda na
Crócaigh, ach cad atá foghlamtha
acu idir an dá linn?

“Feicfidh muid ar an Domhnach
ach táim ag súil go bhfuil ceachtanna
maithe foghlamtha ag na leaids. Tá
muid ag traenáil go maith agus ní
raibh Nollaig ar bith ag na leaids ach
an oiread. Tá siad go hiomlán dírithe
ar an chluiche seo. Tá muid ag súil
leis ach ní bheidh sé éasca in
aghaidh na gCrócach arís,” a deir
Tom.

Tá go leor imreoirí in easnamh ar
fhoireann Paddy Carr atá ina bhain-
isteoir ar Chill Mochuda na Crócaigh
don chluiche seo mar gheall ar ghor-
tuithe agus sin scéal na bliana don
chlub seo. Gortuithe fadtéarmacha
atá ar Paul Griffin agus Mark
Davoren, beirt imreoir contae le
hÁth Cliath agus an ballrosc
croiseach gortaithe acu beirt. Níl
Darren Magee (rúitín), Niall Corkery
(glúin) ná Rory O’Carroll ar fáil. Tá
Rory ag staidéar ar Erasmus in
Orléans in aice le Páras na Fraince
ach níl sé ar fáil mar gheall ar ghortú
glúine ar aon nós. 

“Tá painéal mór ag na Crócaigh
agus ní dóigh liom go bhfuil an tion-
char céanna ag gortuithe ar phainéal
chomh mór sin is atá ar phainéal
beag. Thaispeáin siad in aghaidh
Chaisleán Uí Gharraí (an Iarmhí) i
gCluiche Leathcheannais Laighean
go raibh siad in ann imirt go maith
gan na boic mhóra.”

Bhuaigh na Crócaigh an cluiche
sin 0-13 in aghaidh 0-10 le Brian
Kavanagh, imreoir Longfoirt, ar
dóigh le 0-6 aige sa chluiche sin. Tá
imreoirí maithe ag na Crócaigh, ina
measc Craig Dias, Paddy Duggan,
Ross O’Carroll, Kevin Nolan agus
Mark Vaughan. Thapaigh Craig Dias

an deis leis an méid imreoirí a bhí in
easnamh agus is imreoir é atá lár-
nach do na Crócaigh anois. Fuair
siad an lámh in uachtar ar Naomh
Bríd i gCluiche Ceannais an Chontae

chun an corn a bhaint sa
bpríomhchathair den cheathrú huair
le seacht mbliana.

“Is iad na Crócaigh an fórsa peile is
mó i mBaile Átha Cliath le cúpla bli-

ain anuas. Tá sé an-deacair iad a
bhualadh agus ní stopann siad ag
obair sa chluiche. Tá an-mhuinín
acu astu féin chomh maith. Is é an
neart is mó atá acu ná, fiú má bhíonn
siad taobh thiar sa chluiche, tagann
siad ar ais i gcónaí. Rinne siad sin
inár n-aghaidh in 2008 agus rinne
siad arís é in aghaidh sheaimpíní
Laighean na bliana seo caite, Port
Laoise, i gCluiche Ceathrú Ceannais
Laighean na bliana seo. Ní chuireann
rudaí as dóibh agus ar an lá is féidir
leo imirt go maith.” 

Is é Niall McNamee an t-imreoir is
mó a sheasann amach ar fhoireann
Róid ach ní dóigh leis an bhainisteoir
go bhfuil siad ag brath an iomarca
air. “Is sár-imreoir é Niall ach tá
imreoirí eile maithe againn ar nós
Pascal Kelleghan, Roy Malone, Niall
Darby, Anton Sullivan agus Ciarán
Heavey. Níl an fhoireann seo ag
brath ar aon imreoir amháin.”

Bhuaigh Ród an cluiche
leathcheannais in aghaidh Scrín ó
Chontae na Mí 2-11 in aghaidh 1-10
ach mhothaigh Tom go gcaithfidh
siad feabhasú ón chluiche sin. “Thóg
muid an bharraíocht as an liathróid
agus ní bhfuair muid go leor scóran-
na go háirithe i dtreo dheireadh an
chluiche. Ní bheidh sé sin maith go
leor chun na Crócaigh a bhualadh ar
an Domhnach. Níl muid ag iarraidh
an deis a thabhairt dóibh teacht ar
ais sa chluiche sin. Tá ár gceacht
foghlamtha againn.”

“Tá cúpla gortú ag cur as dúinn
ach nílim buartha fúthu. Táim ag súil
leis an chluiche agus le cuidiú Dé ní
chuirfidh an aimsir isteach air an
uair seo.”

CLG

Bailitheoirí seodra an CLG in Ard Mhacha
Gráinne McElwain

FEICFEAR slua mór i gcartlann agus i
leabharlann an Chairdinéil Tómás Ó
Fiach in Ard Mhacha amárach don
fhéile do bhailitheoirí CLG a bheidh ar
siúl den tríú bliain as a chéile. Le dhá
bhliain anuas, tháinig daoine ó gach
cearn den domhan chun a bheith i
láthair le féiríní agus seoda cuimh-
neacháin de gach saghas a bhaineann
leis an CLG a fheiceáil nó a cheannach
más mian leo.

“Is bailitheoir mé féin,” a deir Dónal
Mac an Ailín, Bainisteoir na Cart-

lainne CLG sa leabharlann, “agus
thug mé faoi deara go raibh go leor
trádála ar siúl ar an idírlíon ar
shuíomhanna ar nós e-bay agus ag
ceantanna ar fud na tíre. Ach ar an
drochuair, bhí roinnt de na
praghasanna sin ró-ard.”

“Mar gheall air sin, mhothaigh go
leor de na seanbhailitheoirí gur imigh
cuid mhaith den mhaitheas as an
gcaitheamh aimsire agus nach raibh
an cairdeas nó sásamh céanna ag
baint leis an trádáil a bhí á dhéanamh.
Tugann féilte mar seo deis do dhaoine
teacht anseo agus a gcuid píosaí a

thaispeáint agus a bheith i gcomhlu-
adar a chéile.”

Bunaíodh an leabharlann agus an
chartlann in 1999 in ómós don
Chairdinéal Ó Fiach. Ba staraí é féin
agus bhí go leor leabhar ina bhail-
iúchán pearsanta idir leabhra crei-
dimh, Gaeilge, na Gaeil thar lear agus
leabhra spóirt.  

Chomh maith leis sin ar fad tá bail-
iúchán speisialta ann ar Imeacht na
nIarlaí agus tá go leor bailiúcháin
CLG. Ina measc tá miontuairiscí ó
chruinnithe CLG in Ard Mhacha ó na
tríochaidí ar aghaidh agus tuairiscí ó

Chomhairle Uladh ó 1917 ar aghaidh. 
“De ghnáth is iad na seanchláracha

na píosaí is mó a mbíonn tóir ag
daoine orthu. Bíonn sé an-deacair
cláracha ó na 30í a fháil agus is fíor-
annamh a fheiceann tú iad agus tá
siad an-luachmhar. Tá na cláracha ó
na 40í níos coitianta ach fós bíonn
siad deacair a fháil. Anuraidh ag an
fhéile seo, díoladh clár ó Chluiche
Ceannais na hÉireann 1937 idir Ciarraí
agus an Cabhán ar €500,” a deir
Dónal.  “Bheinn ag súil le bailitheoirí ó
Ghaillimh, Loch Garman, Tiobraid
Árann, Baile Átha Cliath agus ar

ndóigh ó Chúige Uladh anseo
amárach. Ach tagann go leor
bailitheoirí ar an lá. Bíonn táblaí
leaghta amach dóibh agus is féidir le
daoine féachaint ar na na píosaí go léir
atá acu. Beidh idir phostaeir,
sheanchláracha, irisí, thicéid agus
leabhra acu.”

Tosnóidh gach rud ag 10.30 ar
maidin agus críochnóidh sé nuair a
imeoidh na bailitheoirí. Níl táille
isteach ach beidh an leabharlann
sásta glacadh le síntiús ar bith. Beidh
tae, caifé, brioscaí agus neart comhrá
faoin CLG ar fáil ar an lá.

Is é Niall McNamee an t-imreoir is mó a sheasann amach ar fhoireann Róid
(PIC: MATT BROWNE / SPORTSFILE)

Ba ríthábhachtach an
bhua é do Laighin 
Laighin v. Racing Metro, Stade Yves du Manoir, 21:00
Pádraig Bán Ó Broin

Ritheann Laighin amach
in aghaidh Racing Metro
sa Stade Yves du Manoir
anocht agus a fhios acu
go dtabharfaidh bua

cluiche baile dóibh sa bhabhta
ceathrú ceannais de Chorn
Heineken. Agus níl imreoirí ná bain-
istíocht an Chúige ag déanamh a
bheag de sin.

“Tá a fhios againn cé chomh táb-
hachtach is atá cluiche ceathrú
ceannais sa bhaile sa chomórtas
seo,” dar le leathchúlaí Laighean,
Eoin Reddan, a d'imir don fhoire-
ann Laighean a chaill i gcoinne
Toulouse sa bhabhta ceathrú cean-
nais anuraidh nuair nár éirigh leo
cluiche baile a fháil sa bhabhta
céanna. Mar sin caithfidh Laighin
bheith ar an airdeall. “Gan amhras
caithfimid taispeántas mór a léiriú
chun an bua a fháil,” a deir Reddan.
“Foireann fhíorbhródúil atá iontu sa
bhaile – bíonn gach foireann ón
Fhrainc mar sin in ainneoin cad atá
ag teacht ina dhiaidh.”

An méid atá le teacht do Racing i
ndiaidh Laighean ná turas go Cler-
mont Auvergne ar an gCéadaoin seo
chugainn sa Top 14 sa Fhrainc. Ach
tá a fhios ag Reddan go bhfuil
doimhneacht i bhfoireann Racing,
le himreoirí ar an chaighdeán céan-
na leis na fir thosaigh ar bhinse Rac-
ing réidh le teacht isteach. 

“Ag uimhir a naoi tá (Jerome) Fil-
lol nó (Nicolas) Durand - beirt
imreoir iontach. Ag uimhir a 10 tá
(Juan Martin) Hernandez nó
(Jonathan) Wisniewski – atá ar fion-
raí. Tá imreoirí acu gur féidir leo an
liathróid a iompar trasna na páirce
le roinnt imreoirí cliste taobh thiar
dóibh,” a deir Reddan.

Cé go bhfuil Joe Schmidt sásta
leis an méid atá déanta ag Laighin
go dtí seo, deir sé nach bhfuil siad
ach leathbhealach go dtí an sprioc
agus bua in aghaidh Racing rí-tháb-
hachtach. 

"Ní chreidim go bhfuil Racing
chun aon ní a ofráil dúinn,” a dúirt
Schmidt. “Caithfimid dul sall ansin
agus an méid atá uainn a thógáil. Tá
a fhios againn go bhfuil orainn an
bua a fháil i bPáras chun cluiche

ceathrú ceannais a fháil sa bhaile.
Táimid tar éis muid féin a chur sa
suíomh anois agus bheadh muid
amaideach gan sin a dhéanamh.”

Glacann Reddan le smaoineamh
Schmidt agus creideann sé go bhfuil
sé ró-luath do na meáin nó na him-
reoirí fiú smaoineamh orthu féin
mar rogha na coitiantachta do
Chorn Heineken.

“Ní féidir leat aon rud a bhuachan
i mí Eanáir – an t-aon rud gur féidir
a dhéanamh ná rud a chailliúint. Ag
an staid seo, tá gach éinne dírithe ar
an Chorn a bhuachaint. Foireann
an-rathúil atá i Laighin ach tá an-
chuid daoine sa seomra feistis, mé
féin san áireamh, nach bhfuil tar éis
aon rud a bhuachan le Laighin.
“Nuair a deir duine éigin cad atá tú
tar éis cur le Laighin, go dtí go

bhfuil bonn nó corn le taispeáint
agat, ní féidir leat do lámh a chur in
airde agus a rá gur chuir tú le haon
rud. Bhíomar gan chorn anuraidh
tar éis roinnt imreoirí nua a thab-
hairt isteach. Thugamar roinnt
imreoirí isteach i mbliana agus níl
aon ní buaite againn fós. “Ag
deireadh na bliana, má bhí rud éigin
againn le taispeáint, d'fhéadfadh
roinnt againn ár lámha a chur in
airde agus a rá gur chuir muid leis
an bhfoireann. Go dtí go dtagann an
lá sin, is cuma cad a deir éinne – sin
é bun agus barr an scéil.”

Tháinig Reddan go Laighin i
samhradh 2009, díreach tar éis do
Laighin Corn Heineken a bhuachan,
ach spreagann an bonn a bhain sé
amach sa chorn céanna le Wasps
Londan é chun tuilleadh ratha a

bhaint amach.
“Tagann an t-ocras chun tuil-

leadh a bhuachan ón mbua,” a deir
sé. “Deirtear go bhfoghlaimíonn tú
an-chuid tar éis cáilliúint, ach fogh-
laimíonn tú níos mó nuair a
gnóthaíonn tú an bua – cé chomh
hiontach is a mhothaíonn sé agus
an méid a theastaíonn sé (an bua)
uait. Tá an seomra feistis lán de
dhaoine atá tar éis sin a dhéanamh
agus teastaíonn sin uathu arís. Tá sé
i bhfad uainn agus is féidir le haon
rud tarlú idir seo agus na babhtaí
ceannais.” 

Imríonn an fhoireann leis na
pointí is mó i gcoinne na foirne leis
na pointí is lú as na hocht bhfoire-
ann a cháilíonn don bhabhta
ceathrú ceannais – 1 v 8, 2 v7, 3 v 6,
4 v 5. Ach leis na cluichí uilig,

seachas Saracens agus Clermont
Auvergne, á n-imirt amárach agus
ar an Domhnach, ní bheidh tuairim
ag Laighin an gcabhróidh bua, bua
le pointe bónais nó cailliúint leo
foireann lag (má tá a leithéid ann sa
ceathrú ceannais) a fháil. 

“Bíonn tú ag iarraidh a oibriú
amach cé a bheidh i do choinne má
chailleann tú nó má bhuann tú,” a
deir Reddan. 

“Sna babhtaí ceathrú ceannais,
leis an chaoi a n-oibríonn an rangú,
cluichí móra atá iontu uilig. Ocht
bhfoireann a bheidh ann leis an
gcumas an comórtas a bhuachan.
Beidh sé mhórfhoireann ansin agus
gan amhras beidh sé deacair.
Rachaimid amach chun an bua a
fháil (anocht) – sin é.”

